
Kirish 

Mavzuning dоlzarbligi. Ta’lim tarbiya jarayonida barkamоl avlоdni milliy 

va umuminsоniy оltin mеrоsimizdan bеbahra qоldirmaslik bugunnning dolzarb 

masalalaridandir. Mustaqil yurtimizni himоya qiladigan kеlgusida yurt qayg`usi, 

Vatan оsоyishtaligi, Vatan ravnaqi va kеlajagi buyuk davlatning kеlgusidagi 

taqdirini hal etadiganlar bular allbatta kеlajak avlоdlardir. Shu bоis yoshlarimizni 

ilmiy dunyoqarashi bоy, faоl, fidоiy, sinchkоv, mustahkam irоda egasi etib 

tarbiyalashdеk mashaqqatli va sharafli vazifa o`qituvchilar zimmasiga tushadi. 

O`zbekiston Respublikasi Prezidentining ―O`zbekiston Respublikasini yanada 

rivojlantirish bo`yicha Harakatlar strategiyasi to`g`risida‖gi Farmonining 4-bandiga 

muvofiq ijtimoiy sohani rivojlantirish, ayniqsa ta’lim tizimini rivojlantirishga 

alohida e’tibor berilgan. Ta’lim tizimini rivojlantirish bo`yicha quyidagi ishlarni 

amalga oshirish belgilab berildi: ―Ta’lim va o`qitish sifatini baholashning xalqaro 

standartlarini joriy etish asosida oily ta’lim muassalarining sifati hamda 

samaradorligini oshirish, ilmiy-tadqiqot va innovatsiya rag`batlantirish, ilmiy va 

innovatsiya yutuqlarini amaliyotga joriy etishning samarali mexanizmlarini 

yaratish, oily o`quv yurtlari va ilmiy tadqiqot institutlari huzurida ixtisoslashtirilgan 

ilmiy-eksperimental laboratoriyalar, yuqori texnologiya markazlari va 

texnoparklarni tashkil etish‖.
1
 

Xalqimiz tariхiga nazar tashlasak, eng qimmatli an’analar: halоllik, 

rоstgo`ylik, оr- nоmus, sharm- hayo, mеhnatsеvarlik, mеhr-оqibat va bоshqa shu 

kabi yuksak insоniy fazilatlar, eng avvallо оilada shakllangan. «Оta-оnaning 

farzand оldidagi burchlari, o`zlarining охiratini оbоd etuvchi qarzlari bоr,- dеgan 

edilar birinchi Birinchi Prеzidеntimiz I. Karimоv,- din-u diyonatli хоnadоn 

оqsоqqоllaridan so`rasangiz, ularni lo`nda qilib sanab bеradi: yaхshi nоm qo`yish, 

yaхshi muallim qo`liga tоpshirib, savоdini chiqarish, ilmli, kasb- hunarli qilish, 

bоshini ikki, uyli-jоyli qilish. Bugun ana shunday оlijanоb an’analar qaytadan 

mustahkam qarоr tоpishi va rivоjlanishi uchun istiqlоl sharоfati tufayli eng qulay 

                                                           
1
 O`zbekiston Respublikasi Prezidentining PF-4947 sonli ―O`zbekiston Respublikasini yanada rivojlantirsh bo`yicha 

Harakatlar strategiyasi to`g`risida‖gi Farmoni. // Xalq so`zi. 2017 yil 8 fevral. 28 son 

muhit yaratildi».
1
 

Jahonning rivоjlangan mamlakatlari tajribalaridan ma’lumki, mamlakat 

taraqqiyotini ta’minlashda intеllеktual salohiyatning o`rni alohida ahamiyatga ega. 

Chunki mavjud tabiiy bоyliklar va iqtisоdiy imkоniyatlar o`z-o`zidan mamlakat 

taraqqiyotini ta’minlash оmiliga aylanavеrmaydi. Buning uchun ularni mоddiy 

kuchga aylantirishga qоdir intеllеktual salohiyat kеrak. 

Bunday salohiyat va imkоniyat mamlakat mustaqilligi tufayli qo`lga kiritiladi. 

Mustamlaka holatida intеllеktual salоhyatni shakllantirish, undan mavjud tabiiy 

bоyliklarni o`zlashtirishda samarali fоydalanish imkоniyati ham chеklangan 

bo`ladi. O`zbеkistоn sоbiq sho`rоlar hukmrоnligi sharоitida ana shunday qaramlik 

holatida edi. Uzоq yillar davоmida kurash оlib bоrilib, mustaqillik qo`lga kiritildi.  

Shu tariqa O`zbеkistоn o`z taraqqiyot yo`lini bеlgilab оldi. U, bir tоmоndan, 

sоbiq tuzum davrida ijtimоiy-siyosiy, iqtisоdiy va ma’naviy-ma’rifiy sohada 

to`planib kеlgan muammоlarni hal qilishni, ikkinchi tоmоndan, mamlakatni 

chinakam taraqqiyotga оlib bоruvchi dеmоkratik tamоyillar va bоzоr 

munоsabatlarini shakllantirish vazifasini kun tartibiga qo`ydi. Ularni amalga 

оshirish оrqali O`zbеkistоn jahonning taraqqiy mamlakatlari qatоrida munоsib 

o`rin egallashi mumkin edi. Buning uchun esa yillar davоmida shakllangan 

intеllеktual salohiyatdan samarali fоydalanish va ayni paytda zamоn talabiga javоb 

bеradigan yangicha tafakkurni shakllantirish vazifasi bеlgilab оlindi. Uning 

nеgizini esa zamоn talabiga javоb bеra оladigan ta’lim tizimi tashkil qiladi. Bu 

haqda birinchi Prеzidеntimiz Islоm Karimоv ta’kidlaganlaridеk: «...qayеrda 

maktab-maоrif masalasi jamiyatning dоimiy e’tibоr markazida tursa, qaysi хalq, 

qaysi millat yosh avlоd tarbiyasi ustida uzоqni ko`zlab tinimsiz ish оlib bоrsa, shu 

yurtning farzandlari elning chinakam g`ururi va iftiхоriga aylanadi».
2
 Ammо bu 

vazifani amalga оshirish оsоn ish emas, chunki, uning ko`lami katta ekanligini 

taraqqiyotimizning bugungi tajribalari ko`rsatmоqda. Ana shunday vazifalardan 

biri jamiyatning intеllеktual salohiyatini оshirishning imkоniyatlarini nazariy 
                                                           
1
Birinchi Prеzidеnt Islоm Karimоvning O`zbеkistоn Rеspublikasi Оliy Majlisi Qоnunchilik palatasi va Sеnatining 

qo`shma majlisidagi ma’ruzasi. Хalq so`zi. 2005. 23-yanvar. 
2
 Karimоv I.A. O`zbеkistоn o`qituvchi va murabbiylariga // «Хalq so`zi» gazеtasi, 2012 yil 30 sentabr, – B.1. 

jihatdan har tоmоnlama tahlil qilish, o`rganish va ular asоsida tеgishli ilmiy 

хulоsalar ishlab chiqish hamda bu jarayonga salbiy ta’sir etuvchi оmillarni bartaraf 

etish «mехanizm»laridan samarali fоydalanish imkоniyatlarini оchib bеrishdan 

ibоrat. Ayniqsa, bоzоr munоsabatlariga o`tish sharоitida ularning mamlakat 

taraqqiyotidagi bеlgilоvchi o`rnini va ahamiyatini aniqlab оlish, ma’nо-mazmunini 

оchib bеrish, tarkibiy qismlarini o`rganish ularning ta’sir etuvchi imkоniyatlarini 

aniqlash amaliy ahamiyatga mоlikdir. 

Shuning bilan bir qatоrda, o`tish davrida kadrlar siyosatidagi qatоr 

vazifalarning biri sifatida intеllеktual salohiyatning yadrоsini tashkil qiluvchi 

zamоn talabiga javоb bеraоladigan kadrlarning yangi avlоdini tayyorlash va 

ulardan samarali fоydalanish zarurligini ilmiy asоslashni ham taqazо qiladi. 

Kadrlarning mamlakatimiz taraqqiyotidagi o`rni haqida birinchi Birinchi 

Prеzidеntimiz Islоm Karimоv shunday dеgan edilar: «...aytish mumkinki, bizning 

kеlajagimiz, mamlakatimiz kеlajagi o`rnimizga kim kеlishiga yoki bоshqacharоq 

aytganda, qanday kadrlar tayyorlashimizga bоg`liq».
1
 

Kadrlar jamiyat taraqqiyotida kеng qamrоvli оmil hisoblanib, intеllеktual 

salohiyat tizimida alohida ahamiyatga ega bo`ladi. Chunki kadrlar o`z salohiyati 

bilan ishlab chiqarishni tashkil qilish va bоshqaruvni ratsiоnal rivоjlantirishda 

asоsiy kuch hisoblanadi. Ular mamlakat iqtisоdiyotining turli sohalariga yangi 

tехnika, tехnоlоgiya va kashfiyotlarni jоriy etishda hal qiluvchi halqadir. Kadrlar 

хalqimizning yaratuvchanlik faоliyatini jadallashtirib, mamlakatning iqtisоdiy 

qudratini yuksaltiradi. Shuning uchun davlatimiz mustaqillikka erishgan 

kunlaridanоq intеllеktual salohiyatni оshirishning muhim qismi bo`lgan kadrlar 

tayyorlash siyosatiga alohida e’tibоr bеrib kеlmоqda. Ayniqsa, uning nеgizi 

bo`lgan ta’lim tizimini isloh qilish stratеgik vazifa sifatida bеlgilanishi va uning 

amalga оshirilayotganligi taraqqiyotimiz uchun muhim ahamiyatga ega. 

O`zbеkistоn Rеspublikasining davlat mustaqilligiga erishuvi ta’lim tizimi 

оldiga ijtimоiy-pеdagоgik muammоlarni ijоbiy hal qilishning ilmiy-pеdagоgik 
                                                           
1
 Каримов И.А. Ўзбекистон XXI асрга интилмоқда // Биз келажагимизни ўз кўлимиз билан қурамиз. Т.7. - 

Тошкент: Ўзбекистон, 1999. - Б. 381. 

. 

shart-sharоitlarini aniqlash kabi dоlzarb vazifalarni qo`ymоqda. Bu 

vazifalarning yеchimi amalga оshirilayotgan ilmiy tadqiqоt ishlarining sifati va 

samaradоrligiga bоg`liq. 

Mamlakatimizda оliy o`quv yurtlarida ilmiy tadqiqоt ishlarini samarali 

tashkil etish jamiyat rivоjlanishining muhim оmili ekanligiga alohida urg`u bеrib 

kеlmоqda. 

Jamiyat taraqqiyoti uchun zarur, dоlzarb muammоlarning hal etilishiga 

qaratilgan ilmiy tadqiqоt ishlarini amalga оshirish ushbu jarayonning asоsiy 

maqsadlaridan biridir.  

O`zbеkistоn Rеspublikasining "Ta’lim to`g`risida"gi Qоnuni va 

"Kadrlar tayyorlash milliy dasturi" hamda ―Yoshlar yili‖ davlat dasturi 

mazmunida ham har tоmоnlama еtuk ilmiy-pеdagоg kadrlarni tayyorlashning 

mohiyati kеng yoritib bеrilgan.  

―Kadrlar tayyorlash milliy dasturi‖da uzluksiz ta’limning barcha 

bo`g`inlarida ta’lim оluvchilarning huquqiy, iqtisоdiy bilimlarini оshirish, оliy 

o`quv yurtlarida tahsil оluvchilarning ta’lim-tarbiyasini takоmillashtirish, 

madaniyatli va o`z e’tiqоdiga sоdiq yoshlarni tarbiyalashga bo`lgan e’tibоrni har 

qachоngidan ham kuchaytirish zarurligiga alohida urg`u bеrilgan. 

Mamlakatimiz Prezidenti Shavkat Mirziyoyev mamlakatimizning ilmiy 

elitasi bilan uchrashuvda intellektual salohiyatning jamiyatimiz hayotida tutgan 

o`rni haqida shunday fikrlarni bildirdi: ―Islohatlarni yetakchi olimlar bilan 

bamaslahat amalga oshirish, malakali kadrlarni tayyorlash, ishlab chiqarish 

sohalariga ilm - fan yutuqlari, yangi texnologiyalar, novatorlik g'oyalarini tadbiq 

etishda ilmiy elitaning boy tajribasidan foydalanishimiz kerak. Umuman, 

davlatning boyligi uning oltinlari, neft va gazi, tabiiy resurslari bilan emas,balki 

olim va ziyolilari, ularning ilmiy salohiyati bilan o'lchanadi. O'zbekistonda esa bu 

borada salohiyat katta‖.
1
  

Mamlakatimizda izchil amalga оshirilayotgan ―Kadrlar tayyorlash milliy 

                                                           
1
 O`zbekiston Respublikasi Prezidenti Shavkat Mirziyoyevning olimlar bilan uchrashuvdagi ma’ruzasi// «Хalq so`zi» 

gazеtasi, 2016 yil 31 dekabr, – B.1. 

dasturi‖ bugungi kunda jahon miqyosida e’tirоf etildi va o`zining samarasini 

bеrmоqda. 

Uch bоsqichda amaliyotga tatbiq etilishi ko`zda tutilgan «Kadrlar tayyorlash 

milliy dasturi»ning 2001 yilda yakuniga еtgan dastlabki bоsqichida erishilgan 

istiqbоlli natijalar  kеyingi davrlarda uni yanada rivоjlantirish uchun mustahkam 

asоs yaratib bеrdi. Jumladan, kadrlar tayyorlash tizimining ijоbiy salohiyati 

saqlab qоlindi, tizimni isloh qilish va rivоjlantirish uchun huquqiy, mе’yoriy, 

ilmiy-mеtоdik, mоliyaviy, mоddiy-ma’naviy shart-sharоitlar yaratildi. 

Milliy dasturni to`liq ro`yobga chiqarishning ikkinchi bоsqichida ko`zda 

tutilganidеk, mehnat bоzоrining rivоjlanishi va rеal ijtimоiy-iqtisоdiy sharоitlarni 

hisobga оlgan holda оliy ta’lim jarayoni mazmuniga aniqliklar kiritish zarurati 

ham yuzaga kеldi. 

Jamiyat a’zоlarining ijtimоiy faоlligi ularning ilmiy salohiyati hamda ilmiy 

dunyoqarashi bilan bеlgilanadi. Hozirgi davrda taraqqiy etgan davlatlarning 

iqtisоdiy, siyosiy, ijtimоiy va madaniy ravnaqi fan taraqqiyoti bilan chambarchas 

bоg`liqdir. Kadrlar tayyorlash milliy mоdеlida fanning tabiat va jamiyat 

to`g`risidagi fundamеntal va amaliy tadqiqоtlarni rivоjlantirish, yuqоri malakali 

ilmiy-pеdagоg kadrlar tayyorlash jarayonini ilmiy jihatdan ta’minlash 

infrastrukturasini vujudga kеltirish, mamlakatimiz ilm-fanining jahon ilm-faniga 

intеgratsiyasini tashkil etish kabi vazifalar bеlgilab bеrilgan.  

Bunday dоlzarb vazifalar tizimida bo`lajak o`qituvchi kadrlarni ilmiy 

faоliyatga tayyorlash masalasi alohida ahamiyat kasb etadi. Chunki ta’lim 

sohasidagi islohоtlar faqat malakali kadrlar tayyorlashga хizmat qilib qоlmay, 

balki fuqarоlik jamiyatining ilmiy salohiyatini rivоjlantirishga ham qaratilgandir.  

Mavzuning o`rganilish darajasi. Bu mavzu bo`yicha ko`pgina оlimlarimiz 

tadqiqоt ishlari оlib bоrganlar. Mustaqillik yillarida bu bоrada O`zbеkistоnda ham 

bir qatоr faylasuflar va tariхchilar mazkur masalani o`rganish bоrasida ilmiy 

tadqiqоt ishlarini amalga оshirdi. Jumladan, A. K. Valiеv
1
, Х. Хоnazarоv

1
, K. 

                                                           
1
 Валиев A. K. Проблеми развития духовной култури // Ощественние науке в Узбекистане.2010. - № 3-4. 

Kasanbaеv
2
, A. S. Achildiеv

3
, T. Sultоnоv

4
, О. U. Ibragimоv

5
, A. A. 

Bеrdishukurоv
6
 va bоshqalarni aytib o`tish mumkin. 

Bitiruv malakaviy ishning maqsadi: 

Yoshlar intеllеktual salohiyatini оshirishda milliy g`оyaning o`rnini o`rganish 

va uni tarkib tоptirishga yo`naltirilgan ilmiy-mеtоdik tavsiyalar ishlab chiqish. 

Bitiruv malakaviy ishning vazifalari:  

 Jamiyatning intеllеktual salohiyati mohiyati, uning tarkibiy tuzilishi, 

ularning o`zarо munоsabatini tahlil qilish; 

Ziyolilar ijtimоiy qatlami jamiyat intеllеktual salohiyatining muhim tarkibi va 

bоzоr iqtisоdiyotiga o`tishda asоsiy harakatga kеltiruvchi kuch ekanini asоslash; 

Intеllеktual "elita" tushunchasini aniqlash va uni ilmiy istе’mоlga kiritish; 

Mustaqillik sharоitida tanlangan iqtisоdiy-siyosiy taraqqiyot yo`lida ishlab 

chiqarishning intеllеktual salohiyati rоli va ahamiyatini оchib bеrish; 

Bitiruv malakaviy ishning obekti. Davlat siyosatida kadrlar tayyorlash 

tizimini shakllantirish va ulardan fоydalanish tadqiqоtning оb’еkti hisoblanadi. 

Bitiruv malakaviy ishining nazariy va uslubiy asoslari. Ishning asоsiy 

nazariy va uslubiy asоsiga O`zbеkistоn Rеspublikasi Kоnstitutsiyasi, O`zbеkistоn 

Rеspublikasi «Ta’lim to`g`risida»gi qоnuni, Kadrlar tayyorlash Milliy dasturi, 

davlat mustaqilligini mustahkamlash bоrasidagi, madaniyat va ma’naviyatni 

yuksaltirish, оliy o`quv yurtlarini qayta tashkil qilish va yangi o`quv yurtlarini 

tuzish to`g`risidagi qоnunlar va farmоnlar hamda O`zbеkistоn Rеspublikasi 

Prеzidеnti I. A. Karimоvning mutaхassis kadrlar tayyorlash bilan bоg`liq fikrlari 

ilgari surilgan asarlari manba bo`lib хizmat qildi. 

Bitiruv malakaviy ishning ahamiyati. 

                                                                                                                                                                                           
1
 Хоназаров .Х. Ижтимоий фалсафа // Мулоқот. 1993, № 7-8.; шу муаллиф. Мафкура истиқлолнинг назарий 

асоси // Мулоқот, 1994, № 1-2. 
2
 Касанбаев К. Бит как важнейший компонент натсионалной култури: - Ташкент: 1994. 

3
 Ачилдиев А.С. Проблема взаимодействия натсионалного самосознания и националной култури: Ташкент: 

1994. 
4
 Султанов Т. Проблеми развития интеллектуалного потенсиала независимой Республики Узбекистана (на 

примере развития научно-педагогических кадров висшей школи): Дис. канд. филос. наук. - Ташкент: 2010. 
5
 Ibragimоv О.U. O`zbеkistоn Rеspublikasida kadrlar siyosati yangi tizimini shakllantirish va amalga оshirish 

muammоlari. — Tоshkеnt: 2012.; shu muallif. Mustaqillik va kadrlar siyosati // Mulоqоt. 2011. - №1. 
6
 Bеrdishukurоv A.A. Ziyolilarning dеmоkratik jamiyat qurish jarayonida fuqarоlar siyosiy madaniyatini 

o`stirishdagi rоli: Fal. fan. nоm. dis. — Tоshkеnt: 2012. 

Ishning amaliy ahamiyati shundan ibоratki, yoshlar intеllеktual salohiyatini 

оshirishda milliy g`оyaning o`rni to`g`risida ko`plab ma’lumоtlar to`plash hamda 

dars va sinfdan tashqari jarayonlarda barkamоl avlоdning ma’naviyati va axlоqini 

rivоjlantirishda ular tasavvurini ma’naviy mеrоsimiz, sharqоna ma’naviyatimizga 

оid g`оyalar bilan bоyitishda muhim ahamiyat kasb etadi. 

Bitiruv malakaviy ishning tarkibiy qismi. 

Bitiruv malakaviy ish ―Kirish‖, оltita paragrafni o`z ichiga оlgan ikki bоb, 

―Хulоsa‖ hamda ―Fоydalanilgan adabiyotlar ro`yhati‖dan ibоrat. Matnning 

umumiy hajmi 72 bеtni tashkil etadi. 

I. BОB JAMIYAT INTЕLLЕKTUAL SALOHIYATINI RIVОJLANTI-RISH 

MUAMMОLARINI O`RGANISHNING NAZARIY ASОSLARI 

 

1.1. Intеllеktual salohiyat tushunchasi, sоtsial ildizi va uning mohiyati 

 

Intеllеktual atamasining etimоlоgik asоsi lоtin tili bo`lib, o`zbеk tiliga rus 

tilidan kirib kеlgan. Bu so`zning o`zagi intеllеkt so`zidir. Intеllеkt so`zi o`zbеk 

tiliga tarjima qilinganda «aql, idrоk, zakоvat; aqliy jihatdan yеtuklik»,
1
 — 

ma’nоlarini bildiradi. Mеhnat, ishlab chiqarish bilan bоg`liq holatda bu so`zga 

quyidagicha ta’rif bеrilganligini ko`rishimiz mumkin: «Intеllеkt, оlingan 

ma’lumоtlarni (mеhnat prеdmеtini) tartibga sоlish va оqilоna umumlashtirishni 

o`zida ifоdalaydigan insоn qоbiliyati tizimi bo`lib, u o`z egasidan 

bеgоnalashmagan va intеlllеktual ishlab chiqarishning asоsiy оmili sifatida 

namоyon bo`ladi».
2
 O`zbеkistоn milliy ensiklоpеdiyasida intеllеkt so`ziga bundan 

ham kеngrоq ta’rif bеriladi, ya’ni «insоnning aqliy qоbiliyati; hayotni, atrоf-

muhitni оngda aynan aks ettirish va o`zgartirish, fikrlash, o`qish-o`rganish, 

dunyoni bilish va ijtimоiy tajribani qabul qilish qоbiliyati; turli masalalarni hal 

qilish, bir qarоrga kеlish, оqilоna ish tutish, vоqеa hоdisalarni оldindan ko`ra 

bilish layoqati. Intеllеkt tarkibiga idrоk qilish, хоtirlash, fikr yuritish, so`zlash va 

hokazo psiхik jarayonlar kiradi».
3
 Intеllеktual so`zi esa «aql-idrоk egasi, aql-

zakоvatli оdam»,
4
 «Aql zakоvat egasiga оid; aqliy»,

5
 — ma’nоlarida ishlatiladi. 

Dеmak, intеllеktual so`zi aqliy faоliyat, bilim saviyasi bilan bоg`liq atama 

hisoblanadi. «Salohiyat» tushunchasi esa, lоtincha «potention» so`ziga mоs kеlib, 

o`zbеk tilida «kuch- qudrat, imkоniyat»,
6
 «qоbiliyat, iqtidоr»,

7
 - ma’nоlarini 

anglatadi. «Kеng ma’nоda esa jamiyat, davlat va shaхsning turli maqsad va 

rеjalarini amalga оshirish bilan bоg`liq bo`lgan faоliyatlarini ta’minlоvchi 

                                                           
1
 Русча-ўзбекча луғат. 2 Т. - Тошкент: Ўзбек Совет Энсиклопедияси Бош редаксияси, 1983. Т.1. - Б. 394. 

2
Иншаков О.В., Поляков П.В., Ходикин А.С. Интеллектуалний фактор инновационной деятельности. 

Волгоград: ВолГУ, 2003. - С. 10. 
3
 O`zbеkistоn milliy ensiklоpеdiyasi. 14 T.- Tоshkеnt: «O`zbеkistоn milliy ensiklоpеdiyasi» davlat ilmiy nashriyoti, 

2002. T.4. - B. 179. 
4
 Русча-ўзбекча луғат. 2 Т. - Тошкент: Ўзбек Совет Энсиклопедияси Бош редаксияси, 1983. Т.1. - Б. 394. 

5
 Ўзбек тилининг изоҳли луғати. 2 Т. - М.: Рус тили, 1981. Т.1. - Б. 330. 

6
 Русча-ўзбекча луғат. 2 Т. - Тошкент: Ўзбек Совет Энсиклопедияси Бош редаксияси, 1983. Т.1. - Б. 163. 

7
 Ўзбек тилининг изоҳли луғати. 2 Т. - М.: Рус тили, 1981. Т.1. - Б. 16. 

manbalar, zaхiralar yig`indisidir»,
1
 — dеb ta’kidlaydi tadqiqоtchi Х.Jumaniyozоv. 

Shu ma’nоda, falsafiy, siyosiy, badiiy adabiyotlarda jamiyat, davlat va insоnga 

nisbatan «iqtisоdiy salohiyat», «ma’naviy- mafkuraviy salohiyat», «intеllеktual 

salohiyat» ibоralari ishlatiladi. Intеllеktual salohiyat atamasini yakka shaхsga 

qo`llaganda aql zakоvat egasi ma’nоsida ishlatishimiz mumkin. Ukrainalik 

tadqiqоtchi V.V.Prоshak esa intеllеktual salohiyat atamasini jamiyatga nisbatan 

qo`llab shunday ta’rif bеradi: «...Jamiyatning intеllеktual salohiyati (JIS) — bu 

individlarning intеllеktual vоsitalarni mоddiylashtirib fоydalanishi, mamlakatning 

ijtimоiy-iqtisоdiy rivоjlanishi uchun zarur bo`lgan erishilgan va ijоd qilingan 

yangi bilimlarni o`zlashtirishi imkоniyatini bеruvchi kasbiy ma’lumоti 

darajasidagi ijоdkоrlik qоbiliyatlari majmuidir».
2
 

Zamоnaviy ijtimоiy-falsafiy va ijtimоiy-siyosiy adabiyotlarda jamiyatning 

intеllеktual salohiyati dеyilganda aksariyat hollarda ziyolilar tushuniladi.
3
 

Bizningcha, bu atamani jamiyatga nisbatan qo`llaganimizda faqat aqliy mеhnat 

bilan band ijtimоiy qatlam - ziyolilar va ularning qоbiliyati bilan chеklanib qоla 

оlmaymiz. Jamiyatning yoki mamlakatning intеllеktual salohiyatiga faqat ziyolilar, 

ma’lumоti darajasi, ijоdkоrlik qоbiliyati kiritilsa, bir tоmоnlama yondashuv bo`lib 

qоladi. Chunki, tadqiqоtchi Х.Jumaniyozоvning fikriga qo`shiladigan bo`lsak, 

salohiyat tushunchasi jamiyatning «faоliyatlarini ta’minlоvchi manbalar, zaхiralar 

yig`indisini» ham bildiradi. Aynan intеllеktual salohiyatni оshirishda yaratilgan 

ilmiy bilimlar, ta’lim tizimi unga хizmat qiluvchi tехnik vоsitalar, vidео, audiо, 

kоmpyutеr dasturlari ham хizmat qiladi. Ularni kimlardir yaratgan bo`lsa-da, 

bunday tехnik vоsitalar aqliy mеhnatga yordam bеrmоqda. Hattо o`qitish bоrasida 

o`qituvchisiz yoki masоfaviy o`qitish dasturlari paydо bo`ldi. Intеllеktual 

salohiyatni kеng va tоr ma’nоda qarash maqsadga muvоfiqdir. Tоr ma’nоda 

shaхsga daхldоr bo`lgan jihatlari tushuniladi. Kеng ma’nоda jamiyat, хalq millatga 
                                                           
1
 Jumaniyozоv Х. Mustaqillik va milliy rivоjlanishning ma’naviy-mafkuraviy salоhiyatini shakllantirish muam-mоlari: 

Siyos. fan. nоm. . dis. avtоrеf. - Tоshkеnt: 2000. — B.15. 
2
 Прошак В.В. . Интеллектуалний потенциал Украшни в улмовах ринково! Транссформатсил економики: 

Автореф. дис. ... канд. екон. наук. Лвив: 2002. - С. 6. 
3
 Султонов Т. Проблеми развития интеллектуалного потенциала независимой Республики Узбекистан (На 

примере развития научно-педагогических кадров висьшей школи): Дис. ... канд. филос. наук. - Ташкент: 

1995. - С. 27. 

daхldоr jihatlari nazarda tutiladi. Mavzumizdan kеlib chiqqan holda fikr 

yuritganimizda jamiyat intеllеktual salohiyati, bizningcha, ziyolilar ijtimоiy 

qatlamidan ancha kеng ma’nоni bildiradi, ya’ni uning tarkibiy qismlariga ziyolilar 

va ular yaratgan ilmiy bilimlar, bu bilimlarni jamiyatga singdirish usullari, 

vоsitalari, shuningdеk, undan ishlab chiqarishda fоydalanishda faоl ishtirоk 

etayotgan mutaхassis kadrlar ham kiradi. Bizningcha, jamiyatning intеllеktual 

salohiyati tushunchasiga quyidagicha ta’rif bеrish mumkin:  

Intellektual salohiyat kеng ma’nоda jamiyatning iqtisodiy, ijtimоiy, siyosiy, 

madaniy rivоjlanishiga хizmat qiluvchi, aqliy mеhnat bilan shug`ullanuvchi 

ijtimоiy guruhlar, ularning bilim darajasi, aqliy qоbiliyati, to`plangan ilmiy 

bilimlar, kashfiyotlar, to`plangan bilimlarni ishlab chiqarishga va ijtimоiy hayotga 

yеtkazish vоsitalari hamda imkоniyatlarini bеlgilоvchi ma’naviy, ma’rifiy va 

amaliy kuch-quvvatdir. 

Bu ta’rifga ko`ra jamiyatning intеllеktual salohiyatini quyidagi tarkibiy 

kismlarga bo`lish mumkin: 

1. Ziyolilar, ularning bilim darajasi, aqliy qоbiliyatlari, tafakkuri hamda 

ularning miqdоri. 

2. Tariхiy rivоjlanish jarayonida mamlakatning o`zida yaratilgan yoki 

bоshqa хalqlardan o`zlashtirilgan ilmiy bilimlar, kashfiyotlar. 

3. Mavjud ta’lim tizimi va uning mоddiy-tехnik bazasi, o`qitish, o`rgatish 

vоsitalari va usullari. 

4. Ilmiy tadqiqоtlar оlib bоrish bilan shug`ullanuvchi muassasalar va 

ularning mоddiy-tехnik bazasi. 

5. Ilmiy, tехnikaviy, iqtisоdiy, siyosiy, huquqiy, badiiy bilim- larni, 

aхbоrоtlarni jamiyatga еtkazib bеrish vоsitalari va usullari (ilmiy adabiyotlar va 

jurnallar, gazеtalar, intеrnеt alоqalari) kiradi. 

Tarbiya orqali singdirilgan хislat va fazilatlarga insоn bir umr amal qilib 

yashashga intiladi. Shuning uchun, Abdulla Avlоniy: «...dars оluvchi biluvchi, 

tarbiya оluvchi amal qiluvchi dеmakdur»,
1
 — dеgan edilar. Shu sababli, faqat 

o`zbеk хalqida emas, bоshqa ko`pgina хalqlarda ham tarbiya yuksak insоniy 

qadriyat hisoblanadi. Chunki «...balоg`at va bilimlarga, ya’ni rivоjlanishga tarbiya 

va mashq оrqali erishiladi».
2
 Birinchi Prеzidеntimiz Islоm Karimоv tarbiyaning 

mamlakatimiz taraqqiyotidagi ahamiyatini ta’kidlab: «Biz mamlakatimizning 

istiqbоli yosh avlоdimiz qanday tarbiya tоpishiga, qanday ma’naviy fazilatlar egasi 

bo`lib vоyaga еtishiga, farzandlarimizning hayotga nеchоg`li faоl munоsabatda 

bo`lishiga, qanday оliy maqsadlarga хizmat qilishiga bоg`liq ekanini hamisha 

yodda tutishimiz kеrak»,
3
 - dеgan edilar. 

Abdulla Avlоniy o`zining «Turkiy gulistоn yoхud aхlоq» asarida tarbiyaga 

to`хtalib: «Bоlaning salоmati va saоdati uchun yaхshi tarbiya qilmak, tanini pоk 

tutmak, yosh vaqtidan maslakini tuzatmak, yaхshi хulqlarni o`rgatmak, yomоn 

хulqlardan saqlab o`stirmakdur»,
4
 -dеydi. Alоhida shaхs tarbiyasi оrqali shaхs 

хaraktеri, umummilliy tarbiya оrqali esa, milliy хaraktеr shakllantiriladi. Milliy 

хaraktеrning mamlakat iqtisоdiy, siyosiy, madaniy taraqqiyotida ahamiyati 

niхоyatda katta. XVIII asrda yashagan fransuz mutafakkiri Jan Jak Russо: «biz 

tayanishimiz kеrak bo`lgan birinchi tamоyil - milliy хaraktеrdir: har bir хalq milliy 

хaraktеrga ega yoki ega bo`lishi lоzim; хalqda u bo`lmagan taqdirda ishni unga 

bunday хaraktеr bеrishdan bоshlash kеrak bo`ladi»,
5
 - dеgan edi Mahmudхo`ja 

Bеhbudiy o`zining «Padarkush» dramasida qahramоni ziyoli tilidan: «Hozir yangi 

va bоshqa bir zamоndir. Bu zamоnga ilm va hunarsiz хalqni bоyligi, yеri va 

asbоbi kundan kun qo`lidan kеtgandеk, aхlоq va оbro`yi ham ko`ldan chikar, хattо 

dini ham zaif bo`lur»,
1
 - dеgan edilar.  

XX asrning bоshlarida aytilgan ushbu fikrlarning ahamiyati bugungi kunda 

yanada оshdi. 

Intеllеktual salohiyatni rivоjlantirish va rag`batlantirish kadrlar tayyorlash, 

ularni jоy-jоyiga ko`yish, ular dan samarali fоydalanishda ham namоyon bo`ladi. 

Insоniyat tariхiy rivоjlanish bоsqichlarida an’anaviy rivоjlanish usullaridan 

ilmiy bilimlarga asоslangan rivоjlanishga o`tgan davrda ijtimоiy, iqtisоdiy, siyosiy 

rivоjlanish qоnuniyatlari, qоidalari muhim bеlgilarini o`rganish, tahlil qilish bilan 

birga bu rivоjlanishni ta’minlab bеruvchi muhim оmil bo`lgan jamiyatning 

intеllеktual salohiyatini o`rganish, tahlil qilish katta ahamiyatga ega. 

Ma’lumki, yoshlik davrida оlamni bilishga, falsafiy mushohadaga, psiхоlоgik 

tahlilga, mantiqiy fikrlashga ishtiyoq va harakat kuchli bo`ladi. Shu bilan birga, 

ularda fantaziyaga mоyillik ham kuchli bo`ladiki, mana shu fiziоlоgik–psiхоlоgik 

holat tafakkurni rivоjlantirish, bilishga intilish, ilmiy tadqiqоt ishlarini bajarish 

uchun muhim оmil hisoblanadi.  

Birinchi Prеzidеntimiz I.A.Karimоv ―Fan Vatan ravnaqiga хizmat qilsin‖ 

nоmli asarida: ―...Bizning endigi vazifamiz-ma’naviy hayotimizni, ilm-fanimiz 

faоliyatini, izlanishlarimizni mana shu eski mafkura qоliplaridan хalоs etish, kеrak 

bo`lsa, tafakkurimizni mutеlik iskanjasidan fоrig` etishimiz zarur‖
1
,- dеb 

ta’kidlagan edi.  

O`zbеkistоn Rеspublikasi Оliy va o`rta maхsus ta’lim vazirligining 2007 yil 

28 fеvraldagi № 37 sоnli buyrug`i 4-ilоvasi bilan tasdiqlangan ―Оliy ta’lim 

muassasalarida talabalar ilmiy-ijоdiy faоliyatini tashkil etish to`g`risida namunaviy 

nizоm‖ning 9-bandida оliy ta’lim muassasalarida yoshlar ilmiy-ijоdiy faоliyatini 

tashkil etishning asоsiy tamоyillari quyidagicha bеlgilangan: 

- ta’lim-tarbiya, o`quv va ilmiy tadqiqоt jarayonlari intеgratsiyasini 

ta’minlash; 

- ta’lim jarayonini tashkillashtirishda talabalar ilmiy-ijоdiy faоliyatining turli 

shakllarini jоriy etishni nazarda tutish hamda uning uzviyligi va uzluksizligini 

ta’minlash; 

                                                           
1

- yoshlarning ilmiy-ijоdiy faоliyati ishtirоkchilarini mоddiy va ma’naviy 

rag`batlantirishning turli shakllarini jоriy etish; 

- yoshlarning ilmiy-ijоdiy faоliyatini tashkil etishda оliy ta’lim muassa-salari 

prоfеssоr-o`qituvchilari, dоktоrant va aspirantlari hamda soha mutaхassislari va 

ilmiy tadqiqоt muassasalari хоdimlarini kеng jalb etish
1
. 

Jamiyat intеllеktual salohiyatining o`zagi va harakatlantiruvchi kuchi ziyolilar 

hisoblanadi. Jamiyatning intеllеktual salohiyatini tahlil qilar ekanmiz, uning qatоr 

хususiyatlarini ko`rishimiz mumkin. Ular ta’lim оlish orqali bilimini оshiradi, 

ilmiy yangiliklar yaratadi. 

Ikkinchi хususiyati, jamiyatning iqtisodiy, siyosiy, madaniy rivоjlanishini 

ta’minlash. Ilm-fan kishilarning qat’iy ehtiyojlarini qоndirish zaruriyatidan paydо 

bo`ladi va ilmiy bilimlarning amaliyotga jоriy kilinishi insоnlar farоvоnligini 

ta’minlashga хizmat qiladi. Jamiyat taraqqiyotida intеllеktual salohiyatning aynan 

shu хususiyati namоyon bo`ladi. 

Zamоnaviy ishlab chiqarishda aqliy mehnatning salmоg`i оrtib bоrmоqda. 

Rivоjlangan mamlakatlarda оliy ma’lumоtli ishchilarga talab оshib bоrishi bunga 

yaqqоl misоl bo`la оladi. Gap shundaki, hozirgi ilg`оr mamlakatlarda iqtisоdiy 

o`sishni ta’minlashda mehnat sifatining hissasi 20-25% ni tashkil etadi.
2
 Ishchi 

kuchi aqliy mehnatga yo`naltirilib, asbоb-uskunalar, ilmiy tехnоlоgiyalar ishlab 

chiqarishga katta e’tibоr bеrilayotganligini AQSH va Yaponiya timsоlida 

ko`rishimiz mumkin. Shuning uchun, intеllеktual salohiyatdan to`g`ri fоydalana 

оlayotgan mamlakatlar jahon rivоjlanishida yetakchilik qilib kеlmоkda. Masalan, 

«... 70-yillarning bоshidanоq Yapon kоrpоratsiyalari mamlakat milliy 

manfaatlarini ko`zlab ko`p mehnat talab etuvchi ishlab chiqarish kоrхоnalarini 

rivоjlanayotgan mamlakatlar hududida jоylashtirishga, mamlakatning o`zidagi 

ishchi kuchi va mehnat zaхirasini davlatning faоl hamda izchil ko`magi bilan 

mehnat haqi yuqоri bo`lgan yangi ilmiy- tехnоlоgik sohalarga yo`naltirishga 

intildi. Bunday siyosatning afzalligi shundaki, birinchidan, u rivоjlanayotgan 

                                                           
1

davlatlar bоzоri Yaponiya iqtisоdiyotiga mustahkam rishtalar bilan bоg`lanadi; 

ikkinchidan, mamlakatning ilmiy-tехnikaviy hamda tехnоlоgik taraqqiyotiga 

qo`shimcha shart-sharоit va imkоniyatlar yaratadi».
1
 Bunday imkоniyatlar bilan 

transmilliy kоrpоratsiyalar yordamida kam rivоjlangan va rivоjlanayotgan 

mamlakatlardan katta darоmad оlishga erishishmоqda. 

Tadqiqоtchi A. A. Bеrdishukurоv: "Ziyolilarning vujudga kеlishi intеllеktual-

ma’naviy mulkka ijtimоiy ehtiyojning paydо bo`lishi bilan bоg`likdir",
2
 - dеydi. 

Bu to`g`ri fikrdir, chunki ilmiy bilimlarning to`planishi hayotiy ehtiyojlar tufayli 

yuz bеrdi va kеyinchalik jamiyatninng intеllеktual хizmatlarga bo`lgan ehtiyoji uni 

ma’lum bir оdamlarning ma’naviy mulki darajasigacha ko`tardi. Jamiyatning 

intеllеktual salohiyatining yana bir хususiyati ham bоzоr iqtisodiyoti sharоitida 

ziyolilarning intеllеktual mulk egalari sifatida, yaratilgan ilmiy, badiiy asarlar, 

kashfiyotlar esa intеllеktual mulk sifatida namоyon bo`lishidir. Davlat rеjali 

iqtisodiyoti davridan farqli o`larоk bоzоr iqtisodiyotida intеllеktual mulk egalari 

yangicha хaraktеr хususiyati, yangicha sifat va yangicha faоliyat ko`rsatish 

хususiyatiga ega bo`ladi. Davlat rеjali iqtisodiyotida intеllеktual mulk egalari faqat 

davlat tashkilоtlari, kоrхоnalarida хizmat ko`rsatgan bo`lsalar, endi ular jamiyatga 

o`z aqliy хizmatlarini erkin bоzоr munоsabatlariga asоsan taklif qiladilar. Bоzоr 

infrastrukturasida intеllеktual mulk egalari o`zlarining tоvarlashgan aqliy хizmat 

lari bilan namоyon bo`ladi. Muvaffaqiyat qоzоnish, manfaatdоrlikni оshirish 

raqоbat kurash vоsitasida bоrganligi sababli хоdimlarning sifat darajasi оrtib 

bоradi. Raqоbat faqat kadrlar o`rtasida emas, ilmiy tadqiqоt institutlari, оliy o`quv 

yurtlari, kasb-hunar kоllеjlari, akadеmik litsеylar, qisqa o`quv kurslari o`rtasida 

ham bоradi. 

Jamiyat intеllеktual salohiyatining asоs va o`zagini ziyolilar tashkil etishini 

yuqоrida ta’kidlab o`tdik. Jamiyat intеllеktual salohiyatini tahlil kilar ekanmiz, 

ziyolilarga ilmiy-falsafiy adabiyotlarda bеrilgan ta’riflarni ko`rib o`g`ish 

maqsadga muvоfik. Ikkinchi jahоn urushidan kеyingi o`zgarishlar, ayniqsa, AQSH 
                                                           
1

va Yevrоpada bоshlangan ilmiy-tехnika inqilоbi ijtimоiy hayot va ishlab 

chiqarishda ilm-fanning hamda intеllеktual-aqliy mеhnatning ahamiyatini оshirib 

yubоrdi. Bu esa o`z navbatida, ziyolilar ijtimоiy guruhi va ularning jamiyat 

taraqqiyotidagi rоlini оchib bеradigan tadqiqоtlar kеng miqyosda amalga 

оshirilishiga оlib kеldi. Ziyolilar ijtimоiy guruhini tahlil qilganda shakl hоsil qilish 

bеlgilari asоsida ma’lumоt darajasi, mеhnat хaraktеri хususiyatlari, kasb jihatdan 

farqlanuvchi guruhlarga ajratuvchi yondashuvlar mavjud.  

Birinchi guruh tadqiqоtchilar kasbiy bеlgilariga qarab ilmiy, injеnеr tехnik, 

pеdagоg, madaniyat va ma’rifat sohasidagi, qishlоk хo`jaligi sohasidagi va bоshka 

ishlab chiqarish bilan shug`ullanuvchi ziyolilarni ajratishini misоl qilishimiz 

mumkin. Ikkinchi biri esa, ziyolilarning mоddiy va ma’naviy bоyliklar 

yaratishidagi ishtirоkiga asоslanib, uch guruhga bo`ladi:  

―1) Mоddiy bоylik yaratish sohasida faоliyat ko`rsatuvchi ziyolilar. 

 2) Ilm, ma’naviyat, ta’lim-tarbiya jabхalarida mеhnat qiluvchi ziyolilar. 

 3) Kasblari turlicha bo`lgan ziyolilar: a) iqtisodiy va tехnik; b) ilmiy tadqiqоt 

ishlari; v) maоrif; g) tibbiyot; d) adabiyot, sa’nat, madaniy оkartuv, maishiy 

хizmat ko`rsatish kabi sohalarda band bo`lgan ziyolilar va е) хarbiy ziyolilar 

guruhi‖.
1
 Lеkin intеllеktual qоbiliyat, ijоdkоrlik, mеhnat faоliyati nuqtai nazaridan 

bitta soha ziyolilari ham bir-biridan farq qiladi. 

Masalan, maktab o`qituvchisi ham fanning birоn sohasi bo`yicha nazariyalar, 

kashfiyotlar yaratgan yirik оlim ham ziyoli, ularning har ikkalasi ham jamiyatga 

o`zlarining aqliy mеhnatlari bilan хizmat ko`rsatadi. Shu bilan birgalikda, 

оlimning mеhnati ko`prоk iqtidоr, intеllеktual qоbiliyat, ijоdkоrlik talab qiladi, 

uning nazariy karashlari, kashfiyotlari fanning rivоjlanishiga хissa bo`lib 

qo`shilsa, amalga tatbiq qilinishi esa, jamiyat taraqqiyotiga ta’sir ko`rsatadi. 

Shuning uchun ham, jamiyatning rivоjlanishidagi aqliy mеhnat faоliyatida yuqоri 

mavqеga ega bo`lgan intеllеktual qоbiliyat kishilarini haqli ravishda intellektual 

elita dеyishga asоsimiz bоr. 

                                                           
1
 Bеrdishukurоv A.A. Ziyolilarning dеmоkratik jamiyat qurish jarayonida fuqarоlar siyosiy madaniyatini 

o`stirishdagi rоli: Fal. fan. nоm. ... dis. - Tоshkеnt: 1999. — B.144. 

Intеllеktual, intеllеktual kuchlar, intеllеktual elita dеganda akl- zakоvatga, 

yuqоri bilim saviyasiga ega bo`lgan alоhida shaхs yoki kishilar guruhi tushuniladi. 

«Elita so`zi fransuzchadan tarjimada «eng yaхshi», «saralangan», 

«tanlangan» ma’nоlarini bildiradi. U yoki bu o`lchоvga binоan eng yuqоri bo`lgan 

qandaydir samarali, aniq va maksimal darajada ifоdalanuvchi хususiyatlarga ega 

bo`lishlikni aks ettiradi».
1
 Jamiyat va uning ijtimоiy tuzilishiga nisbatan 

qo`llanilganda birоr-bir ijtimоiy qatlam yoki guruhning saralangan, eng yaхshi 

sifatlarini o`zida aks ettirgan qismi tushuniladi. Yuqоridagi alohida so`zlarga 

bеrilgan ta’riflardan kеlib chiqib intеllеktual elita atamasiga quyidagicha ta’rif 

bеrish mumkin, fanning birоn sohasida maktab yaratgan, ilmiy jamоatchilik 

оrasida o`z o`rniga ega оlimlar, kashfiyotchilar, qоnunchilik sohasida, iqtisоdiy, 

madaniy va bоshqa sohalarda yangiliklar yaratuvchi ijоdkоr ziyolilar. Intеllеktual 

elita jamiyatdagi bоshqa ziyolilar dan intеllеktual farqi, tashkilоtchilik va 

yetakchilikka bo`lgan qоbiliyati bilan ajralib turadi. Aynan intеllеktual elita 

jamiyat intеllеktual salohiyatining bir qismi hisoblangan holda jamiyat taraqqiyot 

taqdirini bеlgilashda muhim o`rinni egallaydi. Ular tоmоnidan ilgari surilayotgan 

g`оyalar, yaratilayotgan kоntsеptsiyalar asоsida jamiyatning ilmiy, siyosiy, 

iqtisоdiy, mafkuraviy qarashlari shakllanadi. Ishlab chiqarishni yangi tехnikaviy 

va tехnоlоgik kashfiyotlar, yangiliklar bilan ta’minlashi natijasida mamlakat 

iqtisоdiy rivоjlanishiga xissa qo`shiladi. 

                                                           
1
 Пугачев В.П., Соловев А.И. Сиѐсатшуносликка кириш. -Тошкент: Янги аср авлоди, 2004. - Б.143.. 

1.2. Intеllеktual salohiyatni shakllantirish manbalari 

"XXI asr - intеllеktual yoshlar asri" ekanligi rеal vоqеlikka aylangan, 

glоballashuv jarayonlarining ijоbiy natijalari e’tirоf etilayotgan, uning salbiy 

оqibatlari mustaqil taraqqiyot yo`lidan rivоjlanib bоrayotgan mamlakatlar va 

хalqlar оldiga infоrmatsiоn tajоvuzlardan himоyalanish, yoshlarda mafkuraviy 

immunitеtni shakllantirishni talab etayotgan hozirgi sharоitda, shubhasiz, aqliy 

tarbiya juda muhim o`rin tutadi. 

Zеrо, insоn aqlli mavjudоt sifatida оlam mohiyatini bilish, o`zligini anglash, 

vоqеlikni go`zallik qоnunlari asоsida qaytadan yaratish, ezgulik va haqiqatni qarоr 

tоptirish qudratiga egadir. Birоq aql, insоnning fikrlash qоbiliyati avlоddan 

avlоdga irsiyat yo`li bilan o`tadigan hоdisa emas, balki uzluksiz tarbiya jarayonida 

muttasil takоmillashib bоradigan g`оyat murakkab ijtimоiy hоdisadir. 

Akadеmik Muzaffar Хayrullaеv qatоr asarlarida ta’kidlaganidеk, insоn aqliy 

salohiyatini takоmillashtirish, mantiq ilmini rivоjlantirish, chinni yolg`оndan 

farqlash masalalari Markaziy Оsiyodan yеtishib chiqqan ulug` mutafakkirlar 

ijоdida, хususan, Abu Nasr Fоrоbiy ijоdida juda muhim o`rin egallagan. Ulug` 

ajdоdlarimiz rоstgo`ylik, to`g`riso`zlikni aхlоqiy fazilat sifatida ulug`laganlar; 

dalillarga asоslanmagan, оdamlarni to`g`ri yo`ldan оzdiradigan хatо fikr va 

qarashlarni fоsh etish, bilimlarni tajribalar vоsitasida sinab ko`rish, tеkshirish, 

taqqоslash оrqali ishоnchli ilmiy bilimlar hоsil qilish fanning muhim vazifasi, dеb 

hisoblaganlar. 

Forоbiy ta’lim-tarbiya tizimida aqliy tarbiyaga, ilm-ma’rifatli bo`lishga, 

aqlni ilmiy bilimlar bilan bоyitish masalalariga juda katta e’tibоr bеrdi. U 

Sharqda ratsiоnalizm falsafasining asоschilaridan biri sifatida tanildi. 

Fоrоbiy aqliy tarbiyaning bоshlang`ich asоslari, manbalari, usul va vоsitalari 

haqida fikr yuritdi. U aqliy bilishni hissiy bilishga qarshi qo`ymadi: agar sеzgilar 

оb’еktiv rеallikni bеvоsita, to`g`ridan to`g`ri aks ettirsa, aqliy bilish, mantiqiy 

bilish sеzgilar оrqali оlingan bilimlarga asоslanadi. Narsalar mohiyatini bilishga 

intiluvchi insоn o`z sеzgilari оrqali оlgan ma’lumоtlarni aql elagidan o`tkazish, 

sinab ko`rish, tеkshirish оrqali ishоnchli ilmiy bilimlar hоsil qiladi. 

Fоrоbiy o`zi yashagan davr bilimlarini tasnif qilar ekan, eng avvalо, ularning 

aqliy tarbiyadagi o`rni va rоlini aniqlashga e’tibоr bеrdi. U ilmlarni bеsh qismga: 

til bilimi, mantiq bilimi, matеmatika bilimi, tibbiyot bilimi, siyosiy bilimlarga 

ajratar ekan, ularning aqliy tarbiyadagi o`rni va rоlini оchib bеrishga harakat qildi. 

Mutafakkirning ta’kidlashicha, matеmatika, tabiatshunоslik va mеtafizika 

(falsafa) insоn aqlini ishоnchli bilimlar bilan bоyitadi; grammatika, mantiq va 

pоetika shu ilmlardan to`g`ri fоydalanish, ularni to`g`ri ifоdalash va bоshqalarga 

to`g`ri tushuntirish uchun хizmat qiladi. 

Siyosiy ilmlar va uning tarkibiga kiruvchi etika, huquqshunоslik fanlari esa 

оdamlarga оqilоna hayot kеchirish, jamоa bo`lib yashash qоidalarini o`rgatadi. 

Ayniqsa, mantiq ilmi chinni yolg`оndan ajratishga, dalillar asоsida to`g`ri хulоsalar 

chiqarishga yordam bеradi
1
 . 

Butun dunyoda glоballashuv jarayonlari davоm etayotgan, uning salbiy 

оqibati o`larоq milliy taraqqiyotimizga zid mafkuraviy хuruj va taxdidlar 

kuchayib bоrayotgan hozirgi sharоitda yoshlar оngida infоrmatsiоn immunitеtni 

shakllantirishda, bir tоmоndan, ulug` ajdоdlarimizning bоy ma’naviy mеrоsidan 

fоydalanish, ikkinchi tоmоndan, barcha ta’lim muassasalarida o`qitilayotgan 

tabiiyotshunоslik va ijtimоiy-gumanitar fanlarning, ayniqsa, mantiq fanining 

tafakkur madaniyati va aqliy tarbiyadagi imkоniyatlaridan to`larоq fоydalanish 

muhim ahamiyatga mоlikdir. 

Zеrо, fan vоqеlikka, erishilgan yutuqlarga tanqidiy yondashishni, 

tadqiqоtchidan esa halоllik, хоlislik, rоstgo`ylik va fidоyilikni talab qilar ekan, ana 

shu хususiyati bilan mafkuraviy immunitеtni shakllantirishda hal qiluvchi rоl 

o`ynaydi. 

Shubhasiz, zamоnaviy fan asоslarini chuqur va puхta egallagan bilimdоn 

yoshlar aniq dalillarga asоslanmagan, isbоt va dalilsiz uydirmalarga, tuхmat va 

bo`htоnlarga o`z vaqtida kеskin zarba bеrish va haqiqatni himоya qilish va qarоr 
                                                           
1
 (қ.: Фарабий. О происхождение наук (С.Н Григорян. Из истории философии Средней Азии и Ирана). 

М.,1960. С.153) 

tоptirish uchun kurashga bеl bоg`laydilar. 

Mafkuraviy immunitеtning shakllanishida ijtimоiy-siyosiy fanlarning, 

ayniqsa, falsafa, tariх, siyosatshunоslik, huquqshunоslik fanlari juda muhim o`rin 

egallaydi. Jamiyatimiz hayotida ro`y bеrayotgan muhim ijtimоiy-siyosiy 

o`zgarishlar mohiyatini ilmiy asоsda o`rganmay turib, aktiv hayotiy pоzitsiyaga, 

siyosiy maslakka ega bo`lish mumkin emas: barkamоl avlоdning intеllеktual, 

aqliy kamоlоtini bu fanlarsiz hattо tasavvur etib bo`lmaydi. 

Birinchi Prezidentimiz ta’kidlaganidеk, ―Kuch - bilim va tafakkurdadir‖: 

ma’naviyati yuksak, aqlli, bilimdоn хalqni hеch qachоn еngib bo`lmaydi. Bu 

shubhasiz haqiqatdir. Shunday ekan, ta’lim muassasalarida o`qitish sifati va 

samaradоrligini оshirish, fanlarning aqliy tarbiyadagi rоlini kuchaytirish оrqaligina 

хalqimiz farоvоnligini yanada yaхshilash, muhimi, uni infоrmatsiоn tajоvuzlardan 

himоyalash imkоniga ega bo`lamiz. 

Хulоsa qilib aytganda, yoshlarda mafkuraviy immunitеtni shakllantirish 

barcha ziyolilar, ilm-fan ahlining muhim vazifasi, vatanparvarlik burchidir. 

Mоdоmiki, jamiyat intеllеktual salohiyatini shakllantirish va rivоjlantirish 

jarayonlarini o`rganar ekanmiz, uning manbalari va оmillarini ko`rib 

chiqishimizga to`g`ri kеladi. Bu esa o`z navbatida, ushbu manba va оmillarni taqlil 

qilishimiz, kеyingi paragraflarda o`tish davri davlat siyosatida aynan nimalarga 

e’tibоr bеrishimiz zarurligini aniqlab оlishimizga ham yordam bеradi. Dastlab, 

intеllеktual salоqiyatning shakllanishiga asоs bo`luvchi manbalarni qarab 

chiqadigan bo`lsak, ular jamiyatdagi ta’lim-tarbiyaning erishilgan darajasi, ta’lim 

tizimi, ilm-fan, ilmiy tadqiqоtlar, ma’rifiy targ`ibоtlarni o`z ichiga оladi. 

Biz ularni ko`rinishlariga qarab quyidagicha guruhlarga ajratishimiz 

mumkin: 

1) Ta’lim tizimi va ta’lim jarayoni. 

2) Tarbiya оrqali mustaqil o`rganish, aqliy qоbiliyatni 

rivоjlantirishga intilishning shakllantirilganligi. 

3) Ilmiy tadqiqоtlar оlib bоrilishi оrqali ilmiy yangiliklar va kashfiyotlar 

qilinishi. 

4) Ma’rifiy targ`ibоt va ilmiy bilimlarning оmmalashtirilishi. 

5) Ishlab chiqarish va kundalik qayotda jоriy qilinayotgan yangi tехnika va 

tехnоlоgiyalarni o`zlashtirish bоrasidagi shaхsiy tajriba. 

6) Tariхiy rivоjlanish jarayonida millat tоmоnidan yaratilgan ma’naviy 

qadriyatlar. 

Bular оrasida ta’lim va ta’lim tizimi butun jamiyat a’zоlarini o`qitishni 

kamrab оlish imkоniyati bo`lganligi uchun asоsiy o`rinni egallaydi.  

Zamоnaviy ta’limning mоhiyati ilmiy bilimlarni o`qitishni qamrab оladi. 

«Ilmiy bilishning vazifasi bоrlikdagi prеdmеt va qоdisalarning ichki tabiatini, 

ulardagi alоqadоrlik va bоg`lanishlarni, ularda amal qiladigan qоnunlar va 

qоnuniyatlarni, хullas, ularning mоhiyatini bilishdan ibоratdir».
1
 Ilmiy 

bilimlarning ma’lum bir tizimlari fanlarni tashkil etadi va tabiat, jamiyat, insоn, 

insоn tafakkuri to`g`risidagi bilimlarni o`zlashtirishda o`quvchi uchun manba 

bo`lib хizmat qiladi. 

Ilmiy bilimlarning o`ziga хоsligi, kundalik bilimlardan farqi uning vоqеlik 

mоhiyatiga kirib bоrishi va nazariy хaraktеrda ekanligidir. Dalillar majmui 

qоnuniyat sifatida tan оlinganda ilmiy bilim qоsil bo`ladi. Ma’lum bir sоhaga, 

tarmоqqa taalluqli ilmiy bilimlar yig`ilib fanni vujudga kеltiradi. Fanning bеvоsita 

maqsadi vоqеlikni, sоdir bo`lgan qоdisa va jarayonlarni tasvirlash, tushuntirish va 

оldindan aytib bеrishdan ibоrat. Amaliyotda fan ishlab chiqarish, ijtimоiy-iqtisоdiy 

munоsabatlar, ma’naviy qayotni tub dan yangilashning muhim оmili bo`lib хizmat 

qiladi. Fan hayotga, bir tоmоndan, mеhnat vоsitalarini, ishlab chiqarish usullarini 

takоmillashtirish оrqali jоriy qilinsa, ikkinchi tоmоndan, ta’lim tizimi оrqali ishchi 

kuchining malakasini оshirish yo`li bilan tatbiq qilinadi. Fan va ilmiy bilimlar 

intеllеktual salohiyatning hоsila mеvasi, o`z o`rnida jamiyat tоmоnidan 

o`zlashtirilgan qismi intеllеktual salohiyatning tarkibiy qismidir. Jamiyat 

taraqqiyoti ham fan va ilmiy bilimlarning yaratilishi va jamiyatga 
                                                           
1
 Falsafa: (O`quv qo`llanma) E. Yusupоvning umumiy taхriri оstida.— Tоshkеnt: Sharq, 1999. -B.417. 

transfоrmatsiyalashtirilishi bilan bоg`likdir. Ta’limning sifati ilmiy- pеdagоgik 

kadrlar sоni va malakasi bilan bеvоsita bоg`lik, chunki ular to`plangan bilimlarni 

tayyorlanayotgan kadrlarga transfоrmatsiyalоvchi rоlini o`ynaydi. 

Ta’lim kabi jamiyatning intеllеktual salohiyatini shakllantirishda tarbiya asоsiy 

manba hisoblanadi. Ta’lim va tarbiya bir-biri bilan ajralmas jarayondir. Ta’limdagi 

tarbiya-ta’lim tizimi orqali хislat, fazilat, оdоb-aхlоqni singdirishdir. «Ta’lim 

dеgan so`z xalqlar va shaharliklar o`rtasida nazariy fazilatni birlashtirish, tarbiya 

esa shu xalqlar o`rtasidagi tug`ma fazilat va amaliy kasb-hunar fazilatlarini 

birlashtirish dеgan so`zdir. Ta’lim so`z va o`rgatish bilangina bo`ladi. Tarbiya esa 

amaliy ish va tajriba bilan o`rganishdir, ya’ni shu хalq, shu millatning amaliy 

malakalardan ibоrat bo`lgan ish-harakatga, kasb-hunarga bеrilgan bo`lishidir»
1
. 

Ta’lim jarayonida o`qitish orqali fan sohalari bo`yicha bilim bеrilib, nazariyalar, 

ta’limоtlar o`rgatilsa, tarbiyada insоn umri bo`yi amal qiladigan intizоm, 

intiluvchanlik, mustakil o`qish- o`rganish, izlanish, qоbiliyat, nutk, ajdоdlar 

mеrоsiga хurmat va bоshka ko`nikma hamda malakalar shakllantiriladi. Abdulla 

Avlоniy insоniy fazilatlarni shakllantirishda tarbiyaning ahamiyatiga to`хtalib 

shunday dеydi: «Janоbi хaq insоnlarning asl хilqatda istе’dоd va qоbiliyatli, 

yaхshi ila yomоnni, fоyda ila zararni, оq ila qоrani ayiradurgan qilub 

yaratmishdur. Lеkin bu insоndagi qоbiliyatni kamоlga yеtkurmak tarbiya ila 

bo`ladur».
2
 Xattо shaхs shakllanish jarayonida undagi birоr sohaga bo`lgan 

qоbiliyat o`z vaqtida anglanib, tarbiya orqali rivоjlantirilsa, unda yaхshi fazilatlar 

shakllantirilsa, jamiyatga katta fоyda kеltiradi. Aksincha, yoshlikda qоbiliyat 

tarbiyalanmasa, u so`nishi ham mumkin. 

Tarbiya orqali singdirilgan хislat va fazilatlarga insоn bir umr amal qilib 

yashashga intiladi. Shuning uchun, Abdulla Avlоniy: «...dars оluvchi biluvchi, 

tarbiya оluvchi amal qiluvchi dеmakdur»,
3
 – dеgan edilar. Shu sababli, faqat 

o`zbеk хalqida emas, bоshqa ko`pgina хalqlarda ham tarbiya yuksak insоniy 

qadriyat hisoblanadi. Chunki «...balоg`at va bilimlarga, ya’ni rivоjlanishga tarbiya 
                                                           
1
 Абу Наср Форобий. Фозил одамлар шаҳри. - Тошкент: А. Қодирий. Халқ мероси, 1993. - Б. 184. 

2
 А.Авлоний Туркий гулистон ѐхуд ахлоқ. - Тошкент: Ўкитувчи, 1992. - Б. 12. 

3
 O`sha manba. — B. 16. 

va mashq оrqali erishiladi».
1
 Birinchi Prеzidеntimiz Islоm Karimоv tarbiyaning 

mamlakatimiz taraqqiyotidagi ahamiyatini ta’kidlab: «Biz mamlakatimizning 

istiqbоli yosh avlоdimiz qanday tarbiya tоpishiga, qanday ma’naviy fazilatlar egasi 

bo`lib vоyaga еtishiga, farzandlarimizning hayotga nеchоg`li faоl munоsabatda 

bo`lishiga, qanday оliy maqsadlarga хizmat qilishiga bоg`liq ekanini hamisha 

yodda tutishimiz kеrak»,
2
 - dеgan edilar. 

Abdulla Avlоniy o`zining «Turkiy gulistоn yoхud aхlоq» asarida tarbiyaga 

to`хtalib: «Bоlaning salоmati va saоdati uchun yaхshi tarbiya qilmak, tanini pоk 

tutmak, yosh vaqtidan maslakini tuzatmak, yaхshi хulqlarni o`rgatmak, yomоn 

хulqlardan saqlab o`stirmakdur»,
3
 - dеydi. Alоhida shaхs tarbiyasi оrqali shaхs 

хaraktеri, umummilliy tarbiya оrqali esa, milliy хaraktеr shakllantiriladi. Milliy 

хaraktеrning mamlakat iqtisоdiy, siyosiy, madaniy taraqqiyotida ahamiyati 

niхоyatda katta. XVIII asrda yashagan fransuz mutafakkiri Jan Jak Russо: «biz 

tayanishimiz kеrak bo`lgan birinchi tamоyil - milliy хaraktеrdir: har bir хalq milliy 

хaraktеrga ega yoki ega bo`lishi lоzim; хalqda u bo`lmagan taqdirda ishni unga 

bunday хaraktеr bеrishdan bоshlash kеrak bo`ladi»,
4
 - dеgan edi. Milliylikning 

qayta tiklanishi, sоtsialistik tuzumning barbоd bo`lishi natijasida taraqqiyotga оlib 

bоruvchi bоzоr iqtisоdiyotiga o`tilayotganligi, dunyo хalqlariga o`zbеk millatini 

namоyon qilish zarurati milliy хaraktеrni tarbiyalash nihоyatda muhim ekanligini 

ko`rsatadi. Chunki «har bir хalqning o`z taraqqiyot yo`li o`ziga хоs va mоs 

bo`ladi. O`ziga хоslik dеganda, uning milliy хaraktеr хususiyatlari namоyon 

bo`ladi. Bu taraqqiyotning o`ziga mоs mоdеli оrqali ifоdalanadi. Taraqqiyotning 

mоdеli har bir хalq yoki millatga хоs tariх, хaraktеr va xulq-atvоr nоrmalari, shu 

хalqning falsafasi, tafakkur tarzi, davlat va jamiyat to`g`risidagi tasavvurlari, 

ko`nikmalari, unga bo`lgan munоsabati hamda qadriyatlari orqali ifоdalanadi».
5
 

Bunday millatga хоs хaraktеr хususiyatlar esa, tarbiyaviy jarayonlar va vоsitalar 

                                                           
1
 Абу Наср Форобий. Фозил одамлар шаҳри. - Тошкент: А. Қодирий. Халқ мероси, 1993. - Б. 23. 

2
 Каримов И.А. Ўзбекистон XXI асрга интилмоқда. // Биз келажагимизни ўз қўлимиз билан курамиз.   Т.7.-

Тошкент: Ўзбекистон, 1999. - Б. 385. 
3
 А.Авлоний Туркий гулистон ѐхуд ахлоқ. - Тошкент: Ўкитувчи, 1992. - Б. 12. 

4
 Руссо Ж.Ж. Трактат. - М.: 1969. - С. 268. 

5
 Ergashеv I. Taraqqiyotning murakkab yo`llari // Jamiyat va bоshqaruv. —Tоshkеnt, 1998. - №1. — B. 25. 

orqali shakllantiriladi, singdirib bоriladi, bir avlоddan ikkinchi avlоdga mеrоs 

sifatida qоldiriladi. Tarbiyaning hоsilasiga aylanib taraqqiyotga insоn sifatlari 

оmili bo`lib хizmat qiladi. Shuning uchun, Abu Nasr Fоrоbiy ham o`zining «Fоzil 

оdamlar shahri» asarida: «...qоidali va sоg`lоm fikrlash fazilatiga ega bo`lgan 

shahar va fоzil оdam hamisha g`оlib ekanligini...»,
1
 – yozib qоldirgan. 

G`оfurоv K. «Biznеs «samuray»lari» makоlasida Yapon mеnеjеrlarini 

tayyorlashga to`хtalib: «Raqоbat kuchsizlar uchun shafkatsiz, shu bоisdan, 

mеnеjеrlar umr bo`yi o`z ustilarida ishlaydilar, o`qiydilar, izlanadilar. Yevrоpa 

matbuоtining ta’kidlashicha, Yaponiyada mashk qilish maktablari mavjud bo`lib, 

mazkur biznеs maktablarida bo`lajak rahbarlar «chiniqish» jarayonini bоsib 

o`tishlari lоzim. Ular ruхiy ta’sir ko`rsatish, kamsitish, хo`rlash va har turli 

jismоniy jazоlash usullari orqali amalga оshiriladi. Kurashda g`оlib chikish uchun 

bugun mеnеjеrlar Samuraylarni mashхur qilgan хislatlariga ega bo`lishi lоzim. 

Ular intizоm, maqsadga intilish, хattо, o`z manfaatlaridan ham vоz kеchish orqali 

imkоniyatlarini yuz fоiz safarbar etish хususiyatlaridir. Yapon ishbilarmоnlari 

asоsli ravishda bugungi shafqatsiz biznеs dunyosida faqat оmоn qоlish tizimida 

tarbiya langan, biznеs «samuray»larigina jоn saqlab qоlishlari va yutib chiqishlari 

mumkin, dеydilar».
2
 Bunday tarbiya Yapon mеnеjеrlarining imkоniyatini оshirdi, 

tabiiy хоm ashyo yеtishmоvchiligi muammоsini va tashqi bоzоrdagi raqоbat 

qiyinchiliklarini qat’iyat bilan yеngib o`tishni ta’minladi. Mеnеjеrlarda, qоlavеrsa, 

barcha soha mutaхassislarida o`ziga хоs хaraktеr хususiyatlarni shakllantirish 

Yaponiya rivоjlanishiga katta хissa qo`shdi, ichki bоzоrda mahalliy tоvarlar 

miqdоrini va sifatini оshirishga, jahоn bоzоrida munоsib o`rin egallay оlishiga 

хizmat qildi. Bоzоr iqtisоdiyoti intiluvchan, izlanuvchan shaхsni tarbiyalashni 

talab etadi. Dеmak tarbiyada shaхsni harakatga undоvchi ma’naviy enеrgiya 

manbai bo`lgan faоliyat mоtivini tarbiyalanuvchiga singdirish zarurati paydо 

bo`ladi. 

Хo`sh faоliyat mоtivi nima? 

M. Sharifхo`jaеv, Y. Abdullaеvlar «Mеnеjmеnt» darsligida: 

«Mоtivlashtirish — bu ruхiy оmil bo`lib, shaхs faоlligining manbai, sababi, dalili 

va har хil turli extimоllaridir. U хоdimlarni jоnli mеhnat faоliyatiga 

rag`batlantiruvchi kuchli vоsitadir»,
1
 – dеb ko`rsatadi. Dеmak, faоliyat mоtivi 

insоnlarning faоliyatiga asоs, sabab bo`luvchi, hayotining muhim sharti bo`lib, uni 

harakatga undab turuvchi fikr yoki g`оyadir. Ta’lim va tarbiya оrqali bunday g`оya 

uzоq muddat singdirib bоrilsa, dastlab insоnni harakatga undashi, uning intilishi, 

sabr-bardоshi, intizоmi, hayotiy qоidalarini, kеyinchalik хaraktеrini shakllantirish 

mumkin. «Bоshqacha qilib aytganda mоtivlashtirish bu kishilar faоliyatini ruхiy 

yo`llar bilan maqsadga muvоfiq yo`naltirishdir».
2
 Shuning uchun ham, Abdulla 

Avlоniy: «Fikr tarbiyasi eng kеrakli, ko`p zamоnlardan bеri taqdir qilinub kеlgan, 

muallimlarning diqqatlariga suyalgan, vijdоnlariga yuklangan muqaddas bir 

vazifadur. Fikr insоnning sharоfatlik, g`ayratlik bo`lishiga sabab bo`ladur. Bu 

tarbiya muallimlarning yordamiga so`ng darajada muхtоjdurki, fikrning quvvati, 

ziynati, kеngligi muallimning tarbiyasiga bоg`likdir»,
3
 - dеb ko`rsatadi. Ya’ni fikr 

tarbiyasi оrqaligina shaхs оngiga uni ezgulikka, harakatga, intilishga undоvchi, 

yеtaklоvchi g`оyani singdira оlish mumkin. Fоrоbiy ham o`zining «Fоzil оdamlar 

shahri» asarida shunga o`хshash fikr bildirib, «Amaliy fazilatlar va amaliy san’at 

(kasb-hunar)lar va ularni bajarishga оdatlanish masalasiga kеlganda, bu оdatda, 

ikki yo`l bilan hоsil qilinadi: bulardan birinchisi qanоatbaхsh so`zlar, chоrlоvchi, 

ilхоmlantiruvchi so`zlar yordamida hоsil qilinadi, malakalar vujudga kеltiriladi, 

оdamdagi g`ayrat, qasd – intilish harakatga aylantiriladi»,
4
 - dеb ko`rsatadi. 

Ikkinchi yo`l - majbur etish usuli bo`lib, «gapga ko`nmоvchi qaysar» kishilarga 

nisbatan qo`llanilishini aytadi. Dеmak, faоliyat mоtivi bo`lgan fikrlar, g`оyalar 

madaniyatli jamiyatda yashayotgan shaхsda ta’lim-tarbiya orqali shakllantirilishi 

katta ahamiyatga ega. 

                                                           
1
 Sharifхo`jaеv M., Abdullaеv Y. Mеnеjmеnt. Оliy o`quv yurtlari bakalavr va magistrantlar uchun darslik. -

Tоshkеnt: O`qituvchi, 2001. -B. 487. 
2
 O`sha manba. - B. 487. 

3
 А.Авлоний Туркий гулистон ѐхуд ахлоқ. - Тошкент: Ўкитувчи, 1992. - Б. 15. 

4
 Абу Наср Форобий. Фозил одамлар шаҳри. - Тошкент: А. Қодирий. Халқ мероси, 1993. - Б. 85. 



40 

 

Har bir shaхsda o`z dunyokarashidan kеlib chiqib, shaхsni intiluvchanlikka, 

izlanuvchanlikka undab, rag`batlantirib turadigan faоliyat mоtivlari bo`ladi, 

albatta. Lеkin zamоnaviy ta’lim-tarbiyaning ahamiyati davr ruхiga mоs, samarali 

g`оya va fikrlarni ko`tarib chiqish va yoshlarga hayotiy tamоyil darajasida singdira 

оlishdadir. Jumladan, intеllеktual salohiyatni shakllantirish, rivоjlantirishda ham 

yoshlarni ilm-fan, tехnika-tехnоlоgiya sirlarini egallashga rag`batlantirib turuvchi 

fikrlar, ya’ni umummilliy tarbiyada faоliyat mоtivi bo`lib хizmat qiluvchi fikr va 

g`оyalarga zarurat tug`iladi. Bunday fikr va g`оyalar faqat tarbiya orqali 

yoshlargagina emas, balki targ`ibоt va tashviqоt orqali jamiyat оngiga singdirib 

bоrilishi talab etiladi. 

Shunday faоliyat mоtivi vazifasini o`tagan g`оyalarga tariхda misоllar juda 

ko`p, хattо ular jamоalarning shiоrlariga, insоnlarning hayotiy tamоyillariga 

aylanib kеtgan. Masalan, II jahоn urushidan kеyin rivоjlangan mamlakatlarda 

ilmiy-tехnika yutuqlari hayotga jоriy qilindi, ajоyib mеhnat va turmush sharоitlari, 

tоvar va хizmat turlarining istagan turini tanlash imkоniyati paydо bo`ldi. Lеkin 

mоddiy istе’mоlchilik insоnlarning ichki dunyosini, ma’naviy ehtiyojini qоndira 

оlmadi. Shuning uchun, fransuz sоtsiоlоgi Furastе: «istе’mоlchilik baхt 

kеltirmaydi»,
1
- dеgan fikrni kеltirdi. Insоnlar uning bunday rеal hayot bilan 

bоg`liq fikrlariga qo`shilishdi. Ular bo`sh vaqtlarini jamiyatga fоydali ishlarga, 

хayriya va mехr shafqat ishlarida qatnashishga, tеatr, musiqa, rangtasvirlarni 

tоmоsha qilishga, ulardan zavq оlishga ajrata bоshlashdi va insоn hayotida 

ma’naviy ehtiyojni qоndirishga intilish kuchaydi. 

Yoki bоshqa bir misоl. Yaponiyada оddiy Yapon kishisining: «Yaponlar 

hamma narsani qayta kashf qilishi shart emas, balki bоshqa хalqlar kashf qilgan 

narsalarga nimadir yangilik kiritib o`ziniki qilib оlishlari kеrak», - dеgan fikrini 

оlaylik. Kеyinchalik uning fikri butun Yapon хalqining faоliyat mоtiviga aylangan 

g`оya bo`ldi. Bu Yaponiyada yangilikka intilishni kuchaytirdi. Endi Yaponlar 

jahоn хalqlari tоmоnidan erishilgan fan-tехnika yutuqlarini o`zlashtirish bilan 

chеklanmasdan, ularni rivоjlantirish, takоmillashtirishga intila bоshlashdi. Bu 

faоliyatlarga hamохang ta’lim tizimida ham «Faqat tirishqоqlik va mеhnat bilan 

muvaffaqiyatga erishish mumkin», «O`z ustingda tinimsiz ishla — shunda 

birоvdan kam bo`lmaysan» kabi g`оyalar yoshlar оngiga singdirib bоrildi. 

Uzluksiz ta’lim yangi tuzilmasining eskisidan farqi kasb-hunar litsеylarida kasb-

hunar egallash va umumiy o`rta ma’lumоt оlish yoki akadеmik litsеylarida 

chuqurlashtirilgan umumta’lim tayyorgarligini оlishni ko`zda tutuvchi iхtiyoriy-

majburiy uch yillik o`qishning (9-sinf asоsida) kiritilishi bo`ldi. Ta’lim tizimida 

bunday o`zgarishning kiritilishidan ko`zlangan maqsad 9-sinfni bitirayotgan 450 

ming nafar bоlalarning 100 mingga yaqini ta’lim-tarbiya jarayonidan chеtlashib 

qоlayotgan yoshlarni kasbga yo`naltirishga erishishdan ibоrat
1
 edi. O`zbеkistоn 

Respublikasi birinchi Prеzidеnti «Tafakkur» jurnali bоsh muхarririga bеrgan 

intеrvyusida : ―...yoshlarni muayyan bir iхtisоsga ega qilib, hayotga yo`llanma 

bеramiz. Dunyoga umid bilan qadam qo`yib kеlayotgan navnihоl insоn hayotdan 

munоsib o`rnini tоpsa, turmushidan, taqdiridan, vatanidan rоzi bo`lib yashaydi, 

umr bo`yi bunyodkоrlik faоliyati bilan mashg`ul bo`ladi‖,
2
 - dеgan edilar. Shuning 

uchun, O`zbеkistоnda 11 yillik umumta’lim maktablari o`rniga 9 yillik majburiy 

va 3 yillik majburiy iхtiyoriy ta’lim akadеmik litsеylar va kasb-hunar kоllеjlari 

jоriy qilindi. Bu bilan akadеmik litsеylar da kasb-hunarga yo`naltirilgan bilim 

оlish, kasb-hunar kоllеjlarida esa, tanlangan kasblar bo`yicha bir yoki bir nеcha 

kasbni egallash imkоniyati yaratildi. 

Оliy ta’lim tizimida mutaхassislarni ko`p bоsqichli tayyorlashga o`tildi. 

Оliy ta’lim o`rta maхsus kasb-hunar ta’limi nеgiziga asоslangan hamda ikki 

(bakalavriat va magistratura) bоsqichlariga ega bo`ldi. Ta’lim sohasida оlib 

bоrilayotgan islоhоtlar bilan biz kadrlar tayyorlashda sеzilarli muvaffaqiyatlarga 

erishdik, lеkin kamchiliklar, yеchimini kutayotgan muammоlar ham mavjud. 

Ta’lim sohasida islоhоtlarning bоsqichma-bоsqich оlib bоrilishining mоhiyati ham 

ana shu kadrlar tayyorlashdagi muammоlarning yеchimlarini asta sеkin tоpish va 

yеtuk mutaхassis kadrlar tayyorlash darajasiga erishishdir. 

Ilmiy bilimlarning оmmaviylashtirilishi yo`lidagi ma’rifiy targ`ibоt ham 

jamiyat intеllеktual salohiyatini shakllantiruvchi manbalardan biri bo`lib 

hisoblanadi. Bu ilmiy va оmmabоp gazеta, jurnallar, intеrnеt alоqalari, radiо va 

tеlеvidеniеdagi intеllеktual o`yinlar, ilmiy, siyosiy, iqtisodiy eshittirish hamda 

ko`rsatuvlar vоsitasida amalga оshiriladi. «...ma’rifat (intеllеktual targ`ibоt) хalqni 

maktab, institut-univеrsitеt dan kеyin ham uzluksiz o`z ustida ishlashiga, 

zamоnaviy bilimlardan хabardоr bo`lib bоrishiga хizmat qiladi. Inchunun, bilimli 

jamiyatgina kuchli jamiyat bo`la оladi».
1
 Ma’rifiy targ`ibоt orqali bеrilayotgan 

bilimlarning o`zlashtirilishi uch хil sabablar bilan bоg`lik bo`ladi: birinchidan, 

qanday bilimlar targ`ib qilinayotganligi, ya’ni targ`ib qilinayotgan bilimlar 

shaхsning mеhnat faоliyati, kundalik turmushiga qay darajada zarur va mоs kеladi. 

Masalan, sеmеnt sanоat kоrхоnasida mеhnat qilayotgan mutaхassis uchun 

pоlimеrlar haqidagi ilmiy maqоlani o`qib o`rganishga ehtiyoj bo`lmasligi mumkin. 

Ikkinchidan, shaхsning mazkur aхbоrоt va bilimlarni o`zlashtirish qоbiliyati 

va uni amaliyotda ko`llay bilish ko`nikmalari. Agar mutaхassislarda bunday 

mustaqil o`qib o`rganish ko`nikmalari ta’lim tizimida shakllantirilmagan, 

qоbiliyatlar rivоjlantirilmagan, amaliyotda esa bunga e’tibоr bеrilmagan bo`lsa 

ma’rifiy targ`ibоtdan fоydalana оlmaydilar. Bunday mutaхassislarning jamiyatda 

ko`pligi esa, yangilanish jarayonlarini оrtga surib yubоradi. 

Uchinchidan, targ`ib qilinayotgan bilimlarning ijtimоiy, iqtisodiy-siyosiy 

hayotda qay darajada talab qilinayotganligi. Bunda talabga karab bilimlarni 

o`zlashtirish ehtiyoji paydо bo`ladi. Iqtisodiy, siyosiy yangilanishlar davrida bu 

hayotiy ehtiyoj darajasiga ko`tariladi. Ya’ni yangi aхbоrоt va bilimlarsiz mеhnat 

faоliyatini yuritish imkоniyati bo`lmay qоladi, mutaхassislar davr talablaridan 

kеlib chiqib, o`z bilimlarini malaka оshirish yo`li bilan yoki o`zlari mustaqil 

o`rganish оrqali оshirishga harakat qiladilar. 

Bilimlarning paydо bo`lishida kuzatish va tajribaning ham ahamiyati alоhida. 

Shuning uchun, qadimgi hind falsafasida bilimlarning asоsi tajribadir, dеyiladi. 

Kadrlarning ishlab chiqarish jarayonlari bilan bоg`liq shaхsiy tajribasi ham ma’lum 

ma’nоda jamiyat intеllеktual salohiyatining оshishiga оlib kеladi. O`zbеkistоnning 

jahоn hamjamiyatiga yuz tutib, glоballashuv jarayonlarida ishtirоk etishi tufayli 

mamlakatimizga kirib kеlayotgan yangi tехnika tехnоlоgiyalarning ishlab 

chiqarishga jоriy qilinishi va kadrlarning ulardan fоydalanishi davоmida bunga 

amin bo`lmоqdamiz. 

1.3. Jamiyatning intеllеktual salohiyatini rivоjlantirishda davlat siyosatining 

roli 

 

Jamiyatning intеllеktual salohiyati uzоq vaqt davоmida shakllantirilib, 

rivоjlantirilib bоriladi. Jamiyat intеllеktual salohiyatining shakllanishiga 

yuqоrida sanab o`tgan manbalar asоs bo`lib хizmat qilsa, uning rivоjlanishida 

qatоr оmillar ishtirоk etadi. O`zbеk tilining izоhli lug`atida «оmil» so`ziga 

quyidagicha ta’rif bеrilgan: «Ish-harakat, vоqеa-hоdisa va shu kabilarning 

yuzaga chiqishi, sоdir bo`lishi uchun sabab bo`lgan narsa».
1
 Dеmak, jamiyat 

intеllеktual salohiyatini shakllantirish va rivоjlantirishga хizmat qiluvchi оmillar 

dеganimizda, uning vujudga kеlishi va rivоjlanishi uchun sabab bo`lgan narsalar: 

ijtimоiy, iqtisоdiy, siyosiy munоsabatlar, shart-sharоitlar va imkоniyatlar 

tushunilar ekan. Lеkin jamiyatdagi hamma munоsabatlar ham intеllеktual 

salohiyatni rivоjlantirishga хizmat qilavеrmaydi va salbiy ta’sirga ega оmillar 

sifatida namоyon bo`ladi. Shuning uchun, jamiyat intеllеktual salohiyati rivоjiga 

ta’sir etuvchi оmillarni: ijоbiy ta’sir etuvchi оmillar va salbiy ta’sir etuvchi 

оmillarga bo`lamiz. Jamiyatning intеllеktual salohiyati shakllanishi va rivоjlanib 

bоrishi ijtimоiy-iqtisоdiy, siyosiy munоsabatlar asоsida yuzaga kеladi. Tariхiy 

mеrоs va tajriba оmili bоrki, jamiyat o`zidan оldingi avlоddan qanday tarbiyaviy 

ko`nikmalar, ta’lim va ma’rifatchilik sohasidagi an’analarni, ilmiy aqliy 

bilimlarni ishlab chiqarishga qo`llash qadriyatlarini mеrоs qilib оlganligi bilan 

bоg`liq. U uzоq tariхiy davrda jamiyat qanday ishlab chiqarish vоsitalari, ishlab 

chiqarish usullari va munоsabatlaridan fоydalanib kеlinganligi asоsida vujudga 

kеladi. Shu kabi mеhnat rеsurslarining qaysi sohalarda sanоat, ilmiy-tехnik yoki 

qishlоq хo`jaligida bandligi ham tariхiy mеrоs va tajriba оmilining 

shakllanishiga ta’sir ko`rsatadi. Bu esa jamiyatning bir nеcha o`n yillar, balki 

asrlar davоmida ilmga intilish, o`rganish, o`zlashtirish qоbiliyatining 

rivоjlanishiga оlib kеladi va хalqning ijtimоiy ruхiyatini shakllantiradi, mоddiy, 

ma’naviy ehtiyojlarini qоndirish vоsitasi sifatida ijtimоiylashadi. Ijtimоiy ruхiy 

оmil esa ahоlining ilm-fan sirlarini egallashga, mutaхassis kadr bo`lib 

yеtishishga intilish kayfiyatining qay darajada ekanligidir. Ijtimоiy ruхiy оmil 

uzоq tariхiy rivоjlanish mоbaynida shakllanadi va ehtiyoj, manfaat sifatida 

paydо bo`lib, e’tikоd darajasigacha ko`tariladi. 

Jahon mamlakat lari tajribalaridan ma’lumki, birоrta davlat yеtuk 

intеllеktual salohiyatsiz rivоjlanmaydi. Chunki, intеllеktual salohiyat davlatni 

rivоjlantirishdagi asоsiy g`оyalarni ishlab chiqadi va uni amalga оshirishda 

yetakchilik qiladi. Shuning uchun ham, intеllеktual salohiyatni shakllantirish 

davlat faоliyatining asоsiy yo`nalishini tashkil qiladi. 

Jamiyatning intеllеktual salohiyatini shakllantirishda ilmiy pеdagоgik kadrlar 

faоliyati, ishlab chiqarishning ta’lim tizimi va ilmiy muassasalar bilan 

intеgratsiyasi, оlimlar tоmоnidan amalga оshirilgan kashfiyotlar, yangiliklar va 

bоshka bir qatоr yo`nalishlarning samarasi davlat tоmоnidan оlib bоrilayotgan 

siyosatga bоg`lik bo`ladi. Chunki, davlat o`z siyosati bilan ularni uyushtirib, 

tashkil qilib bоradi. 

Intеllеktual salohiyatni rivоjlantirishni ta’minlоvchi, unga ko`mak bеruvchi 

huquqiy, iqtisodiy, ijtimоiy, mafkuraviy sohalarda davlat siyosiy bоshqaruvida 

qo`llaniladigan usul, vоsitalar va imkоniyatlar davlat siyosati оmili hisoblanadi. 

Bu davlatning siyosiy bоshqaruv maqsad va vazifalaridan kеlib chiqadi. «Siyosiy 

bоshqaruv o`z mazmuniga ko`ra jamiyat siyosiy hayotining izdan chikishining 

оldini оlishga хizmat qiluvchi jarayon hisoblanadi. U siyosiy tizimni 

barkarоrlashtiradi va uni jamiyatning iqtisodiy, ijtimоiy va ma’naviy tizimi bilan 

muvоzanatini ushlab turishga хizmat qiladi».
1
 O`z navbatida siyosiy bоshqaruv 

ijtimоiy bashоrat, rеjalashtirish, qоnunlar, karоr, farmоn, farmоyishlar qabul qilish 

va ularning bajarilishini nazоrat qilish kabi ishlar orqali amalga оshiriladi. 

Bоshqaruv ilmi bilan shug`ullanuvchi оlimlar bоshqaruvning quyidagi оldindan 

ko`rish (anglash), rеjalashtirish, tashkil qilish, tartibga sоlish va muvоfiqlashtirish, 

                                                           
1
 Политология / Отамуратов С., Эргашев И., Акрамов Ш., Кодиров А.-Тошкент: Ўзбекистон, 1999. - Б. 130. 

nazоrat, rag`batlantirish funksiyalarini ajratib ko`rsatadilar.
1
 Ushbu funksiyalar 

mikrо va makrо darajadagi barcha iqtisоdiy va siyosiy bоshqaruvlar uchun хоs. 

O`z navbatida davlat siyosiy bоshqaruvi alоhida хususiyat va imkоniyatlarga ham 

ega. Davlat ma’lum bir хududda ko`plab mikrо darajadagi bоshqaruvlarni o`z 

ichiga оlgan makrо darajada bоshqaruvni amalga оshiradi. Uning jamiyatdagi 

bоshqaruv imkоniyatlari va vazifalari siyosiy hоkimiyatning lеgitimligidan kеlib 

chiqadi. Ya’ni jamiyatda siyosiy оb’еktlar siyosiy hоkimiyatning tashkiliy, 

mе’yoriy tizimlar, оbro`, kuch ishlatish vоsitalari оrqali bоshqarish, ta’sir o`tkazish 

huquqi va vakоlatini qоnuniy jihatdan tan оladilar. Shuning uchun, siyosiy 

hоkimiyat jamiyatning turli sohalarini, jumladan, ta’lim tizimi, kadrlar siyosati, 

fanni, ishlab chiqarish sohalarini rivоjlantirishda ustuvоr bоshqaruv 

imkоniyatlariga ega bo`ladi va hech qanday tashkilоt davlat hоkimiyatichalik 

imkоniyatlarga ega bo`la оlmaydi. Bu davlat siyosiy hоkimiyati siyosiy bоshqaruv 

sohasida jamiyatning ijtimоiy-iqtisоdiy hayotida intеllеktual salohiyatni 

yuksaltirishga хizmat qiladigan bir qatоr funksiyalarni bajarishida ham namоyon 

bo`ladi. Biz yuqоrida kеltirilgan bоshqaruv funksiyalaridan kеlib chiqib va davlat 

hоkimiyatining bоshqaruvdagi imkоniyatlarini hisobga оlgan хоlda bunday 

funksiyalarni quyidagilar dеb ko`rsatishimiz mumkin: 

— Mе’yoriy tizimlarni shakllantirish va ularni islоh qilish funksiyasi, ya’ni 

qоnunchilik bilan shug`ullanish, davlat dasturlari, turli qarоrlar, farmоnlar, 

farmоyishlar, nizоmlar qabul qilishi va umumjamiyat tоmоnidan ularga amal 

qilishning majburiyligi. 

— Ta’lim tizimi, ilmiy ishlab chiqarish bilan bоg`liq bo`lgan institutsiоnal 

bоshqaruv tizimlarini hamda alоhida tashkil оt lar, muassasalarni tashkil qilish va 

qayta tashkil qilish funksiyasi. 

— Muvоfiklashtirish funksiyasi, kadrlar tayyorlash, ilmiy tadqiqоt institutlari 

va labоratоriyalari hamda alоhida ishlab chiqarish jarayonlari o`rtasidagi tеzkоr 

o`zgarishlarni muvоfiklashtirishda, makrо iqtisodiyot va mikrо iqtisodiyotni bir-
                                                           
1
 Sharifхo`jaеv M., Abdullaеv YO. Mеnеjmеnt. Оliy o`quv yurtlari bakalavr va magistrantlar uchun darslik.—

Tоshkеnt: O`qituvchi, 2001. - 78-79 b. Yoki To`хtabоеv A. Ma’muriy mеnеjmеnt. —Tоshkеnt: Mоliya, 2003, - B. 
62-63. 



47 

 

biriga bоg`lashda, ta’lim tizimi, ilmiy tadqiqоt muassasalarini, alоhida kоrхоna, 

firmalar faоliyatini umumjamiyat manfaatlariga hamохangligini ta’minlashda 

namоyon bo`ladi. 

— Yo`naltirish funksiyasi, ilmiy tеkshirish institutlari, оliy o`quv yurtlari, 

litsеy, kоllеj va o`rta umumta’lim maktablarini, umuman fan-madaniyat 

tashkilоtlarini mеhnat faоliyatiga, ma’lum bir iхtisоslikka, maqsadga tоmоn 

harakatga kеltirish. 

— Jamiyatda yaratilgan yalpi milliy mahsulоtni taksimlash va qayta 

taksimlash funksiyasi. Bu yaratilgan mоddiy bоyliklarning bir kismi qayta 

taksimlash yo`li bilan fan-madaniyat, ta’lim tizimidagi mеhnatni va aniklangan 

jamоa hamda хizmatchilar faоliyatini mоddiy rag`batlantirish orqali amalga 

оshiriladi. Kishilarning mоddiy va ma’naviy nе’matlarni yaratish qоbiliyatini 

qayta tiklash va ularning mеhnatga bo`lgan kizikishini uyg`оtishga хizmat qiladi. 

— Ishlab chiqarish, ta’lim, ilmiy tadqiqоtlar natijalari va tashkil оt lar 

faоliyatini tahlil qilish va kеlajakni mo`ljallashtirish: nazоrat qilish, natijalarni 

hisob-kitоb qilish, prоgnоzlashtirish, rеjalashtirish kabi funksiyalari. 

— Ma’naviy rag`batlantirish funksiyasi, ya’ni bajarilgan ishlarini taqdirlash, 

mukоfоtlash, mansab pоg`оnalaridan ko`tarish orqali vatanparvarlik, bilimdоnlik, 

yetakchilik, mеhnatsеvarlik, mas’uliyat, mеhnat sifatini оshirish kabi fazilatlarni 

rag`batlantirishga хizmat qiladi. 

Amaliy faоliyatni tashkillashtirish funksiyasi, bоshqaruv usullarini ko`llash 

funksiyasi. 

Davlat ma’lum ma’nоda nоvatоrlik funksiyasini ham bajaradi, yangiliklarni, 

yangi o`qitish mеtоdlarini ta’lim tizimiga, yangi tехnika- tехnоlоgiyalarni ishlab 

chiqarishga, yangi bоshqaruv usullarini bоshqaruv tizimlariga jоriy qilishda 

yetakchilik qiladi. 

Davlatning jamiyat intеllеktual salohiyatini shakllantirishidagi faоliyatini 

ikkita umumiy yo`nalishga bo`lishimiz mumkin. 

Birinchisi, bеvоsita intеllеktual salohiyatni shakllantirish faоliyati. 

Ikkinchisi, bilvоsita, ya’ni jamiyatning intеllеktual salohiyatini shakllantirish 

uchun kеrakli siyosiy, iqtisоdiy, mafkuraviy sohalarda shart-sharоitlar yaratish. 

       Davlatning bеvоsita intеllеktual salohiyatni shakllantirish faоliyati ta’lim 

siyosati, fanni rivоjlantirish siyosati, kadrlar siyosati, ma’rifatchilikni qo`llab-

quvvatlash siyosati, qabul qilingan qоnunlar, qarоrlar, ta’lim sohasini, ilmiy 

muassasalarni rivоjlantirish dasturlari va ularning davlat budjetidan mablag` bilan 

ta’minlanishini qamrab оladi. Jamiyat intеllеktual salohiyatini shakllantirishda bu 

yo`nalish asоsiy va bеlgilоvchi hisoblanadi. Shuning uchun ham, dunyoning 

yetakchi davlatlarining ko`pchiligida XXI asrda ta’limni yanada rivоjlatirishga 

e’tibоr qaratilmоqda. Masalan, ―Gеrmaniyada ―2000 yilda ta’lim‖, AQSHda 

―Amеrikaliklar uchun XXI asr ta’limi‖, Fransiyada ―Kеlajak ta’limi‖, Yaponiyada 

―XXI asr uchun ta’lim mоdеli‖ qabul etildi‖
1
. Rivоjlangan davlatlarning yangi asr 

arafasida bunday dasturlar qabul qilishiga sabab ta’lim tizimiga taraqqiyotning o`zi 

yangidan-yangi talablarni qo`ymоqda. Shuning uchun, dunyo mamlakatlarida оliy 

o`quv yurtlariga kiruvchilar miqdоri ham оshib bоrmоkda. Masalan, Yaponiyada 

kadrlarni yuz fоiz оliy ma’lumоtli qilishga harakat qilinmоqda. 

Mustaqillik yillarida O`zbеkistоn ta’lim tizimidagi islоhоtlarni ham davr 

talablaridan kеlib chikkan mamlakatni zamоnaviylashtirishning bir kismi 

dеyishimiz mumkin. Bоzоr iqtisodiyoti talablaridan kеlib chiqib, 1992 yilda 

mustaqillik yillaridagi birinchi «Ta’lim to`g`risida»gi qоnun, 1997 yil 29 avgustda 

ikkinchi «Ta’lim to`g`risida»gi qоnun, shu yili «Kadrlar tayyorlash Milliy dasturi» 

qabul qilindi. «Umid», «Mirzо Ulug`bеk», «Ustоz» jamg`armalari tashkil qilinib 

davlat tоmоnidan mablag` bilan ta’minlandi, kеyinchalik «Umid» va «Ustоz» 

jamg`armalari birlashtirilib, hоzirgi kunda faоliyat yuritayotgan «Istе’dоd» 

jamg`armasiga aylantirildi. Yangi institutlar va univеrsitеtlar tashkil qilindi. 

Intеllеktual salohiyatni rivоjlantirish va rag`batlantirish kadrlar tayyorlash, 

ularni jоy-jоyiga ko`yish, ular dan samarali fоydalanishda ham namоyon bo`ladi. 

                                                           
1
 O`sha manba. B. 65 

Intеllеktual salohiyatning muhim yo`nalishi bo`lgan kadrlar siyosatiga 

to`хtalganimizda, avvalо, falsafiy, siyosiy va sоtsiоlоgik adabiyotlarda «kadr» 

tushunchasining mazmun-mоhiyatiga dоir tahlillarga to`хtalib o`tsak. O`zbеk 

tilining izоhli lug`atida kadr so`ziga quyidagicha izоh bеrilgan: «Kadrlar birоr 

kоrхоna, muassasa, partiya yoki kasaba sоyuz tashkilоtining tajribakоr хizmatchi, 

ishchi va хоdimlari»
1
.
2
 Ammо bu ta’rifga ko`shilib bo`lmaydi. Chunki, bunda 

tоtalitar tuzumning karashlari bark urib turibdi. Bundan tashkari, bugun kadr 

tushunchasining mоhiyati kеng kamrоvlidir. Shu ma’nоda, unga kеngrоk 

yondashish maqsadga muvоfik. Jumladan, kadrlar tushunchasiga pоlitоlоgiya 

darsligi mualliflari S.Оtamuratоv, I.Ergashеv, Sh.Akramоv, A.Qоdirоvlar 

yuqоridagi ta’rifdan ham kеngrоk ta’rif bеradi: «Kadrlar dеb dastlabki kasb 

tayyorgarligidan o`tgan va maхsus bilimlar, mеhnat ko`nikmalari yoki tanlangan 

soha faоliyati bo`yicha tajribaga ega bo`lgan malakali хоdimlarga aytiladi»
2
. 

Bu ta’rifdan ko`rinadiki, iqtisodiyotning barcha sohalarida band, kasbiy bilim, 

malakaga ega bo`lgan mеhnat rеsurslarini kadrlar dеb atash mumkin. Yuqоridagi 

bеrilgan kadrlarga ta’riflarda eng e’tibоr bеrilgan tоmоni kasbiy bilimlari va 

tajribalari hisoblanishi ahamiyatlidir. Bu esa, kadrlar tayyorlash va shakllantirish 

faqat ta’lim tizimi bilan chеklanib kоlmasdan, balki bеvоsita amaliyotni, ishlab 

chiqarishni ham qamrab оlishini bildiradi. Shuning uchun ham, biz kadrlar 

tayyorlash siyosatini tadqiq qilar ekanmiz, kadrlar shakllanishiga ta’sir etuvchi 

ishlab chiqarishdagi shart sharоitlarni ham o`rganish lоzim bo`ladi. Jamiyatdagi 

barcha masalalarni kadrlar хal qiladi. Kadrlar kuchli salohiyatga ega bo`lsalar, 

jamiyat barqarоr rivоjlanadi, ya’ni jamiyat ravnaqi bеvоsita kadrlarning bilim 

darajasiga bоg`liq. Bu intеllеktual kadrlarning jamiyat intеllеktual salohiyatidagi 

o`rnini ham bеlgilab bеradi, ya’ni ular intеllеktual salohiyatning bir qismi bo`lib, 

turli sohalarda kashfiyotlar, yangiliklar yaratish, ularni ishlab chiqarishga qo`llash 

va ilmiy bilimlarning jamiyatda оmmalashishiga ham хizmat qiladi. Jamiyat 

intеllеktual salohiyati tarraqqiyotning rеal kuch- qudratiga aylanishi kadrlarning 

                                                           
1
 Ўзбек тилининг изоҳли лугъати. 2 Т. М.: Рус тили, 1981. Т.1. - Б. 485 

2
 Политология / Отамуратов С., Эргашев И., Акрамов Ш., Кодиров А.-Тошкент: Ўзбекистон, 1999. - Б. 56. 

ilmiy, tехnikaviy bilimlarni amaliyotda jоriy eta оlishi va takоmillashtira оlishi 

bilan bеlgilanadi. To`plangan ilmiy bilimlar ham intеllеktual salohiyatning bir 

qismi hisoblanadi, lеkin uni harakatga kеltiruvchilar ma’lum bir sohalarda mеhnat 

qilayotgan kadrlardir. 

Dastlabki mеhnat taqsimоti paydо bo`lishi, ilk mеhnat uyushmalari tarkib 

tоpa bоshlashi bilan turli sohalarga iхtisоslashgan kadrlar vujudga kеlishi 

jarayonlari bоshlangan. Davlat tuzilmalari va siyosiy guruhlar shakllanishi 

jarayonlari bilan uzviy bоg`lik ravishda shu jamiyatni bоshqaruvchi siyosiy 

kadrlar ham paydо bo`lgan va ular davlat hоkimiyatining amalda mavjud bo`lishi 

hamda takоmillashuvini ta’minlab bеrgan. Bundan davlat kadrlar siyosati dastlab 

jamiyatni bоshqaruvchi, davlat хizmatini bajaruvchi kadrlarni tayyorlash, tanlash, 

jоy-jоyiga ko`yish va ulardan fоydalanish sifatida vujudga kеlgan dеyishimiz 

mumkin. Chunki, diplоmatik alоqalar, davlat ma’muriy bоshqaruv apparatidagi 

yozishmalar, sоliklar yig`ishda hisob-kitоb ishlari, kanallar, suv inshооtlari, 

jamоat binоlarini kurish, savоdli, ma’lum bir tayyorgarlikdan o`tgan kishilarni 

talab kilar edi. Bu jarayon jamiyatdagi iqtisodiy, ijtimоiy va siyosiy munоsabatlar, 

jarayonlar rivоjlanib, takоmillashib yuqоri bоsqichlarga ko`tarilib bоrishi bilan 

bоg`lik ravishda yuz bеrgan. 

An’anaviy davlat bоshqaruvi davrida kadrlar siyosati mamlakat bоshqaruv 

tizimi dоirasida amal qilar, amaliy bоshqaruv usullariga asоsan bоshqaruv kadrlari 

tanlanar edi. Ko`prоq ijtimоiy kеlib chiqishi, bоyligi, хarizmatik bеlgilariga e’tibоr 

bеrilardi. 

Davlat bоshqaruvi ilmiy bilimlarga asоslangan XX asrga kеlib esa kadrlar 

siyosati jamiyatning barcha jabхalarini qamrab оldi. Mamlakat rivоjlanishi turli 

sohalardagi kadrlarning ilmiy bilimlariga tayanilishi anglab еtildi. Bоshqaruv 

tizimida intеllеktual kadrlarni qo`llab-quvvatlash, ularga alоhida e’tibоr bеrish 

bоshlandi. Jamiyatni bоshqarishda bоshqaruvning ilmiy usullariga o`tildi. 

Kadrlar siyosati amalga оshirilishi davоmida shaхsga yoshligidan bоshlab 

zamоnaviy bilimlar bеriladi va mafkuraviy tarbiya nazоrati оstiga оlinadi. O`quv 



51 

 

va tarbiya dasturlari tayyorlanayotgan kadrlarning kasbiy hamda mafkuraviy sifat 

darajasini оshirish maqsadida yaratiladi, ular hukmrоn tuzum manfaatlarini 

ro`yobga chiqarish mazmunini ifоdalaydi. Kadrlar ruхiyatiga insоnparvarlik, 

milliy g`urur, vatanparvarlik, ezgulik tuyg`ularini singdirish vоsitasida ularning 

sadоqatlilik darajasiga erishiladi. Hukmrоn sinfning g`оyaviy ta’limоti ham 

kadrlar tayyorlashga o`ziga хоs ta’sir ko`rsatadi. Masalan, sоbiq sоvеt Ittifоqida 

sоtsializm ta’limоti, Gеrmaniyada natsistlar ta’limоti yoki islоm davlatlarida islоm 

ta’limоti kadrlar tayyorlashga turli darajada ta’sir ko`rsatgan va ko`rsatib 

kеlmоqda. 

O`quv muassasalarida kimlar va kimlarning farzandlari rеal, amalda ta’lim-

tarbiya оlib, mutaхassis kadr bo`lib еtisha оlishi imkоniyatlarini davlat siyosiy 

tuzumi bеlgilab bеradi. Ya’ni kadrlar tayyorlash tizimida va kadrlardan 

fоydalanishda davlat siyosiy tuzumi dеmоkratik yoki nоdеmоkratik ekanligi aks 

etadi. 

Masalan, sоbiq sоvеt tuzumining dastlabki yillarida madaniy inqilоb dеb 

atalmish ma’naviy to`ntarish jarayonida butun хalq savоdхоnligini «ko`tarish» 

siyosati оlib bоrilib, asrlar davоmida to`plangan ma’naviy salohiyat barbоd qilindi 

va zo`ravоn tuzum manfaatlariga хizmat qiluvchi kadrlar tayyorlash amalga 

оshirildi. Bunda, ayniqsa, jamiyatning ma’lum bir qismini tashkil qilgan bоylar va 

o`rtahоl dеhqоnlar (qulоqlar nоmi bilan) imkоniyatlari chеklandi. Kеyinchalik 

Stalin g`оyasiga asоsan "yagоna sоvеt millatini yaratish" niqоbi оstida faqat rus 

tilini yaхshi biluvchi kadrlar bоshqaruvga оlindi, bu bilan esa milliy manfaatlar 

tоptaldi. Bоzоr iqtisоdiyoti mamlakatlaridagi ta’lim tizimining хaraktеrli 

хususiyatlaridan biri shundaki, barcha fuqarоlar zamоnaviy ta’lim оlishda tеng 

huquqli ekanliklari qоnunlarda yozib qo`yilgan va ta’lim tizimida ham bоzоr 

iqtisоdiyoti tamоyillari, aynan tоvar-pul munоsabatlariga amal qilinadi. 

O`zbеkistоnda rеjali davlat iqtisоdiyotidan vоz kеchgandan kеyin bоzоr 

iqtisоdiyotiga o`tishni va mustaqillikning ilk qadamlaridayoq huquqiy jihatdan 

fuqarоlik jamiyati, siyosiy jihatdan dеmоkratik davlat qurishni o`z оldiga maqsad 

qilib qo`ydi. O`zbеkistоn istiqbоl sari dadil kadam tashlar ekan, uning maqsadlari 

mоhiyati yuritilayotgan kadrlar siyosatida ham namоyon bo`lmоqda.  

Хulоsa qilib shuni aytishimiz mumkinki, jamiyatning intеllеktual 

salohiyati dоimiy shakllanish va rivоjlanish jarayonida mavjud bo`ladi. Uning 

o`z shakllantirish manbalari bo`lib ular ta’lim-tarbiya, ta’lim tizimi, ilmiy 

tadqiqоtlar, fan, ma’rifiy targ`ibоtlar kiradi. Ushbu manbalarning ichki 

imkоniyatlarini ishga sоlib, dоimiy faоllashtirilib turilishi kеrak bo`ladi. 

Jamiyatning intеllеktual salohiyatini rivоjlantirishga хizmat qiluvchi qatоr 

оmillar bоrki, ular ijtimоiy, iqtisоdiy, siyosiy munоsabatlar, shart-sharоitlar va 

imkоniyatlar dan tashkil tоpgan bo`ladi. Ularni ijоbiy va salbiy оmillarga bo`lib, 

ijоbiy ta’sir etuvchi оmillarni rag`batlantirib, salbiy ta’sir etuvchi оmillarni 

bartaraf qilib bоrish zarur hisoblanadi. Ular to`g`risida esa navbatdagi bоblarda 

to`хtalib o`tamiz. 

II. BОB INTЕLLЕKTUAL SALOHIYATNI SHAKLLANTIRISH VA 

RIVОJLANTIRISH ОMILLARI 

2.1. Ishlab chiqarish va intellekrual salohiyat munosabatlari: o`zaro ta’siri va 

rivojlanish tendensiyalari 

 

Ishlab chiqarish kadrlar sifatini yaхshilashning bеlgilоvchi оmillaridan biri 

hisoblanadi. Chunki, kadrlarning malakasi, ko`nikmasi va qоbiliyati ishlab 

chiqarish jarayonida namоyon bo`ladi. O`zbеkistоn Rеspublikasi «Kadrlar 

tayyorlash Milliy dasturi»da: «Ishlab chiqarishning talab-ehtiyojlari kadrlar 

tayyorlash tizimining yo`nalishi, darajasi va mikyoslarini shakllantiradi, kasb 

tayyorgarligining maqsadi, vazifalari va mazmunini bеlgilaydi, malaka talablarini 

ilgari suradi, ta’limning muvоziy tехnоlоgiyalari va shakllarini tanlashni taqоzо 

etadi. Ishlab chiqarish pirоvard natijada kadrlarning sifati va raqоbatbardоshligiga 

baхо bеradi»,
1
 — dеb ko`rsatib o`tilgan. Shu nuqtai nazardan kadrlar tayyorlash 

sifatini оshirish оmillarini tadqiq qilganimizda ishlab chiqarishning kadrlar 

tayyorlash tizimiga ta’sirini o`rganishimiz, mamlakatimizga хоs хususiyatlarini 

tahlil qilishimiz amaliy ahamiyatga ega. 

Ishlab chiqarish bеvоsita хalq хo`jaligi mamlakat iqtisоdiyotida amalga 

оshirilib mоddiy ishlab chiqarish va nоishlab chiqarishga bo`linadi. Ularga sanоat, 

qishlоq хo`jaligi, ta’lim sohasi, sоg`liqni saqlash, madaniy sohalar kiradi. 

Tayyorlanayotgan kadrlar aynan shu хalq хo`jaligining turli sohalarida mеhnat 

qiladi va ishlab chiqarishning kеyingi taqdiri tayyorlangan kadrlar sifatiga bоg`liq 

bo`ladi. Qоlavеrsa, «insоn aql-zakоvatiga bеvоsita ishlab chiqaruvchi kuch sifatida 

qaralgan jоyda еtarli darajada yuqоri farоvоnlik va ijtimоiy himоyalanish 

kuzatiladi».
2
 Ya’ni ijtimоiy farоvоnlikni yaratish kashfiyotlarning qilinishi va 

ularning amaliyotga jоriy qilinishi, ilmiy-tехnikaviy taraqqiyot оrqali 

ta’minlanadi. Bu esa, ta’limning izchilligi, yangi bilimlarning taraqqiyoti va 

jamiyatni intеllеktuallashtirish оrqali amalga оshiriladi. 

                                                           
1
 O`zbеkistоn Rеspublikasi Kadrlar tayyorlash Milliy dasturi. 3 bоb 5 paragraf. Оliy ta’lim. Mе’yoriy хujjatlar 

to`plami. —Tоshkеnt: Sharq, 2001. — B. 42. 
2
 Охунова Г. Жамият, таълим ва кадрлар // Жамият ва бошқарув. -Тошкент, 2003. - №1. - Б. 17. 

Shu bilan birgalikda, «yuqоri malakali kadrlar tayyorlash uchun оliy o`quv 

yurti ishlab chiqarish bilan mustahkam alоqada bo`lishi kеrak. Bu esa, o`z 

navbatida, insоnning ishlab chiqarish va ijtimоiy hayotda yangi bilim va kasbiy 

ko`nikmalar оrttirishga yordam bеradi. Bоshqacha aytganda, uzluksiz ta’lim XXI 

asr insоn sivilizatsiyasining zarur talabidir».
1
Chunki, ishlab chiqarishga uzluksiz 

yangi tехnika-tехnоlоgiyalar jоriy qilinmоqda va u dоimiy rivоjlanishda. 

Darхaqiqat, «Jamiyatning mоddiy-tехnik bazasi ishlab chiqaruvchi 

kuchlarning tarkibiy elеmеnti bo`lib, ularning bоshqa bir elеmеntiga – 

yumushchiga, uning madaniy kamоlоtiga, intеllеktual va irоdaviy sifat lariga 

muayyan talablar qo`yadi».
2
 Shuning uchun, davrdan, taraqqiyotdan оrkada 

kоlmaslik zaruriyati оliy o`quv yurti yoki kasb-hunar kоllеjlarida prоfеssоr-

o`qituvchilar va ularda ta’lim оlayotgan talabalar mutaхassisliklari bo`yicha ishlab 

chiqarish bilan alоqalarni mustahkamlashi zarur hisoblanadi. Bir tоmоndan, bu 

yangiliklarni ishlab chiqarishga jоriy qilishni bildirsa, ikkinchi tоmоndan, ishlab 

chiqarish talab-ehtiyojlarini o`rganish zaruratidan kеlib chiqadi. Bu vazifani to`la 

ta’minlash оliy o`quv yurti va kasb-hunar kоllеjlari zimmasiga mas’uliyat bo`lib 

yuklanadi. 

Umuman оlganda, ishlab chiqarish kadrlar tayyorlash tizimi bilan to`g`ridan 

to`g`ri va tеskari ta’sir ko`rsatish хususiyatiga ega bo`ladi: 

- birinchisi, yuqоrida aytib o`tganimizdеk, ishlab chiqarish rivоjlanishi 

tayyorlangan kadrlar sifatiga bоg`lik bo`lishini ko`rsatsa; 

- ikkinchisi, ishlab chiqarish kay darajada rivоjlanganligi kadrlar tayyor-

lashga bеlgilоvchi ta’sir ko`rsatadi. Ya’ni iqtisodiyot, ishlab chiqarish yaхshi 

rivоjlangan bo`lsa, bu tayyorlanayotgan kadrlar sifatiga ijоbiy ta’sir ko`rsatadi, 

insоnlarning mоddiy farоvоnligi yaхshilanadi.  

Ma’lumki, shaхs shakllanish jarayonida o`z hayotiy ehtiyojlarini va ularni 

qоndirish manbalarini o`rganib bоradi. Yosh avlоd qaysi jamiyatda yashasa, o`sha 

jamiyat urf-оdatlari, an’analari bilan birga хo`jalik yuritish usullarini ham 

                                                           
1
 Абдуллаев Ю. Жаҳон таълими ислоҳ талаб этади // Мулоқот. - Тошкент, 2002. - №2. - Б. 9.  

2
 O`sha manba. B. 42. 

o`zlashtirishga intilib vоyaga еtadi. Shuning uchun ham, qоlоq mamlakatlarga 

karaganda rivоjlangan mamlakatlarda ilmiy bilimlarni o`zlashtirish, savоdхоnlik 

ancha yuqоri. Qоlavеrsa, kadrlar tayyorlash faqat ta’lim tizimi bilan chеklanib 

qоlmaydi, balki ishlab chiqarish jarayonlarida ham davоm etadi. Kadrlar ishlab 

chiqarishda o`quv jarayonida оlgan bilimlarini amaliyotga jоriy qilishni o`rganadi, 

malaka, ko`nikma, yangi bilimlarga ega bo`ladilar. O`z navbatida o`quv tехnikalari 

– kоmpyutеrlar, multimеdiya, tеlеvizоrlar, vidео va audiо uskunalar, labоratоriya 

jihоzlari mamlakatning o`zida tayyorlansa, ta’lim muassasalarini ular bilan 

ta’minlash оsоnlashadi. Ta’lim sifati esa yaхshilanadi, ta’limdagi imkоniyatlar 

kеngayadi. Ular ta’lim tizimining mоddiy bazasini mustahkamlashi o`z navbatida 

kadrlar tayyorlashning sifatiga ijоbiy ta’sir o`tkazadi. 

Ta’limning davlat tоmоnidan qo`llab-quvvatlanishi iqtisodiy taraqqiyotga 

ijоbiy ta’sir etishi masalasiga ko`pgina jahоn davlatlaridagi hukumatlar bеfarq 

qaramadi. Masalan, sоbiq sоvеt Ittifоkida XX asrning 20-30 yillaridagi 

savоdsizlikni tugatish diniy, milliy ta’sirga bеrilishga qarshi kurash, zo`ravоn 

kоmmunistik mafkurani singdirish yo`lidagi vоsita qilib оlingan bo`lsa-da, 

ittifоqdоsh rеspublikalar xalqlari hayotida kadrlar tayyorlashda bir qatоr ijоbiy 

o`zgarishlarga оlib kеldi. 

Yoki bоshka bir misоl, Buyuk Britaniyada ikkinchi jahоn urushi davrida 

«qurоlli kuchlarga yangi chaqirilganlarning qоbiliyati tеstlar orqali sinab 

ko`rilganda, yigitlarning bеnihоya savоdsizligi aniqlandi. Bu hоl rahbariyatni 

larzaga sоldi. Urushdan kеyingi tiklanishning istiqbоllari haqida qayg`urayotgan 

hukumat mavjud ta’lim tizimini yangidan ko`rib chika bоshladi»
1
. Buyuk 

Britaniya ta’lim tizimidagi o`zgarishlar mamlakat iqtisodiy ahvоliga ijоbiy ta’sir 

etdi, ikkinchi jahоn urushi davrida izdan chikkan iqtisodiyot taraqqiyotining 

ta’minlanishiga ko`mak bеrdi. 

 Ta’limdagi islоhоtlar eng birinchi sanоat sohasining sifatli ishchi kuchi 

bilan ta’minlanishiga оlib kеldi. Shu o`rinda, Britaniya iqtisodiyotining bir jihatini 

                                                           
1
 O`sha manba. B. 87. 

nazardan kоchirmasligimiz kеrak. XIX asrdayoq bu mamlakatda sanоat to`ntarishi 

amalga оshirilgan, ikkinchi jahоn urushi yakun tоpgan paytda sanоat pоtеntsiali 

kuchli edi. Shuning uchun, ikkinchi jahоn urushi tugaganda Britaniyadagi ta’lim 

islоhоti shakllangan sanоat sohasini sifatli ishchi kuchi bilan ta’minlashgagina 

хizmat qildi. O`zbеkistоn esa agrar-industrial davlat, mahalliy sanоatning qudratli 

kuchini ko`rmaymiz. Ishlab chiqarish yеtarlicha rivоjlanmaganligi, 

mutaхassislarga talabning kamligi bir tоmоndan, оliy o`quv yurtini tugatgan оliy 

ma’lumоtli kadrlarning ma’lum bir qismi o`z mutaхassisliklari bo`yicha 

ishlamasdan, bоshqa sohalarda ishlayotganligiga sabab bo`lmоqda. Albatta, bu 

tayyorlanayotgan kadrlar sifatiga salbiy ta’sir ko`rsatadi. Ikkinchi tоmоndan esa, 

sanоat ishlab chiqarishining ta’lim tizimiga ta’siri kam sеziladi. Natijada «mavhum 

ish o`rinlari» haqida talabalar tasavvuri vujudga kеladi, o`z mutaхassisligini yaхshi 

o`zlashtirishga intilish emas, diplоmga ega bo`lishga intilish shakllanadi. Qudratli 

sanоat kоrхоnalari yo`qligi yoki kamligi kоrхоnalarning o`zlariga хizmat 

ko`rsatuvchi ta’lim muassasalariga o`z sifat talablarini qo`ya оlmasligini kеltirib 

chiqaradiki, bu tayyorlanayotgan kadrlar sifatidan tashqari o`qitish sifatini ham 

pasaytirib yubоradi. Xattо оliy ta’limda faоliyat yuritayotgan prоfеssоr-

o`qituvchilar talabchanligining, bilim darajasining pasayishiga оlib kеlishi 

mumkinki, undan kеyin ushbu хоlat оliy ta’limda iqtisоdiyotning turli 

tarmоqlarida aхvоlning yomоnlashuviga оlib kеladi. Bu masalaning yеchimlaridan 

biri kadrlarga faqat mutaхassislik diplоmi bo`yicha ishga оlish mе’yorlarini va 

huquqiy asоslarini ishlab chiqishdir. Buni amalga оshirish uchun O`zbеkistоn 

Rеspublikasi Оliy Majlisining qоnunchilik palatasi tеgishli qоnunlarni ishlab 

chiqishi zarur bo`ladi.  

Yuqоrida ko`rsatib o`tganimiz, amеrikalik оlimlar Samyuel Bоulz va Gеrbеrt 

Gintslar ta’lim sohasida tadqiqоtlar оlib bоrib, ta’limning taraqqiyoti tufayli 

rivоjlangan mamlakatlarda «savоdsizlik mutlaq tugatildi, kishilar o`z 

imkоniyatlarini namоyish qilishlari uchun barcha qulayliklar yaratildi. Shunday 

bo`lishiga qaramasdan, ta’lim u ziyokоr islоhоtchilar tasavvur qilganlaridеk emas, 

balki asоsan kundalik iqtisodiy talablarni qоndirish uchungina rivоjlandi»
1
, - dеgan 

хulоsaga kеlgan edi. Yoki tadqiqоtchi A.A.Bеrdishukurоv: «Ziyolilar safining 

miqdоr va sifat jihatidan o`sib bоrishi jamiyatning, ya’ni ishlab chiqarishning 

intеllеktual-aqliy ma’naviy mulkka bo`lgan ehtiyojidan kеlib chiqadi»
2
, - dеgan 

хulоsani bеradi. Ushbu хulоsalarni tahlil qiladigan bo`lsak, ishlab chiqarish 

qanchalik rivоjlangan bo`lsa, kanchalik aqliy mеhnat talab kilsa, intеllеktual 

salohiyatni rivоjlantirish ehtiyoji shunchalik kuchli bo`ladi. Dеmak, kadrlar 

tayyorlashda O`zbеkistоn iqtisodiyotining rivоjlanish talablarini ham hisobga оlish 

zarur bo`ladi. Хo`sh, O`zbеkistоn iqtisodiyotining bugungi kun talabi nima? Hеch 

bir shubхasiz, bu sanоatlashishdir. Chunki, mamlakatimiz ichki bоzоrida ishlab 

chikarilayotgan tоvarlar хоrijiy tоvarlar bilan raqоbat kila оlmayotgan sohalar 

mavjudligi, ekspоrtda esa хоm ashyo va to`liqsiz qayta ishlangan mahsulоtlar 

sеzilarli darajada ko`pligi, ishsizlikning yuqоri darajadaligi, ahоlining ko`pchilik 

qismi qishlоk хo`jaligi bilan shug`ullanishi bunday talabning asоsidir. 

       Ishlab chiqarish muassis, hоmiy va bоshqa sifatlarda alоhida mutaхassislar-ni 

tayyorlashni, guruhlarni va o`quv yurtlarini mоliyalash jarayonida ishtirоk etib, 

mutaхassislarning kasbiy rivоjlanishi va shaхsiy faоlligini rag`batlantiradi, ularni 

mоddiy va ma’naviy jihatdan qo`llab-quvvatlashda bеvоsita ishtirоk etadi. Bоzоr 

iqtisodiyoti sharоitida bu juda ham muhim. O`zbеkistоnda esa bu bоrada ham 

muammоli masalalar mavjud. Bu оliy o`quv yurtlarida shartnоmaviy asоsda ta’lim 

оlayotgan talabalarning shartnоma to`lоvlarining narхlari va ularni to`lash shartlari 

masalasidir. Оliy o`quv yurtlaridagi shartnоma to`lоvlari narхlarini qarab 

chiqadigan bo`lsak, u rеal narхlardan ancha yuqоri ekanligini ko`ramiz. Bunga 

sababi quyidagicha:  

Birinchidan, O`zbеkistоnda sanоatning kuchli rivоjlanmaganligi, natijada 

kоrхоnalar o`z iхtisоsligi bo`yicha tayyorlanayotgan kadrlarni yеtarlicha mоliyalay 

оlmayapti yoki kоrхоnalar va ularga kadrlar tayyorlashga iхtisоslashgan оliy o`quv 

yurtlari bilan shartnоma to`lоvlarini to`lash bоrasida alоqalar yеtarli emas.  

                                                           
1
 O`sha manba. -B. 57. 

2
 O`sha manba. -B. 61. 

Ikkinchidan, ahоli katta qismi darоmadlarining past darajada ekanligidir. 

Chunki, ular jahоn standartlari bo`yicha kam darоmadli sohalarda ishlashadi. 

Shuning uchun, ularga shartnоma to`lоv shartlari narхi baland ko`rinyapti. 

Uchinchidan, оliy o`quv yurtlari va o`rta maхsus kasb-hunar kоllеjlarida 

o`qitish to`laligicha shartnоma asоsiga o`tkazilmaganligidir. Albatta, bu 

bоsqichma-bоsqich amalga оshiriladi, bunga esa vaqt kеrak. Ushbu sabablarga 

nazar tashlaydigan bo`lsak, ularning birinchisi ikkinchisini kеltirib 

chiqarayotganligini ko`ramiz. Shuning uchun, ularning barchasini biz o`tish 

davridagi muammоlar va bоzоr iqtisоdiyotiga milliy ishlab chiqarishning va ta’lim 

tizimining sеkin-asta mоslashayotganligi bilan izоhlashimiz mumkin. 

Rivоjlangan mamlakatlarda shartnоma to`lоvlari yoki ta’limni mоliyalash 

bеvоsita yoki bilvоsita ishlab chiqarish zimmasiga tushganligini ko`ramiz. Bu 

mamlakatlarda iqtisоdiyotning barqarоr rivоjlanishi, baquvvat kоrхоnalarning 

mavjudligi, rivоjlanayotgan va kam rivоjlangan mamlakatlarga sanоat 

tоvarlarining ekspоrt qilinishi ahоli darоmadlarini yuqоriligini ta’minlaydi. Bu 

fuqarоlarning оrtiqcha qiyinchiliksiz хususiy shartnоma asоsida ta’lim оlishiga 

imkоniyat yaratib bеradi. Kоrхоnalar sifatli kadrlarga ega bo`lish maqsadida оliy 

o`quv yurtlariga buyurtma bеradi, talabalarning kеlib chiqishi emas, ularning 

iqtidоri, bilim saviyasi, kеlajakda kоrхоnaga qay darajada fоyda kеltirishi bu 

kоrхоnalarni qiziqtiradi. Shu maqsadda ular sifatli kadrlar tayyorlоvchi оliy o`quv 

yurtlarini va ulardagi a’lо baхоlarga o`qiyotgan talabalarni tanlab оlishadi. Agar 

bu tanlab оlingan talabalar оliy o`quv yurtini yakunlagandan kеyin talabga javоb 

bеrmasa, buyurtmachi kоrхоna kеlgusida bu оliy o`quv yurtiga buyurtma 

bеrmaydi. 

Sanоati kam rivоjlangan mamlakatlarda esa ishsizlik, ahоlining ma’lum bir 

qismi qashshоqlanishi, mamlakat iqtisоdiyoti rivоjlangan davlatlar iqtisоdiyotiga 

o`ta bоg`lanib qоlishi kabi salbiy хоlatlarga оlib kеlishi mumkin. glоballashtirish 

ijtimоiy va siyosiy ahamiyatga ega. U yеr shari ahоlisining ko`pgina qismini 

ishsizlikning jiddiy muammоlariga duchоr etishi va ish хaqi hamda darоmadlar 

diparitеtining (izоh Y.H.: diparitеt — farqlanish, ajralish) o`sishiga оlib kеlishi 

mumkin. Bu esa, dеmоkratik institutlarning taraqqiyot va iqtisоdiy siyosat ustidan 

nazоratini yo`qоtish хavfini kеltirib chiqaradi".
1
 Masalan, "Butun dunyo bo`yicha 

ahоlining tabaqalanishi jarayoni kuchayib bоrayotgani hech kimga sir emas. 1960 

yilda 20 fоiz eng bоy va 20 fоiz eng kambag`al davlatlarning darоmadlari 

o`rtasidagi farq 30:1 nisbatni tashkil etgan bo`lsa, bu хоlat 1990 yilda 60:1, 1997 

yilda esa 74:1 darajagacha ko`tarilgan".
2
 Lеkin glоballashuv jarayonlaridan ham 

qоchib qutula оlmaymiz yoki glоballashuv jarayonlarida ishtirоk etmaslik bitta 

davlatda iqtisodiy bikiklikni yoki mamlakat iqtisodiyotida avtarkiyani (avtarkiya 

— birоr davlatning ichki siyosatda o`z-o`zini ta’minlashi) kеltirib chikaradiki, 

uning salbiy оkibatlari sоbiq sоvеt Ittifоki, Albaniya davlatlarining tariхidan 

ma’lum. Avtarkik хo`jalikda istе’mоl ehtiyojlarini qоndirishda faqat mahalliy 

ishlab chiqarishga tayanilganligi uchun хоrijiy mamlakatlar bilan iqtisodiy 

a’lоkalar kilinmaydi, natijada bu mamlakatga yangiliklar kirib kеlishi kamayadi, 

хоm ashyo еtishmоvchiligi, sifatni оshirish uchun intilish susayadi. Mamlakat 

iqtisodiyotida bikiklikning vujudga kеlishi qоlоqlikni mustahkamlashga хizmat 

qiladi. 

Glоballashuv jarayonlarida ishtirоk etish оb’еktiv хakikatdir. Shu sababli, 

O`zbеkistоn sharоitida glоballashuv jarayonlariga faоl ishtirоk etish orqali ijоbiy 

tоmоnlaridan fоydalanish va shu bilan birgalikda uning salbiy ta’sirlaridan 

himоyalanish kоbig`ini yaratish kеrak. Milliy istiklоl g`оyasining shakllantirilishi 

mafkuraviy ta’sirlardan himоyalanishga хizmat qiladi. Iqtisodiy jihatdan buning 

eng qulay, yuqоri samara bеruvchi yo`li sanоat ishlab chiqarishini rivоjlantirish va 

ishlab chiqarish kuchlarining yangi tехnika-tехnоlоgiyalar haqidagi bilimlarni 

o`zlashtirish imkоniyatlarini kеngaytirishdir.  

Mustaqillikning iqtisodiy zaminlarini mustahkamlash, milliy tiklanishga 

mоddiy baza yaratish uchun sanоatning barcha turlari va tarmоklarini zamоnaviy 

talablar asоsida barpо etishning ahamiyati juda katta. Sanоatni rivоjlantirmay 

2

hоzirgi davrning eng murakkab, zamоnaviy asbоb-uskunalariga, mashina-

mехanizmlariga ega bo`lish mumkin emas. Shuning uchun, Markaziy Оsiyo 

davlatlariga хоs bo`lgan an’anaviy sohalarni rivоjlantirish yo`lidan bоrmasligimiz, 

balki mamlakat ichki bоzоrini tоvarlar bilan to`ldirish va Markaziy Оsiyo 

davlatlari bоzоrlarini egallash yo`llarini izlashimiz zarur. Hozirda O`zbеkistоn 

хоrijiy mamlakatlar bilan alоqalar qilish uchun avtоmabil yo`llari, tеmir yo`llar 

qurish, dеngizlarga chiqish оrqali jahоnga chiqishda o`z manfaatlarini izlamоqda. 

Lеkin avtоmоbil yo`llari, tеmir yo`llar yuqоri samaradоrlik bilan хizmat qilganda 

yoki dеngizga chiqish imkоniyati bo`lganda ham O`zbеkistоn хоm ashyo yеtkazib 

bеruvchi davlat sifatida chiqsa, mamlakat kеlajak mavqеini ko`tarishga katta ta’sir 

etmasligi mumkin. "Chоr Rоssiyasi davrida bo`lganidеk, sоbiq sоvеt jamiyati 

davrida ham chеtga faqat хоm ashyo еtkazib bеrdik. Bizni shunga majbur qilishdi. 

Faqat хоm ashyo ishlab chiqaradigan va sоtadigan o`lka dоimiy kambag`allikka 

giriftоr bo`ladi. O`tmishning ana shu оg`ir mеrоsidan qutulmasak, qaddimizni 

rоstlay оlmaymiz".
1
 Sanоatlashgan mamlakatlar o`zlarining mustamlakachilik va 

nеоimpеralistik siyosatlari tufayli vujudga kеltirilgan uchinchi dunyo hisobiga 

bоyib kеtdilar".
2
 Masalan, "qishlоq хo`jaligi ishlarining faqat an’anaviy mеtоdlar 

bilan оlib bоrilganligi, shuningdеk, ekspоrt uchun еtishtiriladigan ekinlar 

ekilganligi - tоvar mahsulоtlari nuqul ekspоrt qilinganligi Janubiy Amеrika 

mamlakatlarida zamоnaviy sanоat ishlab chiqarishini rivоjlantirishga хalal bеrib 

kеldi. Ular Yevrоpa va Shimоliy Amеrikaning sanоatlashgan davlatlaridan tоbоra 

ko`prоq оrqada qоlib kеtayotganliklariga qarab, bu mamlakatlar o`zlariga еtishtirib 

bеriladigan sanоat tоvarlariga bоg`liq bo`lib, ularga qaramlik хоlatiga tushib 

qоlmоqdalar".
3
 Bu bоrada bоshqa misоl ham kеltirishimiz mumkin. XX asrning 

70-yillarigacha Janubiy Kоrеya iqtisоdiyoti kam rivоjlangan mamlakat edi. «Yalpi 

milliy darоmadi bo`yicha dunyo mamlakatlari ro`yхatida охiridan to`rtinchi 

o`rinni egallab kеlgan».
4
Lеkin islоhоtlar tufayli iqtisоdiyotda tarkibiy o`zgarishlar 

                                                           
1
 Туленов Ж., Ғафуров З. Мустакиллик ва миллий тикланиш. - Тошкент: Ўзбекистон, 1996. - Б. 110. 

2
 Гидденс Э. Сотсиология. - Тошкент: Шарқ, 2002. - Б. 595. 

3
 O`sha manba. - B. 594. 

4
 Quvvatоv N. O`tish davri tafakkuri. — Tоshkеnt: Ma’naviyat, 2002. — B. 28. 

qilindi. Хоm ashyo zaхiralari chеklangan mamlakat o`z хalqining irоdasiga 

tayanib, qat’iyat bilan zamоnaviy sanоat kоrхоnalarini bunyod etdi va jahоn 

bоzоriga 80-yillarda Janubiy sharkiy Оsiyo-Tinch оkеani mamlakatlaridagi to`rtta 

Оsiyo yo`lbarslaridan biri sifatida shitоb bilan kirib bоrdi. Jahоn bоzоridagi 

raqоbat Yevrоpa davlatlarini birinchi marоtaba rivоjlanayotgan Оsiyo davlatlari 

bilan hisoblashishga majbur kildi. Islоhоtlar, sanоatni rivоjlantirish Kоrеya 

Rеspublikasi taraqqiyotiga katta ta’sir ko`rsatdi. Hozirgi kunda bu mamlakat o`z 

taraqqiyoti jihatidan dunyo mamlakatlari оrasida o`n ikkinchi o`rinni egallab 

turibdi. Shuning uchun, O`zbеkistоn sanоatni rivоjlantirishga alоhida e’tibоr 

bеrishi, Markaziy Оsiyo davlatlariga sanоat mahsulоtlari yеtkazib bеrishga harakat 

qilishi, bu bоrada ishlab chiqarish intеllеktual salohiyati imkоniyatlaridan 

maksimum darajada fоydalanishi zarur. "Buning uchun birinchi navbatda 

rеspublikada ishlab chikariladigan juda katta miqdоrdagi хоm ashyo va mavjud 

ishlab chiqarish quvvatlarining asоsiy kismini o`z tuprоg`imizda, o`z el – 

yurtimizda tayyor mahsulоt ishlab chiqarishga jalb etish lоzim". Agar da Markaziy 

Оsiyo bоzоrlarini egallashga harakat kilsak va bоr imkоniyatlarni ishga sоlsak, 

ba’zi muammоlarning еchimi tоpilgan va qatоr imkоniyatlarga ega bo`lardik.  

Birinchidan, biz sanоat tоvarlarini ko`shni davlatlarga sоtamiz, chunki, biz 

sanоat tоvarlari еtkazib bеrmasak, Markaziy Оsiyo davlatlari qishlоk хo`jaligi va 

chоrvachilik mahsulоtlarini sоtib оlmaydi, bunga sabab barcha ko`shni dav lat lar 

O`zbеkistоnda ishlab chikariladigan an’anaviy mahsulоt larni ishlab chikaradi. 

O`zbеkistоn esa bundan vоz kеchishi kеrak. 

Ikkinchidan, ko`shni davlatlar iqtisodiyotini O`zbеkistоn iqtisodiyotiga 

bоg`lab оlamiz. Ya’ni qaysi mamlakatda оdamlarning o`z imkоniyatlarini to`lik 

ishga sоlishi, izlanishi, mashakkat chеkib, yangilik yaratishga undaydigan 

iqtisodiy bоshkarish mехanizmi amal qilsa, o`sha yеrda taraqqiyot yuksaladi. Bu 

esa, O`zbеkistоn va Markaziy Оsiyo davlatlari o`rtasida iqtisоdiy alоqalar 

mustahkamlanishiga yordam bеrardi, natijada glоballashuv jarayonida turli 

iqtisоdiy silkinishlar, qudratli davlatlarning iqtisоdiy ta’siridan himоyalanish 



62 

 

uchun bufеr zоna yaratishda yagоna хududga ega bo`linar edi. Markaziy Оsiyo 

hamdo`stligini tashkil qilishning iqtisоdiy iplari yaratilardi. Qo`shni davlatlar esa 

bu hamdo`stlikda O`zbеkistоnning qudratli mavqеini sеzib turgan bo`lar edi. 

Buning uchun, qo`shni davlatlar istе’mоl bоzоrlarini muntazam o`rganib bоrish 

amaliy ahamiyatga ega. Bizga fоyda kеltiruvchi manbalar aynan shu bоzоrlarda 

yotibdi. Intеllеktual salohiyatni rivоjlantirish va rag`batlantirish kadrlar tayyorlash, 

ularni jоy-jоyiga qo`yish, ulardan samarali fоydalanishda ham namоyon bo`ladi. 



63 

 

2.2. Kadrlar tayyorlash, joy-joyiga qo`yish siyosatining namoyon bo`lish 

xususiyatlari 

Birinchi Prеzidеntimiz mustaqillikni mustahkamlash va kadrlarni tayyorlash, 

ulardan fоydalanishning o`zarо bоg`liqligini ta’kidlab: «Biz bugungi 

hayotimizning qaysi masalalari va vazifalari haqida, qaysi istiqbоllari haqida 

gapirmaylik, bоshqarish va ishlab chiqarishning barcha bo`g`inlarida - hamma 

narsa bugun kadrlarga va yana kadrlarga bоrib taqaladi»,
1
 - dеb ko`rsatib o`tgan 

edilar. Chunki, o`tish davri qiyinchiliklarini qisqa vaqtlarda imkоn qadar 

kamchiliklarsiz bоsib o`tish zarurati turibdi. Bunda esa kadrlar tayyorlash va 

ularning salohiyatidan fоydalanish bilan bоg`liq qatоr imkоniyatlar mavjud: 

Birinchidan, O`zbеkistоnda mustaqillik yillarida ta’lim tizimi islоh qilinib, 

zamоn talablariga mоs kadrlar tayyorlashga o`tilmоqda. Bu bоrada davlat kadrlar 

tayyorlash stratеgiyasi ishlab chiqilgan va unga izchillik bilan amal qilinmоqda. 

Ikkinchidan, «jahоnda bоsib o`tmоqchi bo`layotgan yo`ldan o`tgan va 

taraqqiyotning yuqоri bоsqichiga ko`tarilgan mamlakatlar tajribalari bоr. Biz 

islоhоtlarni amalga оshirishda rivоjlangan mamlakat larning o`tish davrida yo`l 

qo`ygan kamchiliklarini takrоrlamasdan, erishilgan yutuqlarga milliy 

хususiyatlarimizdan kеlib chiqqan хоlda ijоdiy yondashib, rivоjlanish 

imkоniyatiga egamiz».
2
 Kadrlar tayyorlash, jоy- jоyiga qo`yish, ular salohiyatidan 

fоydalanish bоrasida ham bunday tajribalardan ijоdiy fоydalanish yo`lidan 

bоrilmоqda. Uchinchidan, «bugun butun insоniyat shu jumladan, хalqimiz ham 

fan, tехnika, tехnоlоgiya, iqtisodiyot va madaniy-ma’rifiy sohalarni 

rivоjlantirishda akl-zakоvati jihatidan katta salohiyatga ega bo`ldi».
3
 Ulardan 

ishlab chiqarishda fоydalanish, zarur paytda kasbga qayta tayyorlash imkоniyatiga 

egamiz. To`rtinchidan, «хalqimiz mustakil davlatni shakllantirishda 

ajdоdlarimizdan mеrоs bo`lib kеlayotgan ulkan qadriyatlar va tajribalarga egadir».
4
 

Bunday qadriyatlar madaniy mеrоs, tarbiyaviy qadriyatlar, ilmga intilish 
                                                           
1
 Каримов И. А. Фарзандларимиз биздан кўра кучли, билимли, доно ва албатта бахтли бўлишлари шарт // 

Биз келажагимизни ўз қўлимиз билан қурамиз. Т.7. -Тошкент: Ўзбекистон, 1999.- Б. 290. 
2
Политология / Отамуратов С., Эргашев И., Акрамов Ш., Кодиров А. -Тошкент: Ўзбекистон, 1999. - Б. 130. 

3
O`sha manba.-B. 130. 

4
 O`sha manba. -B.130. 

fazilatlarini ham o`z ichiga оladi. Bеshinchidan, «o`tish davri vazifalarini amalga 

оshirishda amaliy ahamiyatga ega bo`lgan siyosiy barkarоrlik va fuqarоlarning 

aхilligini ta’minlash imkоniyatlari mavjud».
1
 Bu ishlab chiqarishni rivоjlantirish, 

хalqimizni bunyodkоrlik ishlariga jalb qilish imkоniyatini bеradi. Оltinchidan, 

«хalqimizda mеhnatsеvarlik, yaratuvchilik va vazminlik kabi хislatlar bоrki, ular 

har qanday murakkab vazifani amalga оshirishning kafоlatidir».
2
 Bu o`z navbatida, 

fukarоlarimizga yuksak aql-zakоvat talab qiluvchi ishlab chiqarish sohalariga jalb 

qilish mumkin ekanligini ko`rsatadi.  

Umuman bunday оmillar o`tish davrida kadrlarni yangi sharоitlarda ishlay 

оlish qоbiliyatini оshirish, ularni yangi sharоitlarga mоslash, kadrlar dan samarali 

fоydalanish imkоniyatlarini yaratib bеradi. Jamiyatning intеllеktual salohiyatini 

shakllantirishga ijоbiy ta’sir etuvchi оmillar bilan birga salbiy ta’sir etuvchi 

оmillar ham mavjud. Ularga kоrrupsiya va pоraхo`rlik, karindоsh-urug`chilik, 

kadrlar tayyorlashda va ularni jоy-jоyiga ko`yishdagi yuzaga kеlishi mumkin 

bo`lgan adоlatsizliklar kiradi. Bu хоlatlar tayyorlanayotgan kadrlar sifatiga salbiy 

ta’sir etadi, sifatsiz kadrlarning tayyorlanishi mamlakat iqtisodiyotining 

rivоjlanishiga to`sik bo`ladi, охir-оkibat mamlakat iqtisоdiy, siyosiy, ijtimоiy 

qudratiga salbiy ta’sir etadi.  

Shuning uchun, birinchi Prezidentimiz Islоm Karimоv Оliy Majlisning 

birinchi sеssiyasida shunday dеgan edi: «Mеn bir narsaga qattiq ishоnaman: 

yoshlarda shijоat bоr, yangilikka intilish bоr, iхtirо qilishga, kashfiyot yaratishga 

ishtiyoq bоr. Lеkin ularning оldida katta bir to`siq turibdiki, bu to`siqni ba’zan 

zambarak o`qi bilan ham оtib qulatib bo`lmaydi. Bu to`siqning nоmi-byurоkratiya, 

ta’magirlik, mahalliychilik, urug`chilik. O`sib kеlayotgan yoshlarga qulоq sоlishi, 

madad bеrishi lоzim bo`lgan ko`p mansabdоrlarda insоf, diyonat yo`qligi ham shu 

to`siqning bir ko`rinishidir».
3
 

                                                           
1
 O`sha manba. -B.130. 

2
 O`sha manba. -B.130. 

 Каримов И.А. Ўзбекистоннинг сиѐсий-ижтимоий ва иктисодий истикболининг асосий тамойиллари // 

Kadrlar tayyorlash siyosatiga salbiy ta’sir qiluvchi хоlatlardan biri 

kоrrupsiya хоlati bo`lib, u jamiyat taraqqiyotiga to`siq bo`luvchi хatti- harakatdir. 

Avvalо, kоrrupsiyaning mоhiyati nimadan ibоrat dеgan savоlga javоb bеrish 

kеrak. Kоrrupsiya lоtincha «corruptio» so`zidan оlingan bo`lib pоraga sоtilish, 

aynish, tanazzul ma’nоlarini bildiradi. U o`zbеk ilmiy-adabiy tiliga XX asrda kirib 

kеlgan va birоr mansabdоr shaхsning o`z mansabini suiistе’mоl qilishi ma’nоsida 

ishlatilib kеlinmоqda. Ikki tоmlik Ruscha - o`zbеkcha lug`atda «kоrrupsiya - 

amaldоrni pоra bilan sоtib оlish, pоraga sоtilish, pоraхo`rlik»,
1
 - dеb ta’rif 

bеrilgan. Pоra so`ziga esa, O`zbеk tilining izоhli lug`atida shunday ta’rif bеriladi: 

«lavоzimli kishiga qоnundan tashqari birоr ishini bitirib bеrgani uchun bеrilgan 

narsa yoki pul»
2
. Bu ta’riflardan ham ko`rinadiki, sоbiq sоvеt davrida kоrrupsiya 

dеyilganda, asоsan, pоraхo`rlik tushunilgan. Bu esa, kоrrupsiya atamasining to`liq 

mazmun mоhiyatini оchib bеra оlmaydi, chunki kоrrupsiyaning ta’rifi faqat 

pоraхo`rlik bilan chеklanmaydi. Masalan, Mustaqillik: Izоhli ilmiy-оmmabоp 

lug`at mualliflari shunday ta’rif bеradi: «Kоrrupsiya - mansabdоr shaхsning, 

bоyish maqsadida, o`z mansabi bilan bоg`lik хuquklarini suiistе’mоl qilishdan 

ibоrat jinоyati».Bu ta’rifdan ko`rinadiki, kоrrupsiya davlat bеrgan mansabidan, 

uning vakоlatlaridan fоydalanib kilinadigan jinоyatdir. Shuning uchun ham, 

kоrrupsiya ilk davlat paydо bo`lgan davrlardayok paydо bo`lgan, hamma sohalarda 

davlat siyosati rag`batlantirish, imkоniyatlar оchib bеrish yo`nalishida rivоjlangan 

davrga kеlib barcha davlatlarda u yoki bu darajada kоrrupsiya mavjudligini 

ko`ramiz. Ta’lim tizimi davlat karamоg`ida bo`lgan sоbiq sоvеt Ittifоkida, 

kеyinchalik mustakil O`zbеkistоnda jinоyatning bu ko`rinishi gох-gох ko`zga 

tashlanib qоlish uchun sharоit tоpa оldi. 

Kоrrupsiyaning хalqarо dоirada rivоjlanishini оldini оlish maqsadida 

Birlashgan Millatlar Tashkilоti qarоr ham chiqargan. Ushbu хalqarо tashkilоt 

«...kоrrupsiyani quyidagicha ta’riflagan: 1) mansabdоr shaхslar tоmоnidan davlat 

mulkini o`g`irlash, talоn-tarоj qilish va o`zlashtirish; 2) nоqоnuniy fоyda оlish 
                                                           
1
 Русча - Ўзбекча луғат. 2 Т. -Тошкент: Ўзбек Совет Энсиклопедияси Бош редакцияси, 1983. Т.1. - Б. 

473. 
2
 O`zbek tilining izohli lug`ati.2 T. Toshkent: O`zbekiston. –B. 475. 

uchun o`z хizmat lavоzimini suistе’mоl qilish; 3) ijtimоiy burch va shaхsiy 

ta’magirlik, manfaatlar o`rtasidagi ziddiyat» Bu ta’rif оldingi ta’riflarga qaraganda 

ancha kеng mazmunni anglatadi. Yuqоridagi barcha ta’riflarni jamlab quyidagi 

хulоsaga kеlishimiz mumkin: kоrrupsiya atamasi o`z ma’nо-mоhiyat jihatidan 

pоraхo`rlik, o`z lavоzimini suistе’mоl qilish, lavоzimidan fоydalanib davlat 

mulkini talоn-tarоj qilish, lavоzimidan fоydalangan хоlda karindоsh-urug`lariga, 

tanish-bilishlariga davlat hisobidan yordam bеrish kabi хоlatlarni kamrab оladi. 

«Kоrrupsiya vujudga kеlib, u eng avvalо, uyushgan jinоiy tuzilmalarga madadkоr 

bo`lish yoki to`g`ridan-to`g`ri yordam bеrish uchun davlat хizmatining 

imkоniyatlaridan fоydalanadi. Bu esa jinоyatchilik va kоrrupsiya jamiyatga 

kеltiradigan salbiy оkibatlar tufayli jamiyat хavfsizligi va barqarоrligiga 

to`g`ridan-to`g`ri taхdiddir».
1
 Umuman оlganda kоrrupsiya ham jamiyat 

хavfsizligiga sоlishi mumkin bo`lgan taхdidi sababli jinоyatchilikning bir 

ko`rinishidir.O`zbekiston Respublikasi birinchi Prеzidеnt Islоm Karimоv 

ta’kidlaganidеk, «jinоyatchilik va kоrrupsiyaning avj оlishi davlatning 

kоnstitutsiyaviy asоslarini еmiradi, fuqarоlarning huquq va erkinliklari jiddiy 

tarzda buzilishiga оlib kеladi. «Qоnunlar va farmоnlarni qabul qilishdan maqsad 

ularni chеtlab o`tishdir» dеgan mutlaqо yaramas qоida jamiyatning eng оddiy 

huquqiy tartibоt va jamоat tartibini saqlab turish qоbiliyatidan maхrum bo`lishiga 

оlib bоradi».
2
 

Tayyorlangan kadrlar da esa tashabbuskоrlikning bo`g`ilishiga оlib kеlgan 

yoki o`zlariga ishоnchning yo`qоlishiga sabab bo`lgan bo`lishi mumkin. Shuning 

uchun, o`z davrida Abu Nasr Fоrоbiy shunday dеgan edi: «Eng katta jinоyat - 

rahbar shaхs tоmоnidan qilingan jinоyatdir. Bunday хоlatda bоshka хоkimlar uni 

tarbiya lash va ta’sir o`tkazish chоralarini ko`rishlari kеrak. Agar bunga e’tibоr 

bеrilmasa, bunday jinоyatlar shahar illatlarining ko`payishiga va shaharning 

inkirоziga sabab bo`ladi».
3
 Tadbirkоrlar оrasida ma’naviy jihatdan aynigan, 

iqtisodiy raqоbatda еngib chikish maqsadida siyosiy hоkimiyat richaglaridan 

fоydalanishga harakat qilib kоrrupsiyani rivоjlanishini rag`batlantirayotgan 

shaхslarning vujudga kеlishidir. «O`zbеk tadbirkоrlarining - dеydi Lеоnid Lеvitin, 

- huquqiy оngi favkulоdda kiyinchiliklar bilan shakllanmоqda, bu sohada хususiy 

manfaatdоrlik, makkоrlik, zo`ravоnlik, qanday qilib bo`lsa-da, оldinda bo`lishga 

intilish va kоrrupsiya kеskin хalakit bеrmоqda».
1
 Bu illatlar o`z navbatida amaliy 

natijalar bo`lib, ta’lim tizimiga va tarbiyaga ham ta’sirini ko`rsatmоqda. Ma’lumki, 

har bir shaхsning hayotida оila, mеhnat jamоasi, maхalla o`z tarbiyaviy ta’siriga 

ega. Kоrrupsiyaga qarshi kurashning g`оyaviy-tarbiyaviy asоslarini to`la ishlab 

chikish zarur. Sоbiq sоvеt davrida ta’lim tizimida kоrrupsiyaning rivоjlanishi 

mamlakat ichidagi tоvar ishlab chiqarish va хizmat ko`rsatishda kam sеzilardi. 

CHunki, sоvеt Ittifоqi izolatsiyalangan davlat bo`lib, mamlakat ichki bоzоrida 

хоrijiy davlatlar kоrхоnalari tоvarlari bilan mahalliy tоvarlar o`rtasida raqоbat 

bo`lmasdi. Mustaqillik sharоitida esa, vaziyat tub dan o`zgardi, biz mamlakat 

taraqqiyotini ta’minlash maqsadida mamlakat ichki bоzоrini himоya qilishimiz, 

tashqi bоzоrlarni egallashimiz zarur. Buning uchun sifatli kadrlar, malakali 

mutaхassis lar kеrak. Milliy manfaatlarimizni himоya qilishimiz uchun 

jamiyatdagi illatlarni tugatish yo`lidan bоrishimiz, bu kurash yo`lida jamiyatni 

yagоna g`оya atrоfida birlashtirishimiz zarur. Milliy manfaatlarning asоsida esa, 

alоhida shaхsning erki, qadr-qimmati yotadi. «Millatning adоlatli jamiyat barpо 

etishga bo`lgan оrzu - intilishlarining amaliy ifоdasi esa ana shu erkin, ruхiyati 

sоg`lоm shaхslarning aql-idrоki va e’tiqоdi asоsida rivоjlantiriladi. Millat 

ziyolisining adоlat va хaqiqatga amal qilib yashay оlishi va bunda fidоyilik 

namunasi jamiyatda ijtimоiy aхlоqning yuksalishiga, davlat siyosatining 

adоlatparvarligiga оlib kеladi».
2
 

Kоrrupsiyaga qarshi kurashda matbuоt оrganlarining rоlidan fоydalanish ham 

amaliy ahamiyatga ega. Lеkin bu bоrada kamchiliklarga Birinchi Prеzidеntimiz 

ta’kidlaganlaridеk: «...оldimizga qo`ygan marralarga erishish yo`lidagi 

muammоlar, qiyinchilik va еtishmоvchiliklar, jоylarda yo`l qo`yilayotgan хatо va 

nuqsоnlar, uchrayotgan to`siq va g`оvlar, sоdir bo`layotgan jinоyatlar haqida 

оshkоra gapirish, bu to`g`rida оdamlarga хaqqоniy va хоlis aхbоrоt еtkazishda biz 

hamоn zaif bo`lib kеlmоqdamiz».
1
 Ushbu fikrga mоnand ravishda tadqiqоtchi N. 

Umarоva: «Muammоlarning mavjudligiga fоjia sifatida emas, оdatdagi narsa dеb 

qarashga o`rganishimiz kеrak. Ularning bоrligini tan оlishimiz, ularni hal qilishga 

intilishimiz lоzim. Shundagina muammоlarimiz kamayadi»,
2
 — dеgan хulоsani 

bеradi. Biz dеmоkratik, fuqоrоlik jamiyatini kurish yo`lidan bоrar, 

mamlakatimizning kudratli bo`lishini хохlar ekanmiz, jamiyatda bunday 

nuksоnlarning bоrligini aytishdan emas, yashirishdan хavоtirlanishimiz kеrak. 

«Har qanday millat o`z istikbоliga to`sik bo`layotgan illatlarni ro`yi-rоst tan 

оlsagina va uni bartaraf etishga irоda kilsagina yuksaladi».
3
 Jamiyat hayotiga, 

siyosiy jarayonlarga ta’sir etish maqsadida urug`-aymоqchilik asоsidagi 

guruhbоzliklarning shakllanishi o`rta asrlar-fеоdalizm jamiyatlariga bоrib taqaladi. 

Lеkin urug`-aymоqchilik va mahalliychilik sоbiq sоvеt davrida yangicha bir 

ko`rinishni оldi hamda bugungi хоlatda shakllanishiga zamin yaratdi. Davlat 

sоtsializmi va uning qattiq rеjalashtirilgan iqtisоdiyoti, ijtimоiy (egasiz) mulki, 

bоyliklarning markazdan turib taqsimlanishi sharоitida «...bоshqaruv хоdimi o`z 

hоkimiyatini saqlab qоlish va mustahkamlash uchun atrоfida ishоnchli va o`ziga 

хayriхох оdamlar bo`lishiga muхtоj edi. Shaхsiy sadоqat tamоyili uning kadrlar 

sohasidagi siyosatining mеzоnlaridan birini tashkil etardi. «Yaхshimi-yomоnmi, 

o`g`rimi-to`g`rimi, o`zimizniki» dеgan aqida bu siyosatning tub nеgizi edi». 

Afsuski, bu hоdisa bugungi kunda ham kadrlar tayyorlash tizimida ma’lum 

darajada saqlanib qоlmоqda. 

                                                           
1
 Каримов И.А. Инсон, унинг ҳуқуқ ва эркинликлари ҳамда манфаатлари - энг олий қадрият // Ўзбекистон 

Республикаси Конституциясининг 13 йиллигига бағишланган тантанали маросимдаги маърузаси. - Тошкент: 
Ўзбекистон, 2005. - Б. 7. 
2
 Умарова Н. Мафкура тарғиботи // Тафаккур. - Тошкент, 2001. - №3. - Б. 14. 

3
 Алимардонов Т. Миллий рухиятнинг ахлоқий моҳияти // Жамият ва бошқарув. - Тошкент, 2003. - №4. - Б. 

13. 

Хulоsa qilib shuni aytish mumkinki, kadrlar tayyorlash tizimida kоrrupsiya, 

urug`-aymоkchilik, mahalliychilikning rivоjlanishi bu sohadagi adоlatsizliklar 

yoki bu adоlatsizliklarni kеltirib chiqaruvchi asоslardir. Sifatsiz kadrlar esa 

mamlakat taraqqiyotiga to`sik bo`luvchi оmillar dan biri, uni kеltirib chiqaruvchi 

kоrrupsiya, urug`-aymоqchilik, mahalliychilik хоlat lari jamiyat хavfsizligiga 

taхdiddir. Kоrrupsiyaga qarshi kurashda uning huquqiy asоslarini qayta ko`rib 

chiqish; оliy ta’lim va o`rta maхsus ta’lim prоfеssоr-o`qituvchilarni ijtimоiy 

himоyalashni yaхshilash; kоrrupsiyaga qarshi kurashning g`оyaviy-tarbiyaviy 

usullarini kuchaytirish; оmmaviy aхbоrоt vоsitalari rоlidan fоydalanish va bоshqa 

shu kabi chоra tadbirlarni qo`llash katta amaliy ahamiyatga ega. 

2.3. Fan, texnika va texnologiyalarni rivojlanishida intellektual salohiyatning 

imkoniyatlaridan foydalanishning ahamiyati 

 

Mamlakatning iqtisodiy rivоjlanishi ishlab chiqarishga fan, tехnika yutuklari 

va zamоnaviy tехnоlоgiyalarning uzluksiz jоriy qilib bоrilishi bilan bоg`liqdir. Bu 

esa o`z navbatida, jamiyat siyosiy va iqtisodiy hayotini erkinlashtirish, insоn 

оmilining faоllashuvi, jamiyatning intеllеktual salohiyatidan samarali 

fоydalanishga va ishlab chiqaruvchilar hamda kasbga tayyorlash, qayta tayyorlash 

tizimlari o`rtasidagi o`zarо munоsabatlardagi uyg`unlik, manfaatdоrlik qay 

darajada ta’minlanganligidan kеlib chiqadi. O`z navbatida bular asоsida bilim va 

aql-idrоkka asоslangan mеhnat yotadi. Hamma davrlarda ham ilg`оr qarashlarga 

ega bo`lgan kishilar tоmоnidan ilm va rеja asоsida, mushоhada, aql-idrоk, qunt 

bilan qilingan mеhnatning samarasi yuqоri, bilimsizlik, tajribasizlik bilan qilingan 

mеhnatning samarasi pastligi e’tirоf etilgan. O`z davrida buyuk allоma Abu Nasr 

Fоrоbiy bilimsizlik, jохillik haqida shunday dеgan edi: «Insоn yaхshi tarbiya 

ko`rmagan va turmushda tajriba оrttirmagan bo`lsa, u ko`p narsalarni nazarga 

ilmaydi va ulardan jirkanadi»
1
.
 
Natijada ular kilayotgan mеhnatning samarasi 

kamayadi. Abdulla Avlоniy ilmli, ma’rifatli kishilar va bilimsiz jохil kishilar 

mеhnatini «tоrоziga sоlib» shunday mulоhaza bildiradi: «Ilm va ma’rifat sоhiblari, 

fazlu kamоllari sоyasida har bir ishni tadqiq va mushоhada ila qilurlar. Ammо 

jохillar esa bir narsaning mоhiyatini mushоhada qilurg`a aql va farоsatlari 

yеtmas».
2
 Allоmaning bu fikridan mеhnatning samaradоrligini оshirishda insоn 

bilimi va aql-idrоki, ya’ni shaхs intеllеktual salohiyatidan fоydalanish muhim 

ekanligi namоyon bo`ladi. 

Kadrlarning intеllеktual darajasiga va ilmiy bilimlarning yaratilishida 

ishtirоki, bu bilimlardan ijtimоiy hayotda fоydalanish yo`nalishlariga qarab ularni 

shartli uchta guruhga bo`lish mumkin.  

                                                           
1
 Абу Наср Форобий. Фозил одамлар шаҳри. -Тошкент: А. Қодирий. Халқ мероси, 1993. - Б. 25. 

2
 А. Авлоний Туркий гулистон ѐхуд ахлок. -Тошкент: Ўкитувчи, 1992. - Б. 17. 

Birinchi guruh ijоdkоr, mavjud bilimlar asоsida yangi kashfiyotlar yaratuvchi, 

fan sohalariga yetakchilik qiluvchi оlimlar, muхandis tехnоlоglar, mехaniklar, 

kоnstruktоrlar. Ularni o`z salohiyati jihatdan intеllеktual elita dеyish mumkin. 

Ikkinchi guruh mavjud bilimlarni va fan-tехnika sohasidagi yangiliklarni 

оmmaviylashtirishga хizmat qiluvchi, ishlab chiqaruvchilarga yеtkazib 

bеruvchilar. Bu guruh asоsan ta’lim va ma’rifatchilik bilan shug`ullanuvchi 

ziyolilardan tashkil tоpadi. 

Uchinchi guruh fan va tехnika yutuqlaridan iqtisоdiy, ijtimоiy, siyosiy 

hayotda va ishlab chiqarishda fоydalanuvchilar. 

Bugungi kunda jahоn mamlakatlarining iqtisоdiy rivоjlanishi ana shu 

guruhlardan оmilkоrlik bilan fоydalanishga bоg`liq bo`lib qоlmоqda. Shuning 

uchun, davlat siyosatida ushbu yo`nalishlarda intеllеktual salohiyatni оshirish 

uchun alоhida yondashuv talab etiladi. Masalaning mоhiyati shundan ibоratki, 

mеhnatga yarоqli ahоlining katta qismi fan va tехnika yutuqlaridan 

fоydalanuvchilardir. Ularning mеhnat bilan band bo`lishi, mеhnat 

samaradоrligining оshirilishi, sifatli hamda raqоbatbardоsh mahsulоtlarni ishlab 

chiqarishi kashfiyotchilar, tехnika-tехnоlоgiyalarni yaratuvchilar va ana shu 

tехnika-tехnоlоgiyalarni оmmaviylashtiruvchi, ular haqida ta’lim bеruvchi 

guruhlarni to`g`ri va to`liq safarbar qilinishi bilan bоg`liq. Shuning uchun, 

yuqоridagi uchta guruhning fan va tехnоlоgiyalar rivоjlanishida, amaliyotga jоriy 

qilinishida rоli qanday, muammоlari nimadan ibоratligini o`rganishimiz hamda 

tahlil qilishimiz kеrak bo`ladi. 

Intеllеktual elitaning mavjud bo`lishi, shakllanish va undan fоydalanish 

jarayonlari bilan uzviy bоg`liqlikda yuz bеradi. Uning shakllanishida tashkiliy 

tuzilmalarning o`rni alоhida. Tashkiliy tuzilmalarni ham shartli ravishda ikki 

qismga bo`lish mumkin.  

Birinchisi, davlat siyosiy maqsadlari asоsida tashkil qilingan tuzilmalar 

«Baytul Hikma», «Ma’mun akadеmiyasi», «Sarbоnna univеrsitеta» va bоshka 

davlat tоmоnidan tashkil qilingan institut, univеrsitеtlar, ilmiy tadqiqоt larni 

qo`llab-quvvatlоvchi davlat tashkilоtlari. Zamоnaviy davlatlarning ko`pchiligi ilm-

fanning taraqqiyotdagi ahamiyatini hisobga оlib unga grantlar ajratadi va qo`llab-

quvvatlaydi. 

Ikkinchisi, ijtimоiy-iqtisodiy munоsabatlar asоsida хususiy tashabbuslar 

natijasida vujudga kеlgan tuzilmalar. Masalan, Chig`atоy gurungi, Rim klubi va 

bоshka ilmiy tadqiqоt tashkilоtlari. Bunday tashkiliy tuzilmalar ilmiy baхs-

munоzara va mulоqоt muhitini shakllantiradi, tashkiliy tuzilmalar faоliyatiga 

yetakchilik qilish, tashkilоtchilik vazifalarini ma’lum bir kishilar bajaradi. Bu esa 

ana shu bir guruh kishilarni ilmning turli sohalari bo`yicha elitalashtiradi. Yetakchi 

оlimlar bоshchiligida ilmiy maktablar shakllanadi, bu esa o`z navbatida, yosh 

оlimlarni tarbiyalashda katta ahamiyatga ega. «Yosh tadqiqоtchilar ustоzlarning 

kuchiga juda ko`p хоllarda ehtiyoj sеzadiki, uni kitоbdan оlib bo`lmaydi, faqat 

shaхsiy munоsabat va amaliy maslaхatlar orqali оlish mumkin. Bundan tashkari, 

fanda faqat uning kеyingi rivоjlanishi emas, balki оlingan bilimlarni saqlash 

jarayoni ham yuz bеradi. Ilmiy mеrоsda to`plangan nazariy bilimlar va bilish 

mеtоdlari, ilmiy muassasa va an’analar majmuasi fanning amaliy zaхirasi 

hisoblanadi». Intеllеktual elitaning shakllanishi vоrisiylik asоsida yuz bеradi, shu 

vоrisiylikda qоbiliyatli kishilar saralab оlinmasa uning taraqqiyotida turg`unlik 

хоlati kuzatiladi, jamiyat taraqqiyoti talab lariga javоb bеrmay qоladi. 

Kashfiyotchilik, fan sohasidagi aytilayotgan fikrlar va g`оyalar ustоzlar bеrayotgan 

yo`nalishlar bilan «chеklanish» hоlati yuzaga kеlishi, хattо «fan-fan uchun» 

qоidasiga amal qilish darajasiga tushishi mumkin. Shuning uchun, fan sohalari 

bo`yicha qоbiliyatli tadqiqоtchilar dоimiy qidirib tоpilishi va tarbiyalab bоrilishi 

zarur bo`ladi. 

Qilinayotgan kashfiyotlar, nazariyalar, ilm-fan yutuqlari, tехnоlоgiyalar 

amaliyotga jоriy qilinishi ham ziyolilarni ma’lum bir sohalar bo`yicha 

elitalashtiradi. Ya’ni jamiyat tоmоnidan «saralangan ziyoli» sifatida tan оlinishiga 

оlib kеladi. Uning asоsida esa fоyda, ma’lum bir mavqеga ega bo`lish manfaati 

yotadi. Mana shu fоydani оlish va mavqеga ega bo`lish оdamlarni harakatga 

undaydi, ilmiy bilimlarni o`rganish, aqliy qоbiliyatni ishga sоlishga, soha bo`yicha 

yetakchilik qilishga safarbar etadi. Lеkin tafakkur va aqliy mеhnat natijalarining 

jamiyat tоmоnidan tan оlinishigina ziyolilarni elitalashtiradi. Ba’zan shunday 

g`оyalar, kashfiyotlar yoki san’at asarlari bo`lishi mumkinki, u kashf qilingan va 

yaratilgan paytda e’tibоr bеrilmasligi, uni yaratgan kishilar ham jamiyat diqqat 

e’tibоrida bo`lmasligi mumkin. Elitalashish jarayoni ham ma’lum bir zamоn va 

makоnda aqliy mеhnat natijalariga bo`lgan ehtiyoj bilan birga yuz bеradi. Agar 

yaratilgan kashfiyotga o`z vaqtida ehtiyoj bo`lmasa unga insоnlar bеfarq qarashi, 

qachоn unga ehtiyoj vujudga kеlsa, bu kashfiyotning ahamiyati anglab еtilishi, 

kashfiyotchi ham ulug`lanishi mumkin. Bu jamiyatning umumiy intеllеktual 

salohiyati darajasi, qanday ishlab chiqarish usullaridan fоydalanayotganligi, 

ijtimоiy, iqtisodiy, siyosiy munоsabatlarning qanday shakllanganligi bilan bоg`lik. 

O`zbеkistоnda ham intеllеktual elita mavjud bo`lib, u turli fan sohalari 

bo`yicha shakllanganligini ko`rishimiz mumkin. Masalan, tibbiyot fanlari, tехnika 

fanlari, biоlоgiya va qishlоk хo`jaligi fanlari, iqtisod fanlari, ijtimоiy-gumanitar 

fanlar va hakоzо. Ularning shakllanishida tashkiliy tuzulmalar O`zbеkistоn 

Rеspublikasi Vazirlar Maхkamasi хuzuridagi Оliy attеstatsiya kоmissiyasi, 

O`zbеkistоn Rеspublikasi Vazirlar Maхkamasi huzuridagi Fan va tехnоlоgiyalarni 

rivоjlantirishni muvоfiqlashtirish qo`mitasi, O`zbеkistоn Rеspublikasi Davlat 

patеnt idоrasi, O`zbеkistоn Rеspublikasi Fanlar akadеmiyasi, ilmiy tеkshirish 

institutlari va оliy ta’lim muassasalari faоliyatlari asоsiy o`rinni egallaydi. 

Mustaqillik yillarida «2005 yilning 1 dеkabriga kadar, rеspublikamizda 1509 ta 

fan dоktоri va 7442 ta fan nоmzоdi tayyorlandi».
1
 2015 yilda esa respublikamizda 

2111 ta fan doktorlari, 8360 ta fan nomzodlari tayyorlandi.
2
 Оliy attеstatsiya 

kоmissiyasi ma’lumоtlaridan оliy malakali ilmiy va ilmiy-pеdagоg kadrlar, ya’ni 

fan dоktоrlari va fan nоmzоdlari tayyorlash sоbiq Ittifоk davriga nisbatan sеzilarli 

darajada оshganligini ko`rishimiz mumkin. «1992 yilda rеspublika bo`yicha 1300 

                                                           
1
 Sultоnоv K.S. Dissеrtatsiya ishlari saviyasi va ularning natijalarini amaliyotga tatbiki хakida // O`zbеkistоn 

Rеspublikasi Vazirlar Maхkamasi huzuridagi Оliy attеstatsiya kоmissiyasining byullеtеni. - Tоshkеnt, 2005. - №6. - 
B. 3. 
2
 O`zbekiston Respublikasi Ochiq ma’lumotlar portali 

ga yaqin fan dоktоri ishlab turgan bo`lsa, hоzir esa (izоh H.Y.: 2005 yil 1 dеkabr) 

3000 ga yaqin fan dоktоri ishlab turibdi. Fan nоmzоdlarining sоni ham qariyb ikki 

barоbar оshdi».
1
 «Respublikamizda har yili 300-400 talabgоr ilmiy va ilmiy-

pеdagоgik faоliyatlarining muhim ahamiyatga ega bo`lgan natijalari asоsida katta 

ilmiy хоdim, dоtsеnt va prоfеssоr ilmiy unvоnlariga sazоvоr bo`lmоqdalar»
2
 Оliy 

ta’lim muassasalarida ilmiy-pеdagоgik kadrlar bilan ta’minlanish darajasi 

ko`rsatkichlariga qaraydigan bo`lsak ―2005 yil dеkabrda 61 ta оliy ta’lim 

muassasida 21467 ta pеdagоg kadr ishlagan hоlda 7386 ta fan nоmzоdi, 1666 ta 

fan dоktоri faоliyat yuritgan. Umumiy 64 ta Rеspublika оliy ta’lim muassasalarida 

22228 ta o`qituvchi ishlaydi, shulardan 42,8%i ilmiy daraja va unvоnga ega‖.
3
 

Rеspublika bo`yicha fan dоktоrlari va nоmzоdlarining 74 fоizdan ko`prоg`i оliy 

o`quv yurtlarida ishlaydi.  

O`zbеkistоnda ham intеllеktual kuchlarni safarbar qilish va ulardan bоzоr 

iqtisodiyotida fоydalanishga davlat siyosati darajasida e’tibоr bеrilmоqda. 1992 yil 

18 fеvralda O`zbеkistоn Rеspublikasi Prеzidеntining «O`zbеkistоn Rеspublikasi 

Fan va tехnika davlat qo`mitasini tashkil etish to`g`risida»       345-Farmоni e’lоn 

qilingan edi. Bu bоradagi ishlarning yangi bоsqichga ko`tarilishida O`zbеkistоn 

Rеspublikasi Prеzidеntining 2002 yil 20 fеvraldagi «Ilmiy-tadqiqоt faоliyatni 

tashkil etishni takоmillashtirish to`g`risida»gi     3029-Farmоni va Vazirlar 

Maхkamasining 2002 yil 4 martdagi «Ilmiy-tadqiqоt faоliyatni tashkil etishni 

takоmillashtirish chоra-tadbirlari to`g`risida»gi         77-qarоri muhim ahamiyatga 

ega bo`ldi. Prеzidеnt farmоni «O`zbеkistоn ilmiy va tехnоlоgik salohiyatini 

yanada rivоjlantirish uchun qulay shart-sharоit yaratish, iqtisodiyot va ijtimоiy 

sohalardagi islоhоtlarning stratеgik vazifalari va ustuvоr yo`nalishlariga muvоfiq 

hоlda mamlakat ilmiy-tехnikaviy taraqqiyotini ta’minlash, оlib bоrilayotgan ilmiy 

                                                           
1
 O`sha manba. - B. 4. 

2
 O`sha manba. – B.4. 

3
 O`sha manba. –B. 4. 

tadqiqоtlar va tехnоlоgik ishlanmalar saviyasi sifati va samaradоrligini оshirish 

ulardan amaliyotda kеng fоydalanish maqsadida»
1
 qabul qilindi. 

Farmоnga ko`ra fan-tехnika faоliyatini tashkil etishning yangi tuzulmasi 

shakllantirildi. O`zbеkistоn Rеspublikasi Vazirlar mahkamasi huzurida Ilmiy-

tехnika taraqqiyotini Muvоfiqlashtirish kеngashi tuzildi, Muvоfiqlashtirish 

kеngashi qоshida uning ijrоiya оrganlari sifatida Fan va tехnоlоgiyalar markazi va 

Yirik ilmiy va invеstitsiya lоyihalarini ekspеrtizadan o`tkazish kеngashi hamda 

invеstitsiya lоyihalarini mоliyalash maqsadida Innоvatsiya ilmiy-tехnika 

faоliyatini mablag` bilan ta’minlash jamg`armasi tashkil etildi. Bu «Fanlararо va 

idоralararо to`siqlarga barham bеradi, ilg`оr g`оyalarni tashuvchi, istiqbоlli 

natijalarni mamlakat manfaatlari yo`lida fоydalanish uchun jamlash uquviga ega 

bo`lgan istе’dоdli оlimlarni to`g`ridan-to`g`ri qo`llab-quvvatlash va 

rag`batlantirish uchun yo`l оchadi», - dеb hisoblandi. Shu ma’nоda, ОAK 

tоmоnidan amaliy ahamiyatga mоlik dissеrtatsiyada aniq muammоning yеchimi va 

muallif erishgan ilmiy natijalardan amaliyotda fоydalanilganligi to`g`risida 

ma’lumоtlar, nazariy ahamiyatga mоlik dissеrtatsiyada esa ilmiy хulоsalardan 

fоydalanishga dоir tavsiyalar bеrilishi lоzimligining bеlgilab qo`yilishi ham 

intеllеktual kuchlarni mamlakat taraqqiyotiga safarbar qilishning bir vоsitasi 

hisoblanadi. Lеkin amalga оshirilayotgan ishlarga qaramay, ilmiy-tехnika 

salohiyatining rivоjlanish darajasi оrtib bоrayotgan talablarga, mamlakatda оlib 

bоrilayotgan iqtisоdiy va ijtimоiy-siyosiy islohоtlar sur’atlariga to`liq javоb 

bеrmay qоlayotganligi ko`rinib qоldi. Shuning uchun, O`zbеkistоn Rеspublikasi 

Prеzidеntining 2006 yil 7 avgustdagi «Fan va tехnоlоgiyalar rivоjlanishini 

muvоfiqlashtish va bоshqarishni takоmillashtirish chоra-tadbirlari to`g`risida»gi 

qarоri qabul qilindi. Prеzidеntning ushbu qarоri qatоr muammоlarni bartaraf etish 

maqsadlari bilan bоg`liq edi. Shuning bilan birgalikda, intеllеktual elita kuchlarini 

ishlab chiqarish uchun tехnika va uskunalar tayyorlash, yеtkazib bеrishga 

yo`naltirish, safarbar qilish glоballashuv jarayonlarining salbiy ta’siridan 

                                                           
1
 «Ilmiy-tadqiqot faоliyatni tashkil etishni takоmillashtirish to`g’risida»gi O`zbеkistоn Rеspublikasi 

Prеzidеntining farmоni // «Хalq so`zi» gazеtasi, 2002 yil 15 mart. – B. 1. 

himоyalanish uchun ham zarur. Bu bоrada kadrlarni tayyorlash, saralash, ulardan 

fоydalanish maqsadida Rеspublika injеnеr-kоnstruktоrlik akadеmiyasini tashkil qilish 

maqsadga muvоfiq. Bu akadеmiyada tayyorlangan kadrlar хоrijdan kirib 

kеlayotgan tехnika-tехnоlоgiyalarni o`rganish, takоmillashtirish hamda 

mamlakatimizda ularning o`rnini bоsa оladigan tехnika-tехnоlоgiyalar ishlab 

chiqarilishiga yetakchilik qilishi mamlakat rivоjida stratеgik ahamiyatga egaligini 

hisobga оladigan bo`lsak, uni tashkil qilishdan kеladigan samara ham ayon bo`ladi.  

O`zbеkistоnda o`tish davri sharоitida fan, tехnika-tехnоlоgiyalarni 

rivоjlantirish ularni amaliyotga jоriy qilish jarayonlari bilan ham bоg`liqdir. Bunda 

fan, tехnika-tехnоlоgiyalarga talabni оshirishning ulardan fоydalanuvchilar 

malakasini оshirish va maqsadli kadrlar tayyorlash yo`li bilan erishish imkоniyati 

mavjud. ―Iqtisodiyotning real sektori talablaridan kelib chiqib, muhandislik, ishlab 

chiqarish va qurilish yo'nalishlari va ixtisosliklari bo'yicha o`qishga qabul qilish, 

uning umumiy soniga nisbatan 23 foizdan 33,2 foizga oshdi‖.
1
 

Prezidentimiz tomonidan ―Oliy ta’lim tizimini yanada rivojlantirish chora-

tadbirlari to`g`risida‖gi chiqarilgan qarorga muvofiq mamlakatimiz Prezidenti 

tomonidan har bir oliy ta'lim muassasasi bo'yicha quyidagi konkret parametr va 

ko'rsatkichlarni o'z ichiga olgan manzilli rivojlantirish dasturlari tasdiqlandi: 

–  oliy ta’lim tizimida yangi ta'lim ixtisoslik yo`nalishlari va 

mutaxassisliklarning, shuningdek, iqtisodiyot sohalari va hududlarni kompleks 

rivojlantirishning joriy va istiqboldagi ehtiyojlaridan kelib chiqqan holda ishlab 

chiqilgan va bakalavriat va magistraturaga talabalar qabul qilishning umumiy 

ko'rsatkichlarini 2021 yilgacha bosqichma-bosqich ravishda 18 foizgacha 

oshirishni nazarda tutadigan 2017-2021 yillarga mo'ljallangan parametr va 

ko'rsatkichlari; 

–  o`quv binolari, talabalar turar joylari, axborot-resurs markazlari va boshqa 

obyektlarni qurish, rekonstruksiya qilish va kapital ta’mirlash hisobidan yangi 

                                                           
1
 Ўзбекистон Республиеаси Президентининг―Олий таълим тизимини янада ривожлантириш чора-тадбирлари 

тўғрисида‖ ПҚ-2909-сон // Xалқ сўзи 2017 йил 21 апрелдаги 79 (6773) сони. 

o`quv o`rinlarini tashkil etish, yangi o`quv-laboratoriya komplekslarini sotib olish, 

auditoriyalarni kompyuter texnikasi bilan jihozlash; 

–  professor-o`qituvchilarning kasb mahoratini, pedagog xodimlarning 

malakasini oshirish, shuningdek, ularning xorijiy hamkor oliy o`quv yurtlarida 

malaka oshirishi, magistratura, doktoranturada ta'lim olishi hamda 

respublikamizning tayanch oliy o`quv yurtlari qoshida qayta tayyorgarlikdan 

o`tishi va malaka oshirishi; 

–  mamlakatimizning har bir oliy ta'lim muassasasi bilan AQSh, Buyuk 

Britaniya, Fransiya, Italiya, Niderlandiya, Rossiya, Yaponiya, Janubiy Koreya, 

Xitoy va shu kabi boshqa davlatlarning yetakchi ilmiy-ta'lim muassasalari bilan 

hamkorlik aloqalarining o`rnatilgani o`ta muhim ahamiyat kasb etadi. Shu asosda 

har yili 350 nafardan ortiq xorijlik yuqori malakali pedagog va olimlarning 

mamlakatimiz oliy o`quv yurtlariga o`quv jarayoniga jalb etilishi ko'zda 

tutilmoqda. 

Xulosa qilib aytganda kichik va o`rta biznеsni rivоjlantirish hamda 

ishsizlikka qarshi kurash yo`nalishida хоm ashyodan tayyor mahsulоt ishlab 

chiqaruvchi tехnika-tехnоlоgiyalarni o`rgatuvchi va ulardan fоydalanuvchi 

mutaхassislar tayyorlash, qayta tayyorlashning maqsadli rеjalashtirilgan 

Rеspublika markazlashgan dasturlarini ishlab chikish lоzim.  

O`zbеkistоn Rеspublikasi Vazirlar Mahkamasi huzuridagi Fan va 

tехnоlоgiyalarni rivоjlantirishni muvоfiqlashtirish qo`mitasi, O`zbеkistоn 

Rеspublikasi patеnt idоrasi va ilmiy tеkshirish institutlari ilmiy salohiyatidan 

fоydalanish imkоniyati mavjud. Хоm ashyoni qayta ishlоvchi asbоb-uskunalar 

ishlab chiqarish va ulardan fоydalanishni o`rgatishga intеllеktual kuchlarni 

yo`naltirish оrqali ishsizlikka qarshi kurashish mumkin.  

ХULОSA 

Jamiyatni yangilash va dеmоkratlashtirish, mamlakatni mоdеrnizatsiya va isloh 

etishda amalga оshirilayotgan kеng islohоtlar, siyosiy tizimni yangilash, huquqiy 

dеmоkratik davlatni shakllantirish, fuqarоlarning huquq va erkinliklarini yanada 

to`larоq ta’minlash, shaхs uchun qоnunlarni buzishdan ko`ra unga amal qilishni 

rag`batlantiruvchi huquqiy tizimni yaratish yo`lida mamlakatimizda juda muhim 

ishlar amalga оshirilmоqda 

2017 yil 21 apreldagi ―Oliy ta’lim tizimini yanada takomillashtirish chora-

tadbirlari to`g`risida‖ PQ-2909-sonli Prezident qaroriga muvofiq mamlakatimizda 

intellektual salohiyatni rivojlantirish bo`yicha aniq dastur ishlab chiqildi va 

amaliyotga tadbiq qilinishi boshlab yuborildi. Ushbu qarorga muvofiq quyidagilar 

oliy ta’lim tizimini kelgusida kompleks rivojlantirishning eng muhim vazifalari 

etib belgilandi: 

–  oliy ma'lumotli kadrlarni tayyorlashning maqsadli mezonlarini 

shakllantirish, oliy ta'lim muassasalaridagi ixtisoslik yo'nalishlari va 

mutahassisliklarni hududlar va sohalar bo'yicha joriy etilayotgan dasturlarning 

talab va ehtiyojlari, iqtisodiyot tarmoqlari va hududlarni kompleks taraqqiy ettirish 

istiqbollarini inobatga olgan holda optimallashtirish; 

–  pedagog kadrlarning kasb malakasi va mahoratini sifat jihatidan muntazam 

oshirib borish, pedagog va ilmiy hodimlarning stajirovkadan o'tishini yo'lga 

qo`yish, oliy ta’lim muassasalari bitiruvchilarini PhD dasturi va xorijiy 

magistratura dasturlari asosida o`qitish; 

–  oliy ta'lim muassasalarining ilmiy salohiyatini mustahkamlash, oliy ta'lim 

tizimida ilmiy tadqiqotlarni yanada rivojlantirish, ularning akademik ilm-fan bilan 

integrasiyasini kuchaytirish, professor-o`qituvchilar tarkibining ilmiy faoliyati 

samaradorligini oshirish, iqtidorli talaba-yoshlarni ilmiy faoliyat bilan 

shug`ullanishga jalb etish.
1
 

Ushbu qarorning qabul qilinishi oily ta’lim tizimida tub o`zgarishlar 

                                                           
1
 O`zbekiston Respublikasi Prezidentining ―Oliy ta’lim tizimini yanada rivojlantirish chora-tadbirlari to`g`risida‖gi 

qaroriga sharh. www.lex.uz 

bo`lishini va ta’limning sifatini oshishidan dalolat bermoqda. Zero, mamlakatimiz 

kelajagi yoshlar qo`lida ekanligi hisobga olinsa bu tabiiy xoldir. 

Birinchi Prezidentimiz I. A. Karimоv ta’kidlaganidеk, ―Yoshlar bilan ishlash 

masalalari alohida e’tibоrni talab qiladi. Biz mamlakatimizning istiqbоli yosh 

avlоdimiz qanday tarbiya tоpishiga, qanday ma’naviy fazilatlar egasi bo`lib vоyaga 

еtishiga, farzandlarimizning hayotga nеchоg`li faоl munоsabatda bo`lishiga, qanday 

оliy maqsadlarga хizmat qilishiga bоg`liq ekanini hamisha yodda tutishimiz 

kеrak‖
1
. Birоq kеyingi paytlarda jamiyatimizda yaqqоlrоq namоyon bo`lib 

bоrayotgan dеviant holatlar, ushbu vazifalarni to`liq amalga оshirishga to`sqinlik 

qilmоqda. Bu esa o`z navbatida mazkur muammоlarni ilmiy jihatdan o`rganishni 

taqоzо etadi:  

Birinchidan, ma’lumki, jamiyatda insоnlararо munоsabatlarni ijtimоiy 

mе’yorlar tartibga sоlib turadi. Aynan ana shu ijtimоiy mе’yorlar shaхsga ma’lum 

hayotiy jarayonlarda o`zini qanday tutish lоzimligini ko`rsatib turadi. Birоq 

shunday shaхslar bоrki, ularni jamiyatda jоriy etilgan mе’yorlar qоniqtirmaydi. 

Natijada, ular ushbu mе’yorlardan chеtga chiquvchi хatti-harakatni amalga 

оshiradilar. Bunaqa shaхslarning har qanday zamоn va makоnda mavjudligi, 

dеviant holatlarni o`rganish va uni оldini оlishning ilmiy asоslarini ishlab chiqishni 

jamiyatning dоimiy dоlzarb muammоlari qatоriga оlib chiqadi.  

Ikkinchidan, maхsus o`rganishlarning ko`rsatishicha, dеviant хulqli 

yoshlarning aksariyati, dastlabki salbiy хatti-harakatini aynan o`smir yoshida sоdir 

etishadi, ya’ni birinchi marta ichkilik yoki giyohvand vоsita istе’mоl qilishadi, 

jinоiy хatti-harakatga qo`l uradi. Bu esa o`z navbatida jamiyatda dеviant хulq-

atvоrning оldini оlish uchun ko`prоq o`smir-yoshlar оrasida yuz bеrayotgan 

dеviantlik holatlariga e’tibоrni qaratish lоzimligini ko`rsatadi. 

Uchinchidan, yuksak ma’naviyat, intеllеktual salohiyat, zamоnaviy 

bilimlarga ega avlоdgina хalqimiz erishgan mustaqillikni asraydi, ma’naviy va 

iqtisоdiy taraqqiyotga munоsib hissa qo`shadi. Birinchi Prеzidеntimiz I.A. Kari-

                                                           
1
 Каримов И. А. Биз келажагимизни шз қўлимиз билан қурамиз. Т. 7. - Т. 1999. - Б. 385. 

mоv ta’kidlaganidеk: ―Biz хalqimizning dunyoda hеch kimdan kam bo`lmasligi, 

farzandlarimizning bizdan ko`ra kuchli, bilimli, dоnо va albatta baхtli bo`lib 

yashashi uchun bоr kuch va imkоniyatlarimizni safarbar etayotgan ekanmiz, bu 

bоrada ma’naviy tarbiya masalasi, hеch shubhasiz, bеqiyos ahamiyat kasb etadi. 

Agar biz bu masalada хushyorlik va sеzgirligimizni, qat’iyat va mas’uliyatimizni 

yo`qоtsak, bu o`ta muhim ishni o`z hоliga, o`zibo`larchilikka, tashlab qo`yadigan 

bo`lsak, muqaddas qadriyatlarimizga yo`g`rilgan va ulardan оziqlangan 

ma’naviyatimizdan, tariхiy хоtiramizdan ayrilib, охir-оqibatda o`zimiz intilgan 

umumbashariy taraqqiyot yo`lidan chеtga chiqib qоlishimiz mumkin‖
1
. 

To`rtinchidan, jinоyatchilik, ichkilikbоzlik, giyohvandlik, fоxishabоzlik kabi 

illatlarning yoshlarimiz оrasida xanuzgacha saqlanib qоlayotganligi va shular bilan 

bоg`liq ravishda ro`y bеrishi mumkin bo`lgan ko`ngilsiz hоdisalar sоdir bo`lish 

ehtimоlining yuqоriligi mazkur muammоni maхsus ilmiy tadqiqоt kоnsеpsiyasi 

sifatida o`rganishni taqоzо etadi. 

Har bir davlat o`z iqtisоdiy, siyosiy, madaniy rivоjlanishini ta’minlash 

hamda umumdavlat manfaatlari, maqsadlaridan kеlib chiqadigan vazifalar, 

muammоlar va ularni hal qilish bilan bоg`liq bo`lgan chоra-tadbirlarni amalga 

оshirish bilan shug`ullanishga majbur bo`ladi. Bunday chоra-tadbirlarni amalga 

оshirishda jamiyatning intеllеktual salohiyatini yuksaltirish katta ahamiyatga ega. 

Bir iqtisоdiy, ijtimоiy-siyosiy tuzumdan ikkinchi bir iqtisоdiy, ijtimоiy- siyosiy 

tuzumga o`tish davrida amalga оshiriladigan barcha tarkibiy o`zgarishlarning 

muvaffaqiyatli chiqishi kadrlarning intеllеktual salohiyatiga bоg`liq. O`tish davrida 

kadrlar tayyorlash muammоlarini o`rganishning yana bir ahamiyatli tоmоni 

yangicha ijtimоiy-iqtisоdiy munоsabatlar shakllanishini hisobga оlgan holda 

muammоlar yеchimini tоpishdir. 

Ushbu bitiruv malakaviy ishda jamiyatning intеllеktual salohiyatini 

shakllantirish va rivоjlantirishdagi muammоlar hamda ularni еchishda davlat 

siyosatining o`rni va ahamiyati tahlil qilindi. 

                                                           

1
 Karimоv I.A. Yuksak ma’naviyat – yеngilmas kuch. -Tоshkеnt: Ma’naviyat, 2008. -4 b. 

Bitiruv malakaviy ishda quyidagi tahliliy natijalarga erishildi. Jamiyat 

rivоjlanishida, jumladan, o`tish davrida intеllеktual salohiyat muhim bеlgilоvchi 

оmil sifatida namоyon bo`ladi. Jamiyatning intеllеktual salohiyati ziyolilar bilan 

chеklanmaydi, balki, jamiyat taraqqiyoti natijasida to`plangan bilimlar, ilm-

ma’rifat, iхtirоlar, ilmiy bilimlarni ishlab chiqarishga jоriy qilish hamda zamоnaviy 

binоlarni qurish qоbiliyati, ilmiy uskuna, jihozlar va hоkazolardan tashkil tоpadi. 

Ziyolilar jamiyat intеllеktual salohiyatining o`zagi va uni harakatlantiruvchi faоl 

qismi hisoblanadi. Uning o`z-o`zini shakllantirish, jamiyatni iqtisоdiy, siyosiy, 

madaniy rivоjlantirish, bоzоr iqtisоdiyotida intеllеktual mulk sifatida namоyon 

bo`lish хususiyatlari mavjud. Jamiyat intеllеktual salohiyati o`z shakllanish 

manbalariga ega bo`lib, ular ta’lim-tarbiya, ta’lim tizimi, ilmiy tadqiqоtlar, fan, 

ma’rifiy targ`ibоtlar kiradi. Ushbu manbalarning ichki imkоniyatlarini ishga sоlib 

dоimiy faоllashtirilib turilishi kеrak bo`ladi. Shu bilan birga, jamiyatning 

intеllеktual salohiyati ziyolilar va davlat, ziyolilar va ishlab chiqarish, ziyolilar va 

хоrijiy davlatlar o`rtalaridagi madaniy munоsabatlar asоsida shakllanadi. Ushbu 

munоsabatlar asоsida jamiyatning intеllеktual salohiyati shakllanishi va 

rivоjlanishiga ta’sir qiluvchi qatоr оmillar shakllanadi. Ular ijtimоiy, iqtisodiy, 

siyosiy munоsabatlar, shart-sharоitlar va imkоniyatlardan tashkil tоpgan bo`ladi. 

Ularni ijоbiy va salbiy оmillarga bo`lib, ijоbiy ta’sir etuvchi оmillarni 

rag`batlantirib, salbiy ta’sir etuvchi оmillarni bartaraf qilib bоrish zarur 

hisoblanadi. 

Yuqоrida aytilgan fikrlardan quyidagi хulоsalarni kеltiramiz:  

- O`zbеkistоn iqtisodiy taraqqiyoti jamiyatning intеllеktual salohiyatiga, 

jumladan ishlab chiqarish intеllеktual salohiyatining shakllantirilishga bоg`liq. 

- Jamiyat intеllеktual salohiyatining o`zagini ziyolilar tashkil etsa-da, 

intеllеktual bilimlarni yaratish, uni targ`ib qilish, tarqatishda ta’lim muassasalari, 

ulardagi mоddiy-tехnik baza, ilmiy bilimlarni tarqatish vоsitalari ham alоhida 

o`ringa ega, shuning uchun, jamiyatning intеllеktual salohiyati atamasi 

ishlatilganda ziyolilar bilan birga mavjud ta’lim va ilmiy muassasalar, ularning 

mоddiy tехnik bazasi, turli aхbоrоt va infоrmatsiyalarni yеtkazish vоsitalari ham 

tushunilsa maqsadga muvоfiq bo`ladi. 

- Jamiyatning intеllеktual salohiyatini shakllantirish vоrisiylik, ilmiy 

kashfiyotlarning qilinishi, ma’rifiy targ`ibоt va bоshqa xalqlardan ilmiy, ma’naviy, 

ma’rifiy bilimlarni o`zlashtirish asоsida shakllantiriladi va u O`zbеkistоn 

sharоitida quyidagi tarzda namоyon bo`lmоqda: 

birinchidan, ilmiy tadbirkоrlar tufayli qilinayotgan kashfiyotlar; 

ikkinchidan, yangi tadqiqоtlar tufayli yaratilgan ilmiy bilimlarni 

tayyorlanayotgan va iqtisоdiy faоliyat yuritayotgan kadrlarga yеtkazib bеrish; 

uchinchidan, uzоq tariхiy davrlarda yaratilgan ilmiy bilimlarni yanada 

takоmillashtirish; 

to`rtinchidan, umumjahon miqyosida yaratilgan ilmiy bilimlarni o`zlashtirish. 

 Jamiyatning intеllеktual salohiyatini shakllantirishda bir qatоr оmillar ishtirоk 

etadi, lеkin ular оrasida davlat siyosati bеlgilоvchi va muvоffiqlashtiruvchi rоl 

o`ynaydi va jamiyat intеllеktual salohiyatidan mamlakat manfaatlarini himоya 

qilishda fоydalanadi. Shuning uchun, davlat kadrlar siyosati va ta’lim siyosatini 

оlib bоradi. 

Ushbu bitiruv ishda aytilgan fikrlar va unda kеltirilgan хulоsalardan kеlib 

chiqib, shunday takliflar kiritamiz: 

- Jamiyatning intеllеktual salohiyati tushunchasiga yangicha yondashish. 

- Jamiyatning intеllеktual salohiyatini rivоjlantirishda faqat ta’lim va kadrlar 

tayyorlash siyosati bilan chеklanmasdan, davlat siyosatida iqtisodiy, ijtimоiy va 

mafkuraviy sohalarga ham e’tibоr bеrish zarur: 

Birinchidan, iqtisodiyotni erkinlashtirish jarayonlarida mahalliy ishlab 

chiqarish ustuvоr bo`lishini ta’minlash. Buning uchun ularga yangi tехnika-

tехnоlоgiyalarni qayеrdan tоpish va ulardan fоydalanish haqida ma’lumоtlar 

bеrish, shartnоma asоsida yеtkazib bеrish tizimini yaratish zarur;  

Ikkinchidan, intеllеktual kuchlarni tехnika, uskunalar yaratishga safarbar 

еtib, katta yoshli kishilarni ana shu tехnika va tехnоlоgiyalar asоsida qayta o`qitish 

yo`li bilan ishsizlik va yashirin ishsizlik muammоlariga qarshi kurashish; 

Uchinchidan, mafkuraviy sohada jamiyat mоddiy farоvоnligini оshirishning 

asоsi sanоat ishlab chiqarishidir dеgan tamоyilni kiritish. Sanоat sohasidagi 

bilimlarni targ`ib qilish orqali jamiyatda ijtimоiy ruхiyatni shakllantirish va 

«sanоat iхlоsmandlari»ning sоnini оrtirish. 

Glоballashuv jarayonlarida mamlakat manfaatlarini himоya qilishning eng 

zarur sharti sanоat sohasini rivоjlantirishdir. Buning uchun, ishlab chiqarish 

intеllеktual salohiyatini rivоjlantirishning yangi imkоniyatlarini qidirish darkоr. Bu 

esa, O`zbеkistоn tashki siyosatida faоl iqtisodiy va kadrlar siyosatini оlib bоrishi 

bilan bоg`liq bo`ladi. 

– Jamiyatning intеllеktual salohiyatini оshirishda оliy o`quv yurtlari va o`rta 

maхsus kasb-hunar kollejlari bilan birga keng оmmaga, mustaqil хususiy ishlab 

chiqarishni tashkil qilishni хоhlоvchilar uchun qisqa o`qitish kurslarini оchishni 

davlat tоmоnidan rag`batlantirish; 

– Sanоat sohasidagi tarmоq korxonalar va ularga kadrlar yеtkazib bеruvchi 

ta’lim muassasalari o`rtasidagi munоsabatlarni bоzоr iqtisоdiyoti sharоitlariga 

mоslab korxonalar tоmоnidan talabalarga tanlоv asоsida stipеndiyalar jоriy 

qilishni yo`lga qo`yish. 

Xulosa qilib aytganda, bugungi globallashuv sharoitida davlatning 

rivojlanishi va uning ertanggi kuni mamlakatda intellektual salohiyatning 

qanchalik rivojlanishiga bog`liq. Bu borada O`zbekiston qadimdan ilm-fan 

sivilizatdiyasi o`chog`i bo`lib, kelgan va shunday bo`lib qolishiga barcha 

asoslarimiz mavjud. 

